
Sobre as medidas que prevé activar o Goberno galego orientadas a garantir que o alumnado 

Sobre os últimos datos elaborados polo Instituto Nacional da Silicose e a situación en que está 
Galicia respecto da prevención desta enfermidade no sector da pedra e do mármore            62737 

1. Procedementos parlamentarios 

1.3. Procedementos de control e impulso 

1.3.4. Acordos, resolucións ou propostas de comisións especiais ou de 

investigación 

Aprobación polo Pleno do Parlamento das conclusións da Comisión non 

permanente especial de investigación sobre a contratación pública da 

Administración autonómica e mais do voto particular formulado polo Grupo 

Parlamentario Popular de Galicia 

 

En cumprimento do disposto nos artigos 52.5 do Regulamento do Parlamento de 

Galicia e 21 das normas de funcionamento da Comisión non permanente especial 

de investigación sobre a contratación pública da Administración autonómica, 

ordénase a publicación das conclusións aprobadas polo Pleno da Cámara na sesión 

do día 28 de xaneiro de 2025 por 38 votos a favor, 35 en contra e ningunha 

abstención, que inclúen a incorporación do voto particular do G. P. Popular de 

Galicia, aprobado por 38 votos a favor, 34 votos en contra e 1 abstención. 

 

Santiago de Compostela, 30 de xaneiro de 2025 

Miguel Ángel Santalices Vieira 

Presidente 

 

Conclusións 

ESTRUTURA 

A) ANTECEDENTES 

B) FEITOS RELEVANTES 

B.1. Sobre o contexto 

B.2. Sobre o Hospital público Álvaro Cunqueiro 

B.3. Sobre a transparencia na contratación pública 

C) CONCLUSIÓNS 

Sobre o Hospital público Álvaro Cunqueiro 

C.1. Sobrecusto 

C.2. A colaboración público-privada 

C.3. Única alternativa 

C.4. Modelo concesional 

Sobre a contratación da Xunta de Galicia 

D) RECOMENDACIÓNS 

E) RESUMO EXECUTIVO 

A) ANTECEDENTES 

Con data de 17 de setembro de 2024, a Mesa do Parlamento acordou a creación e 

composición da Comisión de investigación sobre a contratación pública da 

Administración autonómica (12/SCI-000004) tras examinar  

• O documento núm. 11141 dos 25 deputados e deputadas pertencentes ao 

Grupo Parlamentario do Bloque Nacionalista Galego, polo que solicitan, ao abeiro 

do disposto no artigo 52.1 bis do Regulamento do Parlamento de Galicia, a 

creación dunha comisión de investigación sobre a contratación pública da 

Administración autonómica. 

A Mesa e a Xunta de Portavoces adoptan o seguinte acordo: 

1º) Fixar en 17 membros a composición da Comisión de investigación sobre a 

contratación pública da Administración autonómica. 

• 9 membros do G. P. Popular de Galicia. 

• 5 membros G. P. do Bloque Nacionalista Galego. 

• 2 membros G. P. dos Socialistas de Galicia. 

• 1 membro do G. P. Mixto. 

2º) Abrir un prazo, que remata ás 18.30 horas do 23 de setembro de 2024, para 

que os grupos parlamentarios comuniquen cadansúa representación na comisión. 

3º) Comunicarlles este acordo aos grupos parlamentarios. 

4º) Publicar este acordo e o documento núm. 11141 no Boletín Oficial do Parlamento 

de Galicia. 

Os grupos parlamentarios, a través dos documentos 11690, 11695, 11717 e 11812, 

proceden á designación dos membros da Comisión, quedando esta constituída na súa 

sesión do 4 de outubro de 2024, coa composición que a seguir se detalla: 

Polo G. P. Popular de Galicia: 

• Raquel Arias Rodríguez  

• María Elena Candia López  

• Miguel Fidalgo Iglesias  

• Julio García Comesaña  

• José Alberto Pazos Couñago  

• Carmen María Pomar Tojo  

• Roberto Rodríguez Martínez  

• Cristina Sanz Arias  

• Ethel María Vázquez Mourelle  

Polo G. P. do Bloque Nacionalista Galego: 

• Xosé Luís Bará Torres  

• Óscar Insua Lema  

• Ana Belén Pontón Mondelo  

• María Montserrat Prado Cores  

• Iago Tabarés Pérez-Piñeiro  

Polo G. P. dos Socialistas de Galicia: 

• María Elena Espinosa Mangana  

• José Ramón Gómez Besteiro  

Polo G. P. Mixto: 

• Armando Ojea Bouzo  

Na mesma sesión procedeuse á elección dos membros da Mesa da Comisión e resultaron 

elixidos: 

Mesa: 

Presidenta: María Elena Candia López (P) 

Vicepresidenta: Carmen María Pomar Tojo (P) 

Secretario: Xosé Luís Bará Torres (BNG) 

As normas de funcionamento da Comisión foron aprobadas na súa sesión do 4 de 

outubro de 2024, logo do debate das suxestións formuladas polos grupos parlamentarios 

nos docs. núms. 12963 e 12929, con base no proxecto aprobado pola Mesa. 

Nelas recóllense o obxecto e a duración así como a súa organización, funcionamento, 

medios de acción, plan de traballo, comparecentes e ditame, co teor literal seguinte: 

I. Obxecto e duración 

Artigo 1 

A Comisión créase co obxecto de investigar a contratación pública da Administración 

autonómica co seguinte ámbito de actuación: sobrecusto de 470 millóns de euros na 

contratación polo sistema de concesión da construción e xestión do Hospital Álvaro 

Cunqueiro, incluíndo os servizos non clínicos (limpeza, lavandaría, restauración, 

aparcadoiro...); contratación da administración autonómica, incluídos os entes 

instrumentais, coas empresas do grupo EULEN entre 2009 e 2024; procedementos de 

contratación da Administración autonómica sen concorrencia, negociados sen 

publicidade e contratación menor entre os anos 2009 e 2024; e os contratos de 

emerxencia tramitados pola Xunta e polo sector público autonómico entre os anos 2020 

e 2024, nomeadamente os contratos de emerxencia da covid-19 adxudicados ás 

empresas UNIVERSAL SUPPORT, SIBUCU 360 e MAPE ASESORES. 

Artigo 2 

A Comisión extinguirase ao remate do labor encomendado e, en todo caso, ao concluír a 

lexislatura. 

II. Organización 

Artigo 3 

A Mesa é o órgano de dirección e impulso das actividades da Comisión e exercerá as 

seguintes funcións: 

a) Recompilar toda a información e documentación imprescindible para realizar a tarefa 

encomendada. Esta información deberá estar á disposición dos deputados e deputadas 

que conforman a Comisión coa maior brevidade posible. 

b) Organizar as actividades que se consideren necesarias para dotar a Comisión de todo 

tipo de informacións de interese para a elaboración das conclusións. 

c) Preparar os documentos que deban ser sometidos á deliberación da Comisión. 

d) Executar os acordos adoptados pola Comisión. 

e) Propoñerlle á Comisión un plan de traballo e un calendario xeral de actividades, logo 

de escoitar as propostas dos distintos grupos parlamentarios. 

f) Aquelas que en calquera momento lle asigne a Comisión. 

Artigo 4 

1. A Comisión poderá designar unha ponencia cando as circunstancias do traballo así o 

aconsellasen. 

2. As comparecencias terán lugar en comisión, agás que, por acordo da propia Comisión, 

se acorde levalas a cabo en ponencia. 

III. Funcionamento 

Artigo 5 

A Comisión será convocada pola súa Presidencia, de acordo coa súa Mesa. 

Artigo 6 

A Comisión entenderase validamente constituída cando asistan a metade máis un dos 

seus membros. Os acordos tomaranse por maioría simple. 

Artigo 7 

1. Os traballos e as deliberacións da Comisión axustaranse ao previsto no artigo 70 do 

Regulamento do Parlamento de Galicia. 

2. A actuación dos deputados e deputadas deberá axustarse ao previsto no artigo 13 do 

Regulamento do Parlamento de Galicia. 

IV. Medios de acción 

Artigo 8 

1. A Comisión, a través da Presidencia do Parlamento, poderá exercer as facultades 

previstas no artigo 44 do Regulamento da Cámara. 

2. Sen prexuízo do disposto no punto anterior, calquera deputado ou deputada poderá 

facer uso da facultade de información recoñecida no artigo 9 do Regulamento da Cámara. 

Artigo 9 

1. Sempre que se solicitase a presenza dalgunha autoridade ou particular para 

comparecer na Comisión ou, se é o caso, na ponencia, os asuntos sobre os que deba 

informar deberán serlle comunicados cunha antelación mínima de cinco días hábiles, 

debendo ser advertido dos seus dereitos e obrigas.  

2. As persoas requiridas en forma legal e baixo apercibimento que deixasen de 

comparecer incorrerán nas responsabilidades previstas no artigo 502 do Código penal. 

Artigo 10 

Sempre que o axeitado funcionamento da Comisión o precise, o Parlamento, a través da 

Mesa, poderá contratar, con carácter temporal, o auxilio de persoas expertas, nos termos 

que se especifican na disposición derradeira cuarta do Regulamento da Cámara. 

V. Plan de traballo 

Artigo 11 

A Comisión aprobará un plan de traballo sobre a proposta elaborada pola Mesa desta 

Comisión, oído o parecer e as achegas das portavoces e dos portavoces dos grupos 

parlamentarios, e nel poderá figurará o calendario xeral de actividades para a Comisión. 

O plan de traballo incluirá os mecanismos para a incorporación de novas comparecencias 

ou solicitudes de información en función do desenvolvemento da propia Comisión. 

VI. Comparecencias 

Artigo 12 

Serán admitidas todas as preguntas que formulen os grupos parlamentarios en cada 

comparecencia, sempre que versen sobre o obxecto da Comisión. 

VII. Ditame 

Artigo 13 

1. Se a Comisión designase unha ponencia, esta elaborará un proxecto de ditame no que 

se reflectirán as conclusións da investigación. O proxecto seralle elevado á Comisión para 

o seu debate e aprobación. 

No caso de que non se designase unha ponencia, será a propia Comisión a que elabore o 

proxecto. 

2. Poderá redactarse, así mesmo, unha memoria na que figuren a metodoloxía seguida, 

o material utilizado e cantos datos se xulguen de interese. 

Artigo 14 

O proxecto de ditame deberá conter, a título indicativo: 

a) Un relatorio de feitos. 

b) A busca e constatación dos aspectos relativos á contratación pública da Administración 

autonómica nos ámbitos de actuación descritos. 

c) A análise e a valoración das responsabilidades, se é que as houbese. 

d) A avaliación das consecuencias e as medidas que se deban adoptar para o futuro. 

Artigo 15 

Ultimado o proxecto de ditame, a Presidencia da Comisión remitirállelo aos membros 

desta, no prazo previsto no calendario de actividades, e daralle conta á Presidencia da 

Cámara destas circunstancias. 

Artigo 16 

Os membros da Comisión poderán presentar emendas ao proxecto de ditame no prazo 

de cinco días hábiles desde a súa remisión. 

Artigo 17 

O proxecto de ditame, coas emendas presentadas, será obxecto de debate no seo da 

Comisión, para a súa aprobación definitiva. 

Artigo 18 

Os grupos parlamentarios e os deputados e as deputadas poderán formular votos 

particulares ao ditame aprobado para amosar a súa discrepancia con el ou en relación 

con aquelas emendas que fosen rexeitadas. Os votos particulares deberán presentarse 

dentro dos dous días hábiles seguintes á finalización do ditame. 

Artigo 19 

O ditame, cos votos particulares se os houber, seralle remitido á Mesa do Parlamento, no 

prazo dos cinco días hábiles seguintes á súa aprobación.  

A Mesa do Parlamento dispoñerá a súa publicación no Boletín Oficial do Parlamento de 

Galicia. 

Artigo 20 

O ditame será sometido a debate e votación no Pleno e, para tal fin, a Presidencia do 

Parlamento —oída a Mesa e a Xunta de Portavoces— ordenará o debate, concederá a 

palabra e fixará os tempos das intervencións. 

Artigo 21 

1. O ditame aprobado polo Pleno será publicado no Boletín Oficial do Parlamento de Galicia 

e comunicado á Xunta de Galicia, sen prexuízo de que a Mesa do Parlamento acorde o 

seu traslado ao Ministerio Fiscal. 

2. Por petición do grupo parlamentario propoñente publicaranse no Boletín Oficial do 

Parlamento de Galicia os votos particulares rexeitados. 

Disposición derradeira 

En todo o non previsto por estas normas aplicarase supletoriamente o Regulamento do 

Parlamento de Galicia. 

Tanto o G. P. dos Socialistas de Galicia (doc. núm. 1354) como do G. P. do Bloque 

Nacionalista Galego (doc. núm. 13540) rexistran senllos escritos solicitando o informe 

xurídico que poñía en cuestión a adecuación regulamentaria dalgunha das suxestións 

formuladas, cuestión que a presidenta da Comisión, Dª Elena Candia, aclara que foi unha 

advertencia oral da letrada para o caso de que algunha das propostas fosen aceptadas, 

circunstancia que non aconteceu. 

A Mesa da Comisión, reunida o 15 de outubro de 2024, solicitou dos grupos a 

presentación de propostas de plan de traballo.  

Con data 28 de outubro de 2024 tiveron entrada no Rexistro da Cámara os documento 

núm. 13817, do G. P. dos Socialistas de Galicia, o documento núm. 13819, do G. P. do 

Bloque Nacionalista Galego, e o documento núm. 13823, do G. P. do Partido Popular de 

Galicia, co seguinte contido: 

Documento do G. P. dos Socialistas 13817 

Á Mesa da Comisión de investigación sobre a contratación pública da Administración 

autonómica 

O Grupo Parlamentario dos Socialistas de Galicia, a través do seu portavoz, presenta ante esa 

Mesa a seguinte proposta de Plan de traballo da Comisión de investigación sobre a 

contratación pública da Administración autonómica 

PLAN DE TRABALLO 

OBXECTIVO DA COMISIÓN (ARTIGO 1 DAS NORMAS DE FUNCIONAMENTO APROBADAS). 

A Comisión créase co obxecto de investigar a contratación pública da Administración 

autonómica co seguinte ámbito de actuación: sobrecusto de 470 millóns de euros na 

contratación polo sistema de concesión da construción e xestión do Hospital Álvaro Cunqueiro, 

incluíndo os servizos non clínicos (limpeza, lavandaría, restauración, aparcadoiro...); 

contratación da Administración autonómica, incluídos os entes instrumentais, coas empresas 

do grupo EULEN entre 2009 e 2024; procedementos de contratación da Administración 

autonómica sen concorrencia, negociados sen publicidade, e contratación menor entre os 

anos 2009 e 2024; e os contratos de emerxencia tramitados pola Xunta e polo sector público 

autonómico entre os anos 2020 e 2024, nomeadamente os contratos de emerxencia da covid-

19 adxudicados ás empresas Universal Support, Sibucu 360 e Mape Asesores.  

PROPOSTA DE COMPARECENTES 

Presidentes da Xunta de Galicia 2009–2024 

- Alfonso Rueda Valenzuela 

- Alberto Núñez Feijóo 

Conselleiros/as de Sanidade 2009–2024 

- Pilar Farjas 

- Rocío Mosquera 

- Jesús Vázquez Almuíña 

- Julio García Comesaña 

- Antonio Gómez Caamaño 

Outros cargos de xestión. Consellería de Sanidade 

- Secretarios/as xerais técnicos da Consellería de Sanidade 2009–2024 

- Directores/as xerais de Recursos Económicos da Consellería 2009–2024 

- Xerentes/as (ou secretarios/as xerais) do Servizo Galego de Saúde 2009–2024 

En relación co proceso sobre o cambio de modelo na construción e financiamento do Hospital 

Álvaro Cunqueiro que provocou o sobrecusto sinalado polo Consello de Contas: 

- Juan Carlos Aladro, conselleiro maior do Consello de Contas de Galicia. O Consello realiza o 

informe que alerta da diferenza de custo entre as distintas posibilidades existentes. 

- Tomás Pérez Vidal, conselleiro de área do Servizo Galego de Saúde no Consello de Contas, e 

anteriormente membro do Consello de Administración de Puentes y Calzadas, integrante da 

sociedade concesionaria do Hospital Álvaro Cunqueiro. 

- Elena Muñoz, interventora xeral da Comunidade Autónoma de Galicia, que informou 

favorablemente o contrato. 

- José Ramón Fernández Antonio, conselleiro de Economía do Goberno da Xunta de Galicia 

2009. 

- María Xosé Rubio, conselleira de Sanidade 2009. 

- Cayetano Rodríguez Escudero, secretario xeral do Servizo Galego de Saúde 2009. 

- Representante da UTE Copasa – Iridium – OHL – San José Construtora e outras. Presentouse 

ao contrato e foi inadmitida. 

- Representante da entidade Herráez Arquitectura SLP, encargada da redacción do proxecto 

de execución. 

- Representante da Concesionaria Novo Hospital de Vigo. 

- Representante de Galicia, Empresa Pública de Servizos Sanitarios SA, encargada da oficina 

técnica de seguimento durante as obras de construción. 

- Ana María Sánchez Fernández, directora da Oficina Técnica de Seguimento do Hospital Álvaro 

Cunqueiro ata 2015. 

- Belén Baltar, directora da Oficina Técnica de Seguimento do Hospital Álvaro Cunqueiro desde 

2015. 

- Representante de Pricewaterhousecoopers Corporate Finance SL, que realizou o estudio de 

viabilidade económico–financeira do proxecto e asesoramento na valoración das ofertas. 

En relación cos procesos de contratación da Administración que son obxecto de estudo da 

comisión: 

- Juan Carlos Aladro Fernández, conselleiro maior do Consello de Contas de Galicia, organismo 

que publica informe de fiscalización de contratos de emerxencia durante a pandemia. 

- María Jesús Piñeiro Bello, directora xeral de Recursos Económicos do Servizo Galego de Saúde, 

que asina a adxudicación dalgúns contratos que son obxecto de investigación. 

- Elena Barba Pan, secretaria da Xunta Consultiva de Contratación Administrativa, sobre a 

publicación e forma dos contratos menores en Galicia. 

- Tomás Otero Ferreiro. Presidente do TACGAL, sobre os distintos problemas de contratación e 

reclamacións recibidas. 

- Micaela Núñez Feijóo, directora de EULEN para o noroeste de España e apoderada de EULEN 

Seguridad, polo seu volume de contratación coa Administración. 

- Eloína Núñez, xerente do área sanitaria de Santiago, polo volume de contratación con EULEN 

e a súa vinculación familiar. 

- Ignacio Pío Cárdenas Botas, director comercial de Konecta, polo seu volume de contratación 

coa Administración. 

- Rafael Ignacio Botas Díaz, director financeiro de Universal Support. 

- José María Pácecho Guardiola, CEO de Konecta. 

- César Elizaga Viana. Nervo Group. 

- Juan Ramón Güell Cancela. Nervo Group. 

- Federico Chouza, delegado da CIG en Universal Support. 

- Iván Cordeiro, responsable Contact Center CCOO-Galicia. 

- Felipe Recio, administrador solidario de FCS. 

- Gumersindo Cachafeiro, fundador e presidente de MAPE. polo seu volume de contratación 

coa Administración. 

- Fernando Javier Camino Maculet, conselleiro de MAPE asesores. 

- Alberto González Amador, dono de Maxwel Cremona SL, empresa intermediaria da 

contratación entre MAPE asesores e a Xunta de Galicia. 

- Patricia Argerey Vilar, exdirectora da Axencia Galega de Innovación, que asinou unha 

licitación para un grupo de empresas entre as que está Cipherbit, empresa coa que se asinou. 

- Pedro Javier Becerra Rubio, xerente da UTE na que se integra Cipherbit. 

- María Xesús Lorenzana, conselleira de Economía e Industria no momento da adxudicación 

do contrato con Cipherbit. 

- Francisco Conde, conselleiro de Economía, Industria e Innovación no momento en que se 

inicia o proceso. 

- Tomás Díaz Ayuso, copropietario ao 50 % de Sismédica SL, polo seu volume de contratación 

coa Administración durante a época da pandemia. 

- Joaquín Cuíña Barja, administrador de Gallaecia Patentes e Marcas, polo seu volume de 

contratación coa Administración. 

- Beatriz Cuíña Barja, secretaria xeral de Presidencia. 

- Xosé Manuel Merelles, director da Axencia de Turismo de Galicia 2023-actualidade, polo 

volume de contratación con Gallaecia Patentes e Marcas. 

- María Nava Castro Domínguez, directora da Axencia de Turismo de Galicia 2013–2023, polo 

volume de contratación con Gallaecia Patentes e Marcas. 

- Francisco Antonio Otero Illodo, socio de Allwork vestuario laboral, polo seu volume de 

contratación coa Administración. 

- Paula Prado del Río, secretaria xeral do PP de Galicia, vicevoceira parlamentaria do PP e 

muller de Francisco Antonio Otero Illodo. 

- José González Vázquez, conselleiro de Medio Rural 2018–2024.  

- Luisa Piñeiro Arcos, directora xerente do SEAGA, polo volume de contratación con Allwork. 

- Tomás Pérez Vidal, expresidente de EPTISA en Galicia, polo seu volume de contratación coa 

Administración con contratos no límite legal para evitar concurso público, expresidente do 

Parlamento e conselleiro do Goberno da Xunta de Galicia. 

- Francisco José Dosil Blanco, José Ángel Juncal Castro e Diego Mata Tojo, administradores 

solidarios de Sibucu360, polo seu volume de contratación coa Administración. 

DOCUMENTACIÓN QUE SE SOLICITA 

En relación co proceso sobre o cambio de modelo na construción e financiamento do Hospital 

Álvaro Cunqueiro que provocou o sobrecusto sinalado polo Consello de Contas: 

- Expediente completo de todo o procedemento referido á contratación e adxudicación do 

Hospital Álvaro Cunqueiro. 

- Estudos de viabilidade económico–financeira do proxecto e asesoramento das ofertas que 

elaborou a Xunta de Galicia con medios propios. 

- Estudios de viabilidade económico–financeira do proxecto e asesoramento das ofertas que a 

Xunta de Galicia encargou a empresas ou entidades externas. 

En relación cos procesos de contratación da Administración que son obxecto de estudo da 

Comisión: 

− Todos os acordos dos consellos de Goberno da Xunta de Galicia sobre adxudicación dos 

contratos polo procedemento de emerxencia entre 2020-2024 por razóns da pandemia da 

covid-19. 

− Todos os expedientes completos de contratación e adxudicación das empresas que se citan 

a continuación coa Xunta de Galicia, empresas, entes ou organismos públicos dependentes da 

Xunta de Galicia: 

Grupo EULEN desde 2009 a 2024 

UNIVERSAL SUPPORT SA, desde 2009 a 2024 

SUM TALK INICIATIVAS SA, desde 2009 a 2024 

o NERVO GROUP INVESTMENT, desde 2009 a 2024 

MAPE Asesores, desde 2009 a 2024 

a UTE Tecnobit – Aertec, desde 2016 a 2024 

Gallaecia Patentes y Marcas SL, desde 2009 a 2024 

Allwork Vestuario Laboral, desde 2018 a 2024. 

Eptisa, desde 2018 a 2024 

Sibucu 360, desde 2020 a 2024 

Maxwel Cremona SL, desde 2015 a 2024 

STD MULTIOPCION, desde 2009 a 2024 

GRUPO KONECTA, desde 2009 a 2024 

Sismédica SL, desde 2015 a 2024 

− Sinalando de cada contrato adxudicado: 

O expediente completo do contrato. (Orde de inicio de contratación, memoria xustificativa, 

documentos de selección, documentación acreditativa de solvencia técnica e económica, 

documentación de representación, documentación acreditativa das condicións dos produtos 

ou servizos obxecto de licitación, invitación aos contratistas, proposta e orde de adxudicación, 

contrato asinado, orde de publicación no portal de contratación, facturas proforma, 

certificado de recepción do pedido, certificado de homologación ou incumprimento das 

características da subministración, acordos de modificación do contrato, se é o caso, facturas 

comerciais e ordes de pagamento, e informe de intervención; calquera outro informes emitido 

ou solicitado, de Policía Nacional, policías municipais, servizos de prevención, entidades 

certificadoras, de calidade de produto, Aenor, axencias médicas, etc., en relación coa 

contratación). 

Correos, emails ou calquera comunicación remitida polo contratista ofrecéndose para 

subministrar material sanitario, ou de calquera outra persoa, sexa privada ou exercendo 

algunha función na Administración, ente ou organismo público que supuxese unha suxestión, 

orde ou consello para contratar coa empresa, así como calquera outra comunicación ou 

correo sobre calquera asunto relacionado co contrato, intercambiado co contratista ou persoa 

que intermediou para a súa contratación; correos, emails ou calquera comunicación remitida 

polo contratista, ou de calquera outra persoa, sexa privada ou exercendo algunha función na 

Administración, ente ou organismo público, intercambiado cos responsables públicos da 

tramitación, ou entre os responsables públicos da contratación sobre a contratación. 

- Informe de todas as comunicacións rexistradas entre persoal vinculado á Xunta de Galicia e 

as empresas que se citan a continuación, onde figure calquera rexistro posible (correos 

electrónicos, cartas, publicacións e calquera outro formato) e as persoas participantes. 

Grupo EULEN desde 2009 a 2024 

UNIVERSAL SUPPORT SA, desde 2009 a 2024 

SUM TALK INICIATIVAS S.A, desde 2009 a 2024 

NERVO GROUP INVESTMENT, desde 2009 a 2024 

MAPE Asesores, desde 2009 a 2024 

a UTE Tecnobit – Aertec, desde 2016 a 2024 

Gallaecia Patentes y Marcas SL, desde 2009 a 2024 

Allwork Vestuario Laboral, desde 2018 a 2024 

Eptisa, desde 2018 a 2024 

Sibucu 360, desde 2020 a 2024 

Maxwel Cremona SL, desde 2015 a 2024 

Sismédica SL, desde 2015 a 2024 

STD MULTIOPCION, desde 2009 a 2024 

GRUPO KONECTA, desde 2009 a 2024 

- Informe sobre todas as subvencións ou axudas públicas concedidas por parte da Xunta de 

Galicia, empresas, entes ou organismos públicos dependentes da Xunta de Galicia ás empresas 

que se citan a continuación, e no que figuren as convocatorias, data, contías adxudicadas e 

motivación da concesión: 

Grupo EULEN desde 2009 a 2024 

NIVERSAL SUPPORT SA, desde 2009 a 2024 

SUM TALK INICIATIVAS S.A, desde 2009 a 2024 

NERVO GROUP INVESTMENT, desde 2009 a 2024 

MAPE Asesores, desde 2009 a 2024 

a UTE Tecnobit–Aertec, desde 2016 a 2024 

Gallaecia Patentes y Marcas SL, desde 2009 a 2024 

Allwork Vestuario Laboral, desde 2018 a 2024 

Eptisa, desde 2018 a 2024 

Sibucu 360, desde 2020 a 2024 

Maxwel Cremona SL, desde 2015 a 2024 

Sismédica SL, desde 2015 a 2024 

STD MULTIOPCION, desde 2009 a 2024 

GRUPO KONECTA, desde 2009 a 2024  

− Información que se solicitará ao Servizo Galego de Saúde: 

A información sobre os datos de chamadas recibidas e atendidas a través do Servizo Galego 

de Saúde da liña 900400116 entre marzo de 2020 a febreiro do 2023 como canle de 

comunicación e información á cidadanía sobre os síntomas e a resolución de dúbidas en 

relación coa covid-19. 

A información sobre os datos de chamadas realizadas, recibidas e atendidas a través do 

Servizo Galego de Saúde da liña 900400116 entre maio do 2020 a maio do 2022 como 

enquisas epidemiolóxicas, recadar a información dos contactos dos infectados, e realizar a 

vixilancia diaria destes (rastrexadores) en relación coa covid-19.  

A información sobre os datos de chamadas realizadas, recibidas e atendidas a través do 

Servizo Galego de Saúde da liña 900400116 para os servizos de xestión de certificados covid e 

de autocita para vacinación. 

Datos facturación á Xunta de Galicia mes a mes dos servizos vinculados á liña 900400116 

entre marzo de 2020 e maio de 2023. 

Reclamacións presentadas entre 2020 e 2023 en relación co servizo de atención telefónica do 

Servizo Galego de Saúde a través do teléfono 900400116. 

Ao GRUPO EULEN 

Todos os contratos laborais, comerciais ou mercantís que se produciron entre Micaela Núñez 

Feijóo e o GRUPO EULEN. 

Información sobre as relacións económicas, préstamos, doazóns, ou societarias, ou situacións 

de participación de propiedades de inmobles ou accións que poida manter Micaela Núñez 

Feijóo co GRUPO EULEN. 

A UNIVERSAL SUPPORT 

Todos os contratos laborais, comerciais ou mercantís que se produciron entre IGNACIO 

CÁRDENAS BOTAS e UNIVERSAL SUPPORT. 

Nóminas, facturas ou documentos que acrediten calquera clase de remuneración percibida 

por IGNACIO CÁRDENAS BOTAS de UNIVERSAL SUPPORT. 

Información sobre as relacións económicas, préstamos, doazóns, ou societarias, ou situacións 

de participación de propiedades de inmobles ou accións que poida manter IGNACIO 

CÁRDENAS BOTAS con UNIVERSAL SUPPORT. 

Documentación sobre a adquisición por UNIVERSAL SUPPORT de SUM TALK INICIATIVAS SA en 

2019, vendida por parte da NERVO GROUP INVESTMENT. 

Ao GRUPO KONECTA 

Todos os contratos laborais, comerciais ou mercantís que se produciron entre IGNACIO 

CÁRDENAS BOTAS e calquera empresa do GRUPO KONECTA. 

Nóminas, facturas ou documentos que acrediten calquera clase de remuneración percibida 

IGNACIO CÁRDENAS BOTAS e calquera empresas do GRUPO KONECTA. 

Información sobre as relacións económicas, préstamos, doazóns, ou societarias, ou situacións 

de participación de propiedades de inmobles ou accións que poida manter IGNACIO 

CÁRDENAS BOTAS e calquera empresas do GRUPO KONECTA. 

Documentación da entrada no accionariado de SUM TALK INICIATIVAS SA a través de 

UNIVERSAL SUPPORT polo GRUPO KONECTA en 2019. 

A MAPE ASESORES 

Todos os contratos laborais, comerciais ou mercantís que se produciron entre ALBERTO 

GONZALEZ AMADOR e calquera empresas do GRUPO MAPE ASESORES. 

Nóminas, facturas ou documentos que acrediten calquera clase de remuneración percibida 

por ALBERTO GONZÁLEZ AMADOR e calquera empresas do GRUPO MAPE ASESORES. 

Información sobre as relacións económicas, préstamos, doazóns, ou societarias, ou situacións 

de participación de propiedades de inmobles ou accións que poida manter ALBERTO 

GONZÁLEZ AMADOR e calquera empresas do GRUPO MAPE ASESORES. 

Todos os contratos laborais, comerciais ou mercantís que se produciron, entre FERNANDO 

JAVIER CAMIÑO MACULET e calquera empresas do GRUPO MAPE ASESORES. 

Nóminas, facturas ou documentos que acrediten calquera clase de remuneración percibida 

FERNANDO JAVIER CAMIÑO MACULET e calquera empresas do GRUPO MAPE ASESORES. 

Información sobre as relacións económicas, préstamos, doazóns, ou societarias, ou situacións 

de participación de propiedades de inmobles ou accións que poida manter FERNANDO JAVIER 

CAMIÑO MACULET e calquera empresas do GRUPO MAPE ASESORES. 

Documentación contractual e societaria sobre a operación de adquisición de material 

sanitario por parte de MAPE a través da empresa FCS en 2020, coa intermediación de MAXWEL 

CREMONA. 

− Información que se solicitará á Axencia Tributaria: 

Declaracións do imposto sobre o valor engadido das sociedades realizadas entre os anos 

2019-2023, ambos inclusive, de UNIVERSAL SUPPORT, BUENA SENDA PROYECTOS SL, NERVO 

GROUP INVESTMENT, GRUPO KONECTA, MAPE ASESORES, SIBUCU 360, realizadas entre os anos 

2019-2023, ambos inclusive. 

Modelo 347: Declaración anual de operacións con terceiras persoas de UNIVERSAL SUPPORT, 

BUENA SENDA PROYECTOS SL, SUM TALK INICIATIVAS SA, NERVO GROUP INVESTMENT, GRUPO 

KONECTA, MAPE ASESORES, SIBUCU 360 realizadas entre os anos 2019-2023, ambos inclusive. 

Modelo de imposto de sociedades presentados por UNIVERSAL SUPPORT BUENA SENDA 

PROYECTOS SL, NERVO GROUP INVESTMENT, SUM TALK INICIATIVAS SA GRUPO KONECTA, MAPE 

ASESORES, SIBUCU 360 realizadas entre os anos 2019-2023, ambos inclusive. 

Toda a documentación relacionada coas inspeccións fiscais que se levaran a cabo pola AEAT 

ás sociedades GRUPO KONECTA, UNIVERSAL SUPPORT, GRUPO EULEN, BUENA SENDA 

PROYECTOS SL, NERVO GROUP INVESTMENT, SUM TALK INICIATIVAS SA GRUPO KONECTA, MAPE 

ASESORES, SIBUCU 360 desde 2018 ata a actualidade. 

Documentación que acredite a existencia de débedas por parte das sociedades GRUPO 

KONECTA, UNIVERSAL SUPPORT, GRUPO EULEN, BUENA SENDA PROYECTOS SL, NERVO GROUP 

INVESTMENT GRUPO KONECTA, MAPE ASESORES, SIBUCU 360 á AEAT desde 2019 ata a 

actualidade. 

Declaracións de IRPF de IGNACIO CÁRDENAS BOTAS dos anos fiscais 2015–2023, ambos 

incluídos. 

Declaracións de IRPF de MICAELA NÚÑEZ FEIJÓO dos anos fiscais 2015–2023, ambos incluídos. 

Declaracións tributarias da operación de venda/fusión/absorción de SUM TALK INICIATIVAS SA 

a UNIVERSAL SUPPORT, por parte da NERVO GROUP INVESTMENT no 2020. 

− Información que se solicitará á Inspección de Traballo e Seguridade Social: 

Toda a documentación relacionada coas inspeccións de traballo que levou a cabo a Inspección 

de Traballo e Seguridade Social nas sociedades GRUPO KONECTA, UNIVERSAL SUPPORT, 

GRUPO EULEN GRUPO KONECTA, MAPE ASESORES, SIBUCU 360 desde 2019 ata a actualidade. 

Documentación que acredite a existencia de débedas por parte das sociedades GRUPO 

KONECTA, UNIVERSAL SUPPORT, GRUPO EULEN GRUPO KONECTA, MAPE ASESORES, SIBUCU 

360 á Tesourería Xeral á Seguridade Social desde 2019 ata a actualidade. 

Ao REXISTRO MERCANTIL 

Certificación de vixencia e cargos emitida polo Rexistro Mercantil das sociedades GRUPO 

KONECTA, UNIVERSAL SUPPORT, SUM TALK INICIATIVAS SA, GRUPO EULEN, NERVO GROUP 

INVESTMENT GRUPO KONECTA, MAPE ASESORES, SIBUCU 360 desde 2019 ata a actualidade, 

así como certificado de titularidade real, e accionariado. 

Depósitos de contas anuais presentadas das sociedades GRUPO KONECTA, UNIVERSAL 

SUPPORT, GRUPO EULEN, NERVO GROUP INVESTMENT, SUM TALK INICIATIVAS S.A GRUPO 

KONECTA, MAPE ASESORES, SIBUCU 360 desde 2010 á actualidade. Certificación de vixencia e 

cargos emitida polo Rexistro Mercantil de respecto de IGNACIO CÁRDENAS BOTAS. 

Certificación de vixencia e cargos emitida polo Rexistro Mercantil respecto de MICAELA NÚÑEZ 

FEIJOÓ. 

Santiago de Compostela, 28 de outubro de 2024 

Documento do G. P. do Bloque Nacionalista Galego 13819 

Á Mesa da Comisión non permanente especial de investigación sobre a contratación pública 

da Administración autonómica 

O Grupo Parlamentario do Bloque Nacionalista Galego (BNG), ao abeiro do disposto no 

acordo da Mesa da Comisión celebrada o 15 de outubro de 2024, presenta a seguinte 

proposta para a elaboración do plan de traballo da Comisión. 

“Plan de traballo da Comisión non permanente especial de investigación sobre a 

contratación pública da Administración autonómica. 

 A Comisión non permanente especial de investigación sobre a contratación pública da 

Administración autonómica ten o seguinte ámbito de actuación: sobrecusto de 470 millóns de 

euros na contratación polo sistema de concesión da construción e xestión do Hospital Álvaro 

Cunqueiro, incluíndo os servizos non clínicos (limpeza, lavandaría, restauración, 

aparcadoiro...); contratación do Goberno autonómico, incluídos os entes instrumentais, co 

grupo EULEN entre 2009 e 2024; procedementos de contratación da Administración 

autonómica sen concorrencia, negociados sen publicidade e contratación menor entre os anos 

2009 e 2024; e os contratos de emerxencia entre os anos 2020 e 2024, nomeadamente os 

contratos de emerxencia da covid-19 coas empresas UNIVERSAL SUPPORT, SIBUCU 360 e MAPE 

ASESORES. 

Con esta finalidade, o Grupo Parlamentario do BNG propón as seguintes fases e achegas para 

a elaboración do plan de traballo da Comisión de investigación: 

1ª fase. Solicitude de documentación, para a que se debería establecer un prazo máximo 

de vinte días hábiles: 

- Estudo de viabilidade completo da construción do Hospital Álvaro Cunqueiro. 

- Estudo de viabilidade económico-financeira elaborado por Price Watherhouse Coopers. 

- Acordo de substitución do estudo de viabilidade completo polo de viabilidade económico-

financeira. 

- Expediente íntegro do contrato de concesión de obras públicas do novo hospital de Vigo 

(Álvaro Cunqueiro) para a redacción do proxecto técnico, financiamento, construción e 

explotación de determinados servizos non clínicos do Complexo Hospitalario Universitario de 

Vigo (Chuvi), que comprenderá todos os documentos relativos ás fases de estudo, preparación, 

licitación, adxudicación e execución do contrato. 

-Documentos relativos ao estudo, preparación e licitación: expropiación, convenio entre 

consellarías, informe económico-financeiro. 

- Expediente de autorización do gasto realizado pola Consellería de Sanidade e elevado ao 

Consello da Xunta, especificamente os informes xurídicos e de intervención sobre a adecuación 

á legalidade do contrato. 

- Documentos relativos á fase de adxudicación: actas das mesas de contratacións e informes 

xurídicos e de intervención emitidos. 

- Documentos e expedientes adicionais tramitados con ocasión da execución do contrato: 

modificados, comunicacións entre consellaría e concesionaria, informes da vendas de accións, 

da non redución. 

- Expediente completo da Oficina Técnica de Seguimento (OTS); desde a encomenda da mesma 

GALARIA, seguindo polas adxudicacións e formalizacións dos contratos coas empresas 

integrantes da OTS, así como toda a documentación relativa á comprobación dos gastos e 

facturas presentadas polas adxudicatarias. 

- Copia de todas as comunicacións entre a Sociedade Concesionaria Novo Hospital de Vigo e o 

Goberno galego ata a data de hoxe. 

- Informes emitidos por calquera servizo da Administración autonómica en relación coa 

concesión do Hospital Álvaro Cunqueiro. 

- Copia de requirimentos, autos ou sentenzas xudiciais relacionadas coa concesión do HAC. 

- Contas de resultados e informes de auditoría da Sociedade Concesionaria Novo Hospital de 

Vigo. 

- Relación de contratos subscritos coas empresas do grupo Eulen (Eulen, SA, Eulen Servicios 

Sociosanitarios, SA, Eulen Seguridad, SA Eulen Centro Especial de Empleo, S.A) en cada un dos 

exercicios desde o ano 2000 ata a actualidade, coa expresión do tipo de procedemento, 

obxecto e contía do contrato, así como entidade adxudicadora. 

- Expedientes de contratos adxudicados á empresa Eulen Seguridade, SA polo Consorcio 

Galego de Igualdade e Benestar. 

- Expedientes de contratos adxudicados á empresa Eulen Seguridade, SA polo Servizo Galego 

de Saúde. 

- Expedientes de contratos adxudicados á empresa Eulen Seguridade, SA polo Servizo Galego 

de Saúde. 

- Expedientes de contratos adxudicados á empresa Eulen Servicios Sociosanitarios, SA polo 

Consorcio Galego de Igualdade e Benestar. 

- Expedientes de contratos adxudicados á empresa Eulen Seguridad, SA pola CRTVG. 

- Expedientes relativos aos contratos menores realizados polo sector público autonómico coas 

empresas do grupo Eulen (Eulen, SA, Eulen Servicios Sociosanitarios, SA, Eulen Seguridad, SA 

Eulen Centro Especial de Empleo, S.A). 

- Expedientes relativos aos contratos celebrados polo sector público autonómico coa empresa 

Allwork, Vestuario Laboral, SL 

- Expediente para a contratación do servizo de vixilancia e seguridade en edificios xudiciais da 

Xunta de Galicia (2023). 

- Plans de contratación da Xunta de Galicia de 2009 a 2024, e das diferentes consellarías, 

organismos autónomos, entidades públicas instrumentais e axencias públicas autonómicas. 

- Todos os Informes de reparo sobre contratos menores en todos os departamentos de 

intervención da Xunta de Galicia e dos centros xestores do ámbito sanitario. 

- Documentos elaborados polos xestores das políticas de gasto sanitario que conteñan os 

criterios que se deben seguir en materia de xestión de recursos propios. 

- Expedientes completos de todos os contratos de emerxencia adxudicados a UNIVERSAL 

SUPPORT (grupo Conecta) entre 2020-2022. 

- Expedientes completos de todos os contratos de emerxencia adxudicados a MAPE ASESORES 

entre 2020-2022. 

- Expedientes completos de todos os contratos de emerxencia adxudicados a SIBUCU 360 SL 

entre 2020-2022. 

- Expedientes completos de todos os contratos de emerxencia adxudicados a MOONOFF entre 

2020-2022. 

- Expedientes completos de todos os contratos adxudicados a Sismédica SL. 

2ª fase. Comparecencias, que se debería iniciar unha vez recibida a documentación 

solicitada: 

1. Alberto Núñez Feijóo, presidente da Xunta (2009-2022). 

2. Alfonso Rueda Valenzuela, presidente da Xunta (2022-2024). 

3. Pilar Farjas, conselleira de Sanidade (2009–2012). 

4. Rocío Mosquera, conselleira de Sanidade (2012–2015). 

5. Jesús Vázquez Almuíña, conselleiro de Sanidade (2015–2020). 

6. Francisco Soriano Paredes, xerente da Área Sanitaria de Vigo (2009-2013). 

7. Mario González González, xerente da Área Sanitaria de Vigo (2013-2015). 

8. Félix Rubial Bernárdez, xerente da Área Sanitaria de Vigo (2015-2019). 

9. Julio García Comesaña, xerente da Área Sanitaria de Vigo (2019-2020). 

10. Marta Fernández Currás, conselleira de Facenda 2009. 

11. Elena Muñoz Fonteriz, interventora xeral da Xunta 2009. 

12. Manuel González Moreira, presidente da Xunta de Persoal da Área Sanitaria de Vigo entre 

2011 e 2015, voceiro de SOS Sanidade Pública. 

13. Antón Beiras Cal, economista, avogado e auditor. 

14. Almudena Chacón Piches, interventora xeral da Xunta en 2012. 

15. Pablo Torres Arrojo, director xeral de Recursos Económicos do Servizo Galego de Saúde. 

16. Persoas titulares da Xerencia de Galaria entre 2011 e 2017. 

17. Miguel Corgos López Prado, exdirector xeral de Orzamentos, exdirector xeral de 

Planificación e Orzamentos, e conselleiro de Facenda (2021-2024). 

18. Ana Rodríguez Martín, subdirectora xeral de Control Financeiro Permanente e Auditoría do 

Sector Público 2009. 

19. Persoa titular da Subdirección Xeral de Investimento da Dirección Xeral de Recursos 

Económicos do Servizo Galego de Saúde no 2009. 

20. Persoa titular da xefatura de Servizo de Coordinación do Control Financeiro Permanente 

do Servizo Galego de Saúde. 

21. Persoa titular da xefatura do Servizo de Supervisión do Control Financeiro Permanente do 

Servizo Galego de Saúde. 

22. Nava Castro Domínguez, exdirectora da Axencia Turismo de Galicia. 

23. Perfecto Rodríguez Muíños, xerente do Consorcio Galego Igualdade e Benestar. 

24. Alfonso Sánchez Izquierdo, director xeral da CRTVG. 

25. Micaela Núñez Feijóo, delegada para a zona noroeste no grupo Eulen. 

26. José María Regueiro Frey, fundador da empresa Allwork, Vestuario Laboral, SL 

27. Mª Lourdes López Otero, xefa de servizo de control interno. 

28. Arturo López Iglesias, director xeral de Planificación e Orzamentos. 

29. José María Gimeno Feliú, catedrático de Dereito Administrativo (Facultade de Dereito da 

Universidade de Zaragoza), director do Observatorio de Contratación Pública (www.obcp.es), 

que funciona desde outubro de 2011. 

30. Pilar Jiménez Rius, subdirectora adxunta da Fiscalía do Tribunal de Contas de España. 

31. Fernando Camino Maculet, presidente de Quirón Prevención, membro do Consello de 

Administración de Mape Asesores. 

32. Alberto González Amador, propietario de Maxwell Cremona. 

33. Ignacio Cárdenas Botas (Universal Support). 

34. Diego Mata Tojeiro, socio de Sibucu 360 SL. 

35. José Ramón García González (Moonoff e exsocio de Sibucu 360 SL). 

36. Gumersindo Cachafeiro López, conselleiro delegado de Mape Asesores. 

37. Javier Humberto Rodríguez Alonso, xornalista de O Salto. 

38. Juan Oliver, xornalista de Público. 

39. Eloína Núñez Masid, exxerente da Área Sanitaria de Santiago-Barbanza (2017-2024). 

40. Beatriz Cuiña Barja, secretaria xeral da Presidencia da Xunta de Galicia. 

41. Joaquín Cuiña Barja, Gallaecia Patentes y Marcas SL 

3ª Fase: Elaboración das conclusións: 

Tendo en conta a documentación, informes e comparecencias antes relacionadas, e unha vez 

constituída, iniciaranse os traballos de elaboración da proposta de ditame en ponencia. No 

transcurso dos traballos da ponencia, se fose necesario para elaborar a proposta de ditame, 

e por iniciativa dun grupo parlamentario, a Comisión decidirá se solicita novos informes, 

documentos ou aclaracións referidos ao obxecto da Comisión.” 

Santiago de Compostela, 28 de outubro de 2024 

Documento do G. P. Popular de Galicia 13823 

Á Mesa da Comisión non permanente especial de investigación sobre a contratación pública 

da Administración autonómica 

O Grupo Parlamentario Popular de Galicia, a través do seu portavoz, Alberto Pazos Couñago, 

presenta a seguinte: 

PROPOSTA DE PLAN DE TRABALLO 

Coa finalidade de precisar o traballo que vai desenvolver a Comisión abordaranse os seguintes 

ámbitos de análise: 

PRIMEIRA FASE: DOCUMENTACIÓN E COMPARECENCIAS 

1º. SOLICITUDE E ACHEGA DE DOCUMENTACIÓN 

A Comisión solicitará a seguinte documentación, co rogo de que sexa incorporada a ela coa 

maior brevidade posible:  

1. Informe de fiscalización do contrato de concesión do Hospital Álvaro Cunqueiro, de Vigo 

2. Informe de fiscalización da Conta Xeral do Servizo Galego de Saúde. Exercicio 2022 

3. Informe de fiscalización da Conta Xeral da Comunidade Autónoma. Exercicio 2022 

4. Informe de fiscalización sobre a aplicación dos ingresos do Fondo extraordinario e a xestión 

económico-financeira da pandemia na Comunidade Autónoma de Galicia. Exercicio 2021 

5. Informe de fiscalización sobre as contas anuais das sociedades 

6. Informe de fiscalización do Sistema de rendición da información contractual do sector 

público autonómico. Exercicios 2021-2022 

7. Informe de fiscalización dos criterios de adxudicación e da contratación menor das 

entidades instrumentais da Comunidade Autónoma Galega 

8. Informe de fiscalización do impacto da pandemia covid-19 no ámbito da contratación do 

Servizo Galego de Saúde 

9. Informe de fiscalización dos contratos-programa subscritos entre as fundacións sanitarias 

e o Servizo Galego de Saúde 

10. Informe de fiscalización da Conta xeral do Servizo Galego de Saúde. Exercicio 2021 

11. Informe económico-financeiro das entidades instrumentais autonómicas. Exercicio 2021 

12. Informe de fiscalización da Conta xeral da Comunidade Autónoma 

Exercicio 2021 

13. Informe de fiscalización fondos europeos. Exercicio 2021 

14. Informe de fiscalización sobre as medidas adoptadas no ámbito autonómico para a 

implementación do Plan de recuperación, transformación e resiliencia 

15. Informe de fiscalización da Conta xeral do Servizo Galego de Saúde. Exercicio 2020 

16. Informe de fiscalización da Conta xeral da Comunidade Autónoma. Exercicio 2020 

17. Informe de fiscalización sobre a aplicación e suficiencia dos ingresos 

do fondo covid-19 para a xestión da pandemia na Comunidade Autónoma de Galicia. Exercicio 

2020 

18. Informe económico-financeiro das entidades instrumentais 

autonómicas. Exercicio 2020 

19. Informe de fiscalización dos fondos europeos. Exercicio 2020. 

20. Informe de fiscalización da Conta xeral do Servizo Galego de Saúde. Exercicio 2019 

21. Informe de fiscalización da execución da contratación do Servizo Galego de Saúde. 

Exercicios 2012 a 2017 

22. Informe económico-financeiro das entidades instrumentais autonómicas. Exercicio 2019 

23. Informe de fiscalización da Conta xeral da Comunidade Autónoma. Exercicio 2019 

24. Informe de fiscalización da Conta xeral da Comunidade Autónoma. Exercicio 2018 

25. Informe de fiscalización dos gastos en bens correntes e servizos na Administración xeral 

da Comunidade Autónoma. Exercicio 2017 

26. Informe económico-financeiro das entidades instrumentais autonómicas. Exercicio 2018 

27. Informe de fiscalización dos fondos europeos. Exercicio 2018 

28. Informe de fiscalización da Conta xeral do Servizo Galego de Saúde. Exercicio 2018 

29. Informe de fiscalización da Conta xeral do Servizo Galego de Saúde. Exercicio 2017 

30. Informe económico-financeiro das entidades instrumentais autonómicas. Exercicio 2017 

31. Informe de fiscalización do concerto co Hospital Povisa (2019) 

32. Informe de fiscalización dos fondos europeos. Exercicio 2017 

33. Informe de fiscalización da Conta xeral da Comunidade Autónoma. Exercicio 2017 

34. Informe de fiscalización da Conta xeral do Servizo Galego de Saúde (elaborado en 2018) 

35. Informe de fiscalización do procedemento de xestión do inventario de bens do Servizo 

Galego de Saúde, exercicios 2015-2016 

36. Informe de fiscalización da tesouraría da Administración xeral, exercicios 2014-2016 

37. Informe económico-financeiro das entidades instrumentais autonómicas 

38. Informe de fiscalización de fondos europeos (elaborado en 2018) 

39. Informe de fiscalización da Conta xeral da Comunidade Autónoma de Galicia, exercicio 

2016, que inclúe a declaración definitiva sobre o seu exame e comprobación 

40. Informe de fiscalización da Conta xeral do Servizo Galego de Saúde (elaborado en 2017) 

41. Informe de fiscalización da Conta xeral da Administración (elaborado en 2017) 

42. Informe económico-financeiro das entidades instrumentais autonómicas (elaborado en 

2017) 

43. Informe de fiscalización de fondos europeos (exercicio 2017) 

44. Declaración definitiva da Conta xeral da Comunidade Autónoma (exercicio 2015) 

45. Fiscalización da contratación do Servizo Galego de Saúde 2012-2014 

46. Informe económico-financeiro das entidades instrumentais autonómicas (exercicio 2014) 

47. Informe de fiscalización dos fondos europeos (exercicio 2014) 

48. Informe de fiscalización da Conta xeral do Servizo Galego de Saúde (exercicio 2014) 

49. Informe de fiscalización sobre os obxectivos da área do Servizo Galego de Saúde 

formulados no documento orzamentario, exercicios 2011-2013 

50. Declaración definitiva sobre o exame e a comprobación da Conta 

51. Informe de fiscalización da Conta xeral da Comunidade Autónoma (exercicio 2014) 

52. Informe económico-financeiro das entidades instrumentais autonómicas (exercicio 2013) 

53. Informe de fiscalización da Conta xeral do Servizo Galego de Saúde (exercicio 2013) 

54. Declaración definitiva sobre o exame e a comprobación da Conta Xeral da Comunidade 

Autónoma (exercicio 2013) 

55. Informe de fiscalización Conta xeral da Comunidade Autónoma (exercicio 2013) 

56. Informe de fiscalización de fondos europeos (exercicio 2012) 

57. Informe de fiscalización da Conta xeral da CCAA (exercicio 2012) 

58. Informe de fiscalización da Conta Xeral da Administración (exercicio 2011) 

59. Informe de fiscalización da contratación administrativa (exercicios 2010-2011) 

60. Declaración definitiva sobre o exame e comprobación da Conta xeral da Comunidade 

Autónoma (exercicio 2012) 

61. Declaración definitiva sobre o exame e comprobación da Conta xeral da Comunidade 

Autónoma (exercicio 2011) 

62. Informe de fiscalización da Conta xeral do Servizo Galego de Saúde (exercicio 2012) 

63. Informe de fiscalización da Conta xeral do Servizo Galego de Saúde (exercicio 2011) 

64. Informe económico-financeiro das entidades instrumentais (exercicio 2011-2012) 

65. Informe de fiscalización da Conta xeral da Comunidade Autónoma (exercicio 2010) 

66. Declaración definitiva sobre o exame e comprobación da Conta xeral 

67. Informe de fiscalización dos fondos europeos (exercicio 2010) 

68. Informe de fiscalización da Conta xeral do Servizo Galego de Saúde 

(exercicio 2010). Tomos I e II 

69. Informe de fiscalización da Conta xeral da Comunidade Autónoma (exercicio 2009) 

70. Declaración definitiva sobre a Conta xeral da Comunidade Autónoma (exercicio 2009) 

71. Proxecto  de informe de fiscalización de fondos europeos (exercicio 2009) 

72. Informe económico-financeiro das entidades instrumentais autonómicas (exercicios 2009-

2010) 

73. Informe de fiscalización da Conta xeral do Servizo Galego de Saúde (exercicio 2009) 

74. Informe de fiscalización sobre a resolución das listas de espera a través da 

autoconcertación e da concertación con centros privados (elaborado en 2012) 

75. Informe de fiscalización da Conta xeral do Servizo Galego de Saúde (exercicio 2009) 

76. Declaración definitiva sobre a Conta xeral da Comunidade Autónoma (exercicio 2008) 

77. Informe de fiscalización da Conta xeral do Servizo Galego de Saúde (exercicio 2008) 

78. Informe da actividade económico-financeira das entidades públicas dependentes da 

Administración xeral da Comunidade Autónoma (exercicio 2008) 

79. Informe de fiscalización da Conta xeral do Servizo Galego de Saúde (exercicio 2007) 

80. Informe de fiscalización da contratación de servizos xerais nos hospitais do Servizo Galego 

de Saúde (exercicio 2007) 

81. Declaración definitiva e Conta xeral da Administración da Comunidade Autónoma (vols. 1 

e 2) (exercicio 2006) 

82. Declaración definitiva e Conta xeral da Administración da Comunidade Autónoma (vols. 1 

e 2) 

83. Informe de fiscalización do concerto sanitario co Hospital POVISA SA 2006 

84. Informe de fiscalización da área de contratación do Servizo Galego de Saúde 2006 

85. Informe de fiscalización Conta xeral da Administración da Comunidade Autónoma (vols. 1 

e 2) (exercicio 2005) 

86. Declaración definitiva sobre o exame e comprobación da Conta xeral da Comunidade 

Autónoma (exercicio 2005) 

87. Informe de fiscalización da Conta xeral do Servizo Galego de Saúde (vols. 1 e 2) (exercicio 

2005) 

88. Informe de fiscalización do servizo de alimentación hospitalaria: Complexo Hospitalario 

Universitario de Vigo (exercicio 2005) 

89. Informe de fiscalización da Conta xeral do Servizo Galego de Saúde 2005 (vols. 1 e 2) 

90. Copia do informe do Servizo Galego de Saúde sobre os contratos de subministracións polo 

trámite de urxencia realizados durante a crise sanitaria, elaborado por instancia da Comisión 

non permanente especial de estudo sobre a reactivación económica, social e cultural de Galicia 

pola crise da covid-19 do Parlamento de Galicia 

91. Acordo básico pola saúde na área sanitaria de Vigo (ano 2006) 

92. Informe PWC sobre a análise, fórmula de xestión e financiamento de infraestruturas 

hospitalarias (abril 2007) 

93. Plan de infraestruturas sanitarias 2008-2013 

94. Presentación do novo hospital de Vigo 

95. Proposta de colaboración e asesoramento legal para o deseño e articulación dun modelo 

xurídico-económico que permita afrontar a construción de catro novos centros hospitalarios 

sen incidencia nos obxectivos de estabilidade orzamentaria a que queda suxeita a 

Administración da Xunta de Galicia (Garrigues Abogados, abril de 2008) e documentación 

complementaria relacionada con este encargo 

96. Informe sobre a definición e viabilidade do modelo xurídico para o financiamento, 

construción e explotación de centros hospitalarios por medio dunha sociedade mixta desde a 

perspectiva da desconsolidación orzamentaria (maio de 2008. Garrigues Abogados) 

97. Documento de conclusións do Informe sobre a definición e viabilidade do modelo xurídico 

para o financiamento, construción e explotación de centros hospitalarios por medio dunha 

sociedade mixta desde a perspectiva da desconsolidación orzamentaria (maio de 2008. 

Garrigues Abogados). 

98. Argumentario para apoiar a viabilidade do modelo xurídico para o financiamento, 

construción e explotación de centros hospitalarios por medio dunha sociedade mixta desde a 

perspectiva da desconsolidación orzamentaria (xullo de 2008. Garrigues Abogados). 

99. Documento de síntese sobre a proposta do modelo xurídico para o financiamento, 

construción e explotación de infraestruturas sanitarias por medio dunha sociedade mixta 

desde a perspectiva da desconsolidación orzamentaria (setembro de 2008. Garrigues 

Abogados) 

100. Documentación relativa á modificación dos estatutos de METEC para a súa conversión en 

Galaria (Garrigues Abogados, 2008). 

101. Expediente da concesión do novo hospital de Vigo 

102. Informe do Grupo de Traballo de Contabilidade Nacional sobre a contratación, polo 

Servizo Galego de Saúde, da redacción do proxecto técnico, financiamento e construción do 

novo hospital de Vigo e explotación de determinados servizos non clínicos do Complexo 

Hospitalario Universitario de Vigo 

103. Proxecto construtivo do Hospital Álvaro Cunqueiro 

104. Convenio asinado entre a Xunta de Galicia e o Concello de Vigo para a construción do 

novo hospital de Vigo (2008) 

105. Sentenza 1/2021 do Xulgado do Contencioso nº 1 de Santiago de Compostela 

106. Sentenza 242/19, do 7.10.19, do Xulgado do Contencioso nº 2 de Santiago de Compostela 

107. Sentenza 6/2020 de 17/1/2020 do Xulgado do Contencioso nº 2 de Santiago de 

Compostela 

108. Sentenza 288/2021 do Xulgado do Contencioso nº 1 de Santiago de Compostela 

109. Sentenza 95/20, do 31.03.20, do Xulgado do Contencioso nº 1 de Santiago de Compostela 

110. Sentenza 108/2021, do 26.03.2021, do Xulgado do Contencioso nº 1 de Santiago de 

Compostela 

111. Sentenza 421/2021, do 26.03.2021, do Xulgado do Contencioso nº 1 de Santiago de 

Compostela 

112. Sentenza 438/2022, do 29.11.2022, do Xulgado do Contencioso n º1 de Santiago de 

Compostela 

113. Sentenza do 20.01.2023 do Xulgado do Contencioso nº 2 de Santiago de Compostela 

114. Información detallada das actuacións (contratos ou axudas) que implicaron o destino de 

recursos públicos ás empresas Grupo Eulen, Universal Support, SA, Sum Talk Iniciativas, SA e 

Nervo Group Investment, correspondente aos períodos 2005 a 2008 e 2009 a 2023. 

115. Informes do Grupo de Traballo de Contabilidade Nacional (formado polo INE, Banco de 

España e a Intervención Xeral da Administración do Estado –IXAE-) no que analiza a 

transferencia de riscos e conclúe que o custo do investimento realizado para a construción do 

novo hospital de Vigo non terá incidencia sobre o déficit 

116. Estatutos da sociedade Sogaserso (Sociedade Galega de Servizos Sociais) cando 

participaba no seu accionariado a Xunta de Galicia 

117. Orzamentos xerais das Comunidade Autónoma de Galicia de 2005 a 2024. 

118. Plan económico-financeiro da Sociedade Pública de Investimentos (SPI) relativo aos anos 

2008-2009 

2º. COMPARECENCIAS 

Solicítanse as comparecencias das seguintes persoas ou representacións: 

1. Alfonso Rueda Valenzuela, presidente da Xunta 

2. Salvador Illa Roca, exministro de Sanidade 

3. Manuel Pillado Quintás, secretario xeral da Asesoría Xurídica da Xunta de Galicia. 

4. María José Rubio Vidal, conselleira de Sanidade (2005-2009) 

5. Pilar Farjas Abadía, conselleira de Sanidade (2009-2011) 

6. Mª Rocío Mosquera Álvarez, conselleira de Sanidade (2012-2015) 

7. Jesús Vázquez Almuíña, conselleiro de Sanidade (2015-2020) 

8. Julio García Comesaña, conselleiro de Sanidade (2020-2023) 

9. Antonio Gómez Camaño, conselleiro de Sanidade (2024-actualidade) 

10. Marta Fernández Currás, conselleira de Facenda (2009-2011) 

11. Helena Muñoz Fonteriz, conselleira de Facenda (2011-2015) 

12. Miguel Corgos López-Prado, conselleiro de Facenda (2021-actualidade) 

13. María Xosé Caride Estévez, conselleira de Política Territorial, Obras 

Públicas e Transportes (2005–2009) 

14. Juan Carlos Aladro Fernández, conselleiro maior do Consello de Contas de Galicia 

15. José Antonio Redondo López, conselleiro maior do Consello de Contas de Galicia 

16. José Ramón Gómez Fernández, subdirector xeral de Asistencia Sanitaria (2005-2009). 

17. José Flores Arias, xerente da Área Sanitaria de Pontevedra e O Salnés (xerente do Servizo 

Galego de Saúde durante a pandemia) 

18. Pablo Torres Arrojo, director xeral de Recursos Económicos do Servizo Galego de Saúde 

(2009-2014) 

19. Javier Puente Prieto, xerente da Área Sanitaria de Vigo 

20. Alberto Baz López, exsubdirector xeral de compras do Servizo Galego de Saúde 

21. Lara María Otero López, subdirectora xeral de compras do Servizo 

Galego de Saúde 

22. Cayetano Rodríguez Escudero, exsecretario xeral do Servizo Galego de Saúde 

23. Antolín Rodríguez Martínez, exsecretario xeral do Servizo Galego de Saúde. 

24. Félix Rubial Bernárdez, exxerente do Hospital Xeral e primeiro xerente do Hospital Álvaro 

Cunqueiro. 

25. Alberto Fernández Villar, xefe do servizo de Pneumoloxía do Hospital Álvaro Cunqueiro. 

26. Benito Regueiro García, xefe do Servizo de Microbioloxía do Complexo Hospitalario 

Universitario de Vigo 

27. Alejandro Vila Alonso, Xefe persoal subalterno do Hospital Álvaro Cunqueiro  

28. Andrés Íñiguez Romo, Xefe Servizo Cardioloxía do Hospital Álvaro Cunqueiro 

29. Elva Iglesias Lago, Supervisora xeral do Hospital Álvaro 

Cunqueiro 

30. Almudena Chacón Pichel, interventora xeral 

31. José Mª Barreiro Díaz, director xeral de Simplificación Administrativa e do Patrimonio 

32. Francisco Menéndez Iglesias, presidente do Sociedade Pública de Investimentos de Galicia 

33. Santiago Pérez, director do proxecto novo hospital de Vigo UTE Acciona-Puentes 

34. Enrique Nieto, xerente da sociedade concesionaria do hospital de Vigo 

35. Actual Xerente da UTE Novo Hospital de Vigo 

36. Representante de Garrigues Abogados 

37. Manuel Aguilar López, Sogaserso 

38. Alberte Soto, exsecretario xeral da Consellería de Medio Rural (2005-2009) 

39. Rubén Cela Díaz, exdirector xeral de Xuventude 

De existir algún condicionante que impida a comparecencia, facer factible a remisión de 

informes ou da documentación que corresponda. 

SEGUNDA FASE. TRABALLO EN PONENCIA 

Tendo en conta a documentación, informes e comparecencias antes relacionadas, e unha vez 

constituída, iniciaranse os traballos de elaboración do proxecto de ditame en ponencia, que 

culminará coa redacción do borrador do documento de conclusións xerais. 

No transcurso dos traballos da ponencia, se for necesario para elaborar o proxecto de ditame, 

por iniciativa dun grupo parlamentario, a Comisión decidirá se solicita novos informes, 

documentos ou aclaracións referidos ao obxecto da Comisión. 

TERCEIRA FASE. DEBATE DE CONCLUSIÓNS EN PLENO 

Debate e aprobación da proxecto de ditame pola Comisión para a súa elevación ao Pleno. 

Santiago de Compostela, 28 de outubro de 2024 

A Mesa da Comisión, na reunión que tivo lugar o día 7 de novembro de 2024, elaborou a 

proposta do plan de traballo da Comisión, logo do exame das achegas presentadas polos 

grupos parlamentarios, que foi obxecto de debate e votación no seo da Comisión na súa 

sesión do 8 de novembro de 2024 e no que, entre outras, se produciron as seguintes 

deliberacións: 

A presidenta da Comisión dá a palabra aos voceiros e voceiras dos grupos parlamentarios para a 

defensa das súas propostas: 

A señora ESPINOSA MANGANA: 

«Boas tardes, presidenta.  

¿Cal é a nosa postura con respecto a esta Comisión de investigación? A ver, eu se teño que 

pórlle un título, poríalle ningún veto, ese sería o título que eu lle dedicaríalle a esta comisión: 

ningún veto. Eu non vou cuestionar as persoas que propón para comparecer aquí o Partido 

Popular, independentemente de que a min me pareza que teñen ou non teñen relación cos 

feitos. Da mesma forma que non me cuestiono o que poña o BNG encima da mesa. Creo que 

se queremos ser realmente transparentes, se queremos saír fóra á calle coa cabeza ben alta, 

o único que deberiamos facer é eliminar aqueles nomes que por razón obvia se poden repetir, 

porque o propoñen os tres grupos ou dous dos grupos, e deixar, loxicamente, unha proposta 

de traballo que satisfaga absolutamente a todo o mundo...» 

A señora PONTÓN MONDELO:  

«Moitas grazas, señora presidenta. 

Á hora de poñer sobre a mesa quen ten que vir comparecer, cal é a documentación que se 

require, porque o fundamental desta comisión de investigación é esclarecer estes feitos. Cando 

unha parte quere torcer esa balanza e quere impoñer o seu plan, quere impoñer que persoas 

veñen comparecer, quere impoñer tamén cal é a documentación que requirimos, aquí o que 

estamos vendo pois é unha fraude democrática, e a deriva antidemocrática e autoritaria do 

Partido Popular, que lle ten pavor a esta comisión de investigación e por iso ten que recorrer 

a métodos que, honestamente, non teñen cabida nun sistema democrático e que me preocupa 

moito, moito, a deriva que neste inicio de lexislatura están tomando, porque ter maioría 

absoluta non nos fai propietarios do Parlamento. O Parlamento é de todos os galegos e de 

todas as galegas, e o Partido Popular ten que respectar os miles de galegos e galegas que 

representa aquí a oposición.» 

O señor PAZOS COUÑAGO:  

«Moitas grazas, presidenta.  

Eu véxome na obriga de recordar que esta comisión, ademais de polo impulso dos 25 

deputados do BNG, créase porque foi este grupo maioritario, o do Partido Popular, quen 

propiciou unha modificación do Regulamento desta Cámara para convertela nunha excepción 

e que, efectivamente, a oposición tivese a posibilidade de crear una comisión de investigación. 

Porque, a pesar deste lamentable xeito de entender a política, nós si imos facer un esforzo de 

xenerosidade para que os galegos teñan toda a información que merecen e tamén para limpar 

o bo nome das persoas ás que vostedes levan quince anos insultando e calumniando, sen 

achegar ata o de agora nin unha soa proba.  

A oferta que nós pretendiamos trasladar, ademais dos 39 comparecentes incluídos no 

borrador inicial, incorporaba aportacións realizadas por ambos os grupos nos seus plans de 

traballo ata superar os 50 comparecentes, 54 ou 55, creo recordar, que chegamos a propoñer. 

Unha oferta ―e hai que dicilo― que incorporaba a todos, todos, o 100 % os conselleiros 

solicitados por vostede, tamén os altos cargos, e ex altos cargos da Xunta de Galicia que tiveron 

relación directa coas supostas contratacións irregulares que vostedes denuncian, os 

representantes da concesionaria do Hospital Álvaro Cunqueiro, e tamén un representante de 

cada unha das empresas que motivaron esta comisión de investigación, e iso debe saberse. 

Unha proposta que permitía investigar os antecedentes de construción do Hospital Álvaro 

Cunqueiro, do seu deseño, do proceso de licitación, da adxudicación da súa posta en marcha; 

unha proposta que permitía investigar a contratación da Xunta coas empresas que vostedes 

sinalaron, non en base a que vostedes impoñan os nomes que queiran, senón en base a que 

expliquen cal é a relación destes nomes con esta investigación, algo que ata o de agora non 

foron quen de facer.  

A nosa proposta, a nosa proposta ampliada encaixaba perfectamente co compromiso que 

adquirimos con vostedes cando impulsamos esta comisión, que era facilitar a máxima 

transparencia e impedir calquera tentativa de converter un órgano parlamentario ―e o 

Parlamento de Galicia mesmo― nun circo ou nunha caza de bruxas, e dixémolo desde o 

minuto un... Eu, vólvollo repetir, nós estamos dispostos a tender a man e a chegar a acordos, 

pero non aceptamos que se nos dean nomes, aceptamos que se nos dean razóns que 

xustifiquen a presenza de determinadas persoas aquí. Se vostedes queren reconsiderar esa 

postura, e que volvemos falar, ou voltemos falar destes nomes, destas persoas, podemos 

facelo. Se vostedes simplemente se negan, como se negaron ata o de agora, a alcanzar ningún 

acordo...  

...En todo caso, reitero a miña oferta de man tendida. Se vostedes recapacitan nalgún 

momento, o meu despacho está aberto, o meu teléfono está dispoñible, e reitero e quero 

aclarar isto: neste momento e antes de proceder á votación, reitero a oferta que fixemos de 

transacción e, se se acepta esa oferta da transacción, nós incorporámola, voten vostedes o 

que voten. Se non se acepta, pois, evidentemente, vémonos obrigados, non temos con quen 

transaccionar, pois a votar a proposta orixinal..» 

A Presidenta da Comisión anuncia un receso para facilitar unha posible transacción entre 

os grupos. Logo dunha pausa de máis de trinta minutos, anúnciase que non hai acordo e 

procédese á votación, quedando aprobado o seguinte plan de traballo: 

PLAN DE TRABALLO APROBADO POLA COMISIÓN DE INVESTIGACIÓN SOBRE A 

CONTRATACIÓN PÚBLICA DA ADMINISTRACIÓN AUTONÓMICA NA SÚA SESIÓN DO 8 

DE NOVEMBRO DE 2024 

PRIMEIRA FASE. DOCUMENTACIÓN E COMPARECENCIAS 

1º. SOLICITUDE E ACHEGA DE DOCUMENTACIÓN 

A Comisión solicitará a seguinte documentación, co rogo de que sexa incorporada a ela 

coa maior brevidade posible: 

1. Informe de fiscalización do contrato de concesión do Hospital Álvaro Cunqueiro de Vigo 

2. Informe de fiscalización da Conta xeral do Servizo Galego de Saúde. Exercicio 2022 

3. Informe de fiscalización da Conta xeral da Comunidade Autónoma. Exercicio 2022 

4. Informe de fiscalización sobre a aplicación dos ingresos do Fondo extraordinario e a 

xestión económico-financeira da pandemia na Comunidade Autónoma de Galicia. 

Exercicio 2021 

5. Informe de fiscalización sobre as contas anuais das sociedades 

6. Informe de fiscalización do Sistema de rendición da información contractual do sector 

público autonómico. Exercicios 2021-2022 

7. Informe de fiscalización dos criterios de adxudicación e da contratación menor das 

entidades instrumentais da Comunidade Autónoma galega 

8. Informe de fiscalización do impacto da pandemia covid-19 no ámbito da contratación 

do Servizo Galego de Saúde 

9. Informe de fiscalización dos contratos-programa subscritos entre as fundacións 

sanitarias e o Servizo Galego de Saúde 

10. Informe de fiscalización da Conta xeral do Servizo Galego de Saúde. Exercicio 2021 

11. Informe económico-financeiro das entidades instrumentais autonómicas. Exercicio 

2021 

12. Informe de fiscalización da Conta xeral da Comunidade Autónoma. 

Exercicio 2021 

13. Informe de fiscalización de fondos europeos. Exercicio 2021 

14. Informe de fiscalización sobre as medidas adoptadas no ámbito autonómico para a 

implementación do Plan de recuperación, transformación e resiliencia 

15. Informe de fiscalización da Conta xeral do Servizo Galego de Saúde. Exercicio 2020 

16. Informe de fiscalización da Conta xeral da Comunidade Autónoma. Exercicio 2020 

17. Informe de fiscalización sobre a aplicación e suficiencia dos ingresos 

do fondo covid-19 para a xestión da pandemia na Comunidade Autónoma de Galicia. 

Exercicio 2020. 

18. Informe económico-financeiro das entidades instrumentais autonómicas. Exercicio 

2020. 

19. Informe de fiscalización dos fondos europeos. Exercicio 2020. 

20. Informe de fiscalización da Conta xeral do Servizo Galego de Saúde. Exercicio 2019 

21. Informe de fiscalización da execución da contratación do Servizo Galego de Saúde. 

Exercicios 2012 a 2017 

22. Informe económico-financeiro das entidades instrumentais autonómicas. Exercicio 

2019 

23. Informe de fiscalización da Conta xeral da Comunidade Autónoma. Exercicio 2019 

24. Informe de fiscalización da Conta xeral da Comunidade Autónoma. Exercicio 2018 

25. Informe de fiscalización dos gastos en bens correntes e servizos na Administración 

Xeral da Comunidade Autónoma. Exercicio 2017 

26. Informe económico-financeiro das entidades instrumentais autonómicas. Exercicio 

2018 

27. Informe de fiscalización dos fondos europeos. Exercicio 2018 

28. Informe de fiscalización da Conta xeral do Servizo Galego de Saúde. Exercicio 2018 

29. Informe de fiscalización da Conta xeral do Servizo Galego de Saúde. Exercicio 2017 

30. Informe económico-financeiro das entidades instrumentais autonómicas. Exercicio 

2017 

31. Informe de fiscalización do concerto co Hospital Povisa (2019) 

32. Informe de fiscalización dos fondos europeos. Exercicio 2017 

33. Informe de fiscalización da Conta xeral da Comunidade Autónoma. Exercicio 2017 

34. Informe de fiscalización da Conta xeral do Servizo Galego de Saúde (elaborado en 

2018) 

35. Informe de fiscalización do procedemento de xestión do inventario de bens do 

Servizo Galego de Saúde, exercicios 2015-2016 

36. Informe de fiscalización da tesourería da Administración xeral, exercicios 2014-2016 

37. Informe económico-financeiro das entidades instrumentais autonómicas 

38. Informe de fiscalización de fondos europeos (elaborado en 2018) 

39. Informe de fiscalización da Conta xeral da Comunidade Autónoma de Galicia, 

exercicio 2016, que inclúe a declaración definitiva sobre o seu exame e comprobación 

40. Informe de fiscalización da Conta xeral do Servizo Galego de Saúde (elaborado en 

2017) 

41. Informe de fiscalización da Conta xeral da Administración (elaborado en 2017) 

42. Informe económico-financeiro das entidades instrumentais autonómicas (elaborado 

en 2017) 

43. Informe de fiscalización de fondos europeos (exercicio 2017) 

44. Declaración definitiva da Conta xeral da Comunidade Autónoma (exercicio 2015) 

45. Fiscalización da contratación do Servizo Galego de Saúde 2012-2014 

46. Informe económico-financeiro das entidades instrumentais autonómicas (exercicio 

2014) 

47. Informe de fiscalización dos fondos europeos (exercicio 2014) 

48. Informe de fiscalización da Conta xeral do Servizo Galego de Saúde (exercicio 2014) 

49. Informe de fiscalización sobre os obxectivos da área do Servizo Galego de Saúde 

formulados no documento orzamentario, exercicios 2011-2013 

50. Declaración definitiva sobre o exame e a comprobación da Conta 

51. Informe de fiscalización da Conta xeral da Comunidade Autónoma (exercicio 2014) 

52. Informe económico-financeiro das entidades instrumentais autonómicas (exercicio 

2013) 

53. Informe de fiscalización da Conta xeral do Servizo Galego de Saúde (exercicio 2013) 

54. Declaración definitiva sobre o exame e a comprobación da Conta xeral da 

Comunidade Autónoma (exercicio 2013) 

55. Informe de fiscalización da Conta xeral da Comunidade Autónoma (exercicio 2013) 

56. Informe de fiscalización de fondos europeos (exercicio 2012) 

57. Informe de fiscalización da Conta xeral da Comunidade Autónoma (exercicio 2012) 

58. Informe de fiscalización da Conta xeral da Administración (exercicio 2011) 

59. Informe de fiscalización da contratación administrativa (exercicios 

2010-2011) 

60. Declaración definitiva sobre o exame e comprobación da Conta xeral da 

Comunidade Autónoma (Exercicio 2012) 

61. Declaración definitiva sobre o exame e comprobación da Conta Xeral da 

Comunidade Autónoma (exercicio 2011) 

62. Informe de fiscalización da Conta xeral do Servizo Galego de Saúde (exercicio 2012) 

63. Informe de fiscalización da Conta xeral do Servizo Galego de Saúde (exercicio 2011) 

64. Informe económico-financeiro das entidades instrumentais (exercicio 

2011-2012) 

65. Informe de fiscalización da Conta xeral da Comunidade Autónoma (exercicio 2010) 

66. Declaración definitiva sobre o exame e comprobación da Conta xeral 

67. Informe de fiscalización de fondos europeos (exercicio 2010) 

68. Informe de fiscalización da Conta xeral do Servizo Galego de Saúde 

(exercicio 2010). Tomos I e II 

69. Informe de fiscalización da Conta xeral da Comunidade Autónoma (exercicio 2009) 

70. Declaración definitiva sobre a Conta xeral da Comunidade Autónoma (exercicio 

2009) 

71. Proxecto do informe de fiscalización de fondos europeos (exercicio 

2009) 

72. Informe económico-financeiro das entidades instrumentais autonómicas (exercicios 

2009-2010) 

73. Informe de fiscalización da Conta xeral do Servizo Galego de Saúde (exercicio 2009) 

74. Informe de fiscalización sobre a resolución das listas de espera a través da 

autoconcertación e da concertación con centros privados (elaborado en 2012) 

75. Informe de fiscalización da Conta xeral do Servizo Galego de Saúde (exercicio 2009) 

76. Declaración definitiva sobre a Conta xeral da Comunidade Autónoma (exercicio 2008) 

77. Informe de fiscalización da Conta xeral do Servizo Galego de Saúde (exercicio 2008) 

78. Informe da actividade económico-financeira das entidades públicas dependentes da 

Administración xeral da Comunidade Autónoma (exercicio 2008) 

79. Informe de fiscalización da Conta xeral do Servizo Galego de Saúde (exercicio 2007) 

80. Informe de fiscalización da contratación de servizos xerais nos hospitais do Servizo 

Galego de Saúde (exercicio 2007) 

81. Declaración definitiva e Conta xeral da Administración da Comunidade Autónoma 

(vols. 1 e 2) (exercicio 2006) 

82. Declaración definitiva e Conta xeral da Administración da Comunidade Autónoma 

(vols. 1 e 2) 

83. Informe  de fiscalización do concerto sanitario co Hospital POVISA SA 2006 

84. Informe de fiscalización da área de contratación do Servizo Galego de Saúde 2006 

85. Informe de fiscalización da Conta xeral da Administración da Comunidade Autónoma 

(vols. 1 e 2) (exercicio 2005) 

86. Declaración definitiva sobre o exame e comprobación da Conta xeral da Comunidade 

Autónoma (exercicio 2005) 

87. Informe de fiscalización da Conta xeral do Servizo Galego de Saúde (vols. 1 e 2) 

(exercicio 2005) 

88. Informe de fiscalización do servizo de alimentación hospitalaria: Complexo 

Hospitalario Universitario de Vigo (exercicio 2005) 

89. Informe de fiscalización da Conta xeral do Servizo Galego de Saúde 2005 (vols. 1 e 2) 

90. Copia do informe do Servizo Galego de Saúde sobre os contratos de subministracións 

polo trámite de urxencia realizados durante a crise sanitaria, elaborado por instancia da 

Comisión non permanente especial de estudo sobre a reactivación económica, social e 

cultural de Galicia pola crise da covid-19 do Parlamento de Galicia 

91. Acordo básico pola saúde na área sanitaria de Vigo (ano 2006) 

92. Informe PWC sobre a análise, fórmula de xestión e financiamento de infraestruturas 

hospitalarias (abril 2007) 

93. Plan de infraestruturas sanitarias 2008-2013 

94. Presentación do novo hospital de Vigo 

95. Proposta de colaboración e asesoramento legal para o deseño e articulación dun 

modelo xurídico-económico que permita afrontar a construción de catro novos centros 

hospitalarios sen incidencia nos obxectivos de estabilidade orzamentaria a que queda 

suxeita a Administración da Xunta de Galicia (Garrigues Abogados, abril do 2008) e 

documentación complementaria relacionada con este encargo 

96. Informe sobre a definición e viabilidade do modelo xurídico para o financiamento, 

construción e explotación de centros hospitalarios por medio dunha sociedade mixta 

desde a perspectiva da desconsolidación orzamentaria (maio de 2008. Garrigues 

Abogados) 

97. Documento de conclusións do Informe sobre a definición e viabilidade do modelo 

xurídico para o financiamento, construción e explotación de centros hospitalarios por 

medio dunha sociedade mixta desde a perspectiva da desconsolidación orzamentaria 

(maio de 2008. Garrigues Abogados) 

98. Argumentario para apoiar a viabilidade do modelo xurídico para o financiamento, 

construción e explotación de centros hospitalarios por medio dunha sociedade mixta 

desde a perspectiva da desconsolidación orzamentaria (xullo de 2008. Garrigues 

Abogados) 

99. Documento de síntese sobre a proposta do modelo xurídico para o financiamento, 

construción e explotación de infraestruturas sanitarias por medio dunha sociedade mixta 

desde a perspectiva da desconsolidación orzamentaria (setembro de 2008, Garrigues 

Abogados) 

100. Documentación relativa á modificación dos estatutos de METEC para a súa 

conversión en Galaria (Garrigues Abogados, 2008) 

101. Expediente da concesión do novo hospital de Vigo 

102. Informe do Grupo de traballo de contabilidade nacional sobre a contratación, polo 

Servizo Galego de Saúde, da redacción do proxecto técnico, financiamento e construción 

do novo hospital de Vigo e explotación de determinados servizos non clínicos do 

Complexo Hospitalario Universitario de Vigo 

103. Proxecto construtivo do Hospital Álvaro Cunqueiro 

104. Convenio asinado entre a Xunta de Galicia e o Concello de Vigo para a construción 

do novo hospital de Vigo (2008) 

105. Sentenza 1/2021 do Xulgado do Contencioso nº 1 de Santiago de Compostela 

106. Sentenza 242/19, do 7.10.19, do Xulgado do Contencioso nº 2 de Santiago de 

Compostela 

107. Sentenza 6/2020, do 17.1.2020, do Xulgado do Contencioso nº 2 de Santiago de 

Compostela 

108. Sentenza 288/2021 do Xulgado do Contencioso nº 1 de Santiago de Compostela 

109. Sentenza 95/20, do 31.03.20, do Xulgado do Contencioso nº 1 de Santiago de 

Compostela 

110. Sentenza 108/2021, do 26.03.2021, do Xulgado do Contencioso nº 1 de Santiago de 

Compostela 

111. Sentenza 421/2021, do 26.03.2021, do Xulgado do Contencioso nº 1 de Santiago de 

Compostela 

112. Sentenza 438/2022, do 29.11.2022, do Xulgado do Contencioso nº 1 de Santiago de 

Compostela 

113. Sentenza do 20.01.2023 do Xulgado do Contencioso nº 2 de Santiago de Compostela 

114. Información detallada das actuacións (contratos ou axudas) que implicaron o destino 

de recursos públicos ás empresas Grupo Eulen, Universal Support, SA, Sum Talk 

Iniciativas, SA e Nervo Group Investment, correspondente aos períodos 2005 a 2008 e 

2009 a 2023 

115. Informes do Grupo de Traballo de Contabilidade Nacional (formado polo INE, Banco 

de España e a Intervención Xeral do Estado -IXAE-) no que analiza a transferencia de riscos 

e conclúe que o custo do investimento realizado para a construción do novo hospital de 

Vigo non terá incidencia sobre o déficit 

116. Estatutos da sociedade Sogaserso (Sociedade Galega de Servizos Sociais) cando 

participaba no seu accionariado a Xunta de Galicia 

117. Orzamentos xerais das Comunidade Autónoma de Galicia, de 2005 a 2024 

118. Plan económico-financeiro da Sociedade Pública de Investimentos (SPI) relativo aos 

anos 2008-2009 

2º. COMPARECENCIAS 

Solicítanse as comparecencias das seguintes persoas ou representacións: 

1. Alfonso Rueda Valenzuela, presidente da Xunta 

2. Salvador Illa Roca, exministro de Sanidade 

3. Manuel Pillado Quintás, secretario xeral da Asesoría Xurídica da Xunta de Galicia 

4. María José Rubio Vidal, conselleira de Sanidade (2005-2009) 

5. Pilar Farjas Abadía, conselleira de Sanidade (2009-2011) 

6. Mª Rocío Mosquera Álvarez, conselleira de Sanidade (2012-2015) 

7. Jesús Vázquez Almuíña, conselleiro de Sanidade (2015-2020) 

8. Julio García Comesaña, conselleiro de Sanidade (2020-2023) 

9. Antonio Gómez Camaño, conselleiro de Sanidade (2024-actualidade) 

10. Marta Fernández Currás, conselleira de Facenda (2009-2011) 

11. Helena Muñoz Fonteriz, conselleira de Facenda (2011-2015) 

12. Miguel Corgos López-Prado, conselleiro de Facenda (2021-actualidade) 

13. María Xosé Caride Estévez, conselleira de Política Territorial, Obras 

Públicas e Transportes (2005–2009) 

14. Juan Carlos Aladro Fernández, conselleiro maior do Consello de 

Contas de Galicia 

15. José Antonio Redondo López, conselleiro maior do Consello de Contas de Galicia 

16. José Ramón Gómez Fernández, subdirector xeral de Asistencia Sanitaria (2005-2009) 

17. José Flores Arias, xerente da Área Sanitaria de Pontevedra e O Salnés (xerente do 

Servizo Galego de Saúde durante a pandemia) 

18. Pablo Torres Arrojo, director xeral de Recursos Económicos do Servizo Galego de 

Saúde (2009-2014) 

19. Javier Puente Prieto, xerente da Área Sanitaria de Vigo 

20. Alberto Baz López, exsubdirector xeral de compras do Servizo Galego de Saúde 

21. Lara María Otero López, subdirectora xeral de compras do Servizo Galego de Saúde 

22. Cayetano Rodríguez Escudero, exsecretario xeral do Servizo Galego de Saúde 

23. Antolín Rodríguez Martínez, exsecretario xeral do Servizo Galego de Saúde 

24. Félix Rubial Bernárdez, exxerente do Hospital Xeral e primeiro xerente do Hospital 

Álvaro Cunqueiro 

25. Alberto Fernández Villar, xefe do servizo de Pneumoloxía do Hospital Álvaro 

Cunqueiro 

26. Benito Regueiro García, xefe do Servizo de Microbioloxía do Complexo Hospitalario 

Universitario de Vigo 

27. Alejandro Vila Alonso, xefe de persoal subalterno do Hospital Álvaro Cunqueiro  

28. Andrés Íñiguez Romo, Xefe do Servizo de Cardioloxía do Hospital Álvaro Cunqueiro 

29. Elva Iglesias Lago, supervisora xeral do Hospital Álvaro Cunqueiro 

30. Almudena Chacón Pichel, interventora xeral 

31. José Mª Barreiro Díaz. Director xeral de Simplificación Administrativa e do Patrimonio 

32. Francisco Menéndez Iglesias, presidente do Sociedade Pública de Investimentos de 

Galicia 

33. Santiago Pérez, director do proxecto novo hospital de Vigo UTE Acciona-Puentes 

34. Enrique Nieto, xerente da Sociedade Concesionaria Novo Hospital de Vigo 

35. Actual Xerente da UTE Novo Hospital de Vigo 

36. Representante de Garrigues Abogados 

37. Manuel Aguilar López, Sogaserso. 

38. Alberte Soto, exsecretario xeral da Consellería de Medio Rural (2005-2009) 

39. Rubén Cela Díaz, exdirector xeral de Xuventude 

De existir algún condicionante que impida a comparecencia, facer factible a remisión de 

informes ou da documentación que corresponda. 

SEGUNDA FASE. TRABALLO EN PONENCIA 

Tendo en conta a documentación, informes e comparecencias antes relacionadas, e unha 

vez constituída, iniciaranse os traballos de elaboración do proxecto de ditame en 

ponencia, que culminará coa redacción do borrador do documento de conclusións xerais. 

No transcurso dos traballos da ponencia, se for necesario para elaborar o proxecto de 

ditame, por iniciativa dun grupo parlamentario, a Comisión decidirá se solicita novos 

informes, documentos ou aclaracións referidos ao obxecto da comisión. 

TERCEIRA FASE. DEBATE DE CONCLUSIÓNS EN PLENO 

Debate e aprobación da proxecto de ditame pola Comisión para a súa elevación ao Pleno. 

Cómpre salientar que, a pesar de que o plan de traballo foi aprobado finalmente co voto 

a favor do G. P. Popular de Galicia, se corroborou un alto grao de coincidencia entre as 

propostas realizadas polos distintos grupos. En concreto, 16 dos comparecentes 

finalmente citados foron propostos ou polos tres grupos ou polo G. P. Popular en 

coincidencia coa proposta do grupo parlamentario nacionalista ou socialista. E a mesma 

cuestión pode deducirse da documentación solicitada. 

A devandita sesión da Comisión tivo lugar no día sinalado logo de que a súa sesión fose 

declarada de urxencia, logo da solicitude  do G. P. Popular de Galicia, no escrito núm. 

14185, asinado por 40 deputadas e deputados, e de obter a preceptiva autorización pola 

Mesa do Parlamento. 

Esta circunstancia levou o G. P. do Bloque Nacionalista Galego a presentar unha solicitude 

de reconsideración da aprobación do plan de traballo, que non tiña carácter suspensivo 

e que foi examinada pola Mesa do Parlamento o 18 de novembro de 2024, e que se 

desestimou cos argumentos incorporados no ditame unánime dos Servizos Xurídicos, 

que polo seu interese reproducimos na súa literalidade e que asinaron todos os letrados 

do Parlamento. 

CRITERIOS DE PROGRAMACIÓN  

O día 19 de novembro de 2024, a través do doc. núm. 3777, o presidente do Parlamento 

de Galicia require, coa maior brevidade, a documentación incluída no plan de traballo. 

Tres días despois, con data do 22 de novembro de 2024, o Parlamento de Galicia recibe e 

pon á disposición dos membros da Comisión: 

• A documentación remitida polo Consello de Contas de Galicia (doc. núm. de 

rexistro 14830) 

• A documentación achegada pola Xunta de Galicia (doc. núm. de rexistro 

14831) 

Polo tanto, a documentación está dispoñible o mesmo día no que ten lugar a primeira 

das comparecencias, a primeira vez que acontece consultadas as comisións de 

investigación precedentes, nas que a documentación se entregaba máis tarde e, a partir 

desa data, a Mesa da Comisión convoca as sesións necesarias para desenvolver a 

programación do plan de traballo. 

As comparecencias substantiváronse nas sesións da Comisión seguindo o seguinte 

detalle:  

Día 22 de novembro de 2024: 

• Ás 11.30 h: Francisco Menéndez Iglesias, presidente da Sociedade Pública 

de Investimentos de Galicia  

• Ás 13.00 h: Julio García Comesaña, conselleiro de Sanidade entre 2020 e 

2023 

• Ás 17.30 h: Alejandro Vila Alonso, xefe do persoal subalterno no Hospital 

Álvaro Cunqueiro 

• Ás 19.00 h: Rocío Mosquera Álvarez, conselleira de Sanidade entre 2012 e 

2015 

 

Día 26 de novembro de 2024: 

• Ás 10.00 h: Jesús Vázquez Almuíña, conselleiro de Sanidade entre 2015 e 

2020 

• Ás 11.30 h: Benito Regueiro García, xefe do Servizo de Microbioloxía do 

Complexo Universitario de Vigo 

• Ás 13.00 h: Manuel Enrique Nieto Rodiño, xerente da sociedade 

concesionaria do hospital de Vigo 

• Ás 16.00 h: Félix Rubial Bernárdez, ex xerente do Hospital Xeral e primeiro 

xerente do Hospital Álvaro Cunqueiro 

• Ás 17.30 h: Marta Fernández Currás, conselleira de Facenda entre 2009 e 

2011 

• Ás 19.00 h: Elva Iglesias Lago, supervisora xeral do Hospital Álvaro 

Cunqueiro 

Día 27 de novembro de 2024: 

• Ás 10.00 h: Juan Carlos Aladro Fernández, conselleiro maior do Consello de 

Contas 

• Ás 13.00 h: Antonio Gómez Caamaño, conselleiro de Sanidade 

• Ás 16.00 h: Pablo Torres Arrojo, director xeral de Recursos Económicos do 

Servizo Galego de Saúde 

• Ás 17.30 h: Alberto Fernández Villar, xefe do Servizo de Pneumoloxía do 

Hospital Álvaro Cunqueiro 

• Ás 19.00 h: María Xosé Caride Estévez, conselleira de Política Territorial, 

Obras Públicas e Transportes (2005-2009) 

Día 28 de novembro de 2024: 

• Ás 11.30 h: Representante de Garrigues Abogados: Alfredo Rancaño 

• Ás 13.00 h: Miguel Corgos López-Prado, conselleiro de Facenda e 

Administración Pública 

• Ás 16.00 h: José Antonio Redondo López, exconselleiro maior do Consello 

de Contas de Galicia 

• Ás 17.30 h: Elena Muñoz Fonteriz, conselleira de Facenda entre 2011 e 2015 

• Ás 19.00 h: Antolín Rodríguez Martínez, exsecretario xeral do Servizo Galego 

de Saúde durante o Bipartito 

Día 29 de novembro de 2024: 

• Ás 11.30 h: Manuel Pillado Quintáns, secretario xeral da Asesoría Xurídica 

da Xunta de Galicia 

• Ás 13.00 h: Alfonso Rueda Valenzuela, presidente da Xunta de Galicia 

• Ás 16.00 h: Pilar Farjas Abadía, conselleira de Sanidade entre 2009 e 2011 

• Ás 17.30 h: Almudena Chacón Pichel, interventora xeral da Xunta de Galicia 

Día 2 de decembro de 2024: 

• Ás 10.00 h: Santiago Pérez Pérez, director do Proxecto novo hospital de 

Vigo, UTE Acciona-Puentes. (Mediante o sistema de videoconferencia, previamente 

autorizada por unanimidade na Comisión) 

• Ás 11.30 h: Javier Puente Prieto, xerente da Área Sanitaria de Vigo  

Día 5 de decembro de 2024: 

• Ás 10.00 h: Alberto Baz López, exsubdirector xeral de Compras do Servizo 

Galego de Saúde 

• Ás 11.30 h: Lara María Otero López, subdirectora xeral de Compras do 

Servizo Galego de Saúde 

• Ás 13.00 h: María José Rubio Vidal, conselleira de Sanidade entre 2005 e 

2009 

• Ás 16.00 h: José María Barreiro Díaz, director xeral de Simplificación 

Administrativa e do Patrimonio 

• Ás 17.30 h: José Manuel Flores Arias, xerente da Área Sanitaria de 

Pontevedra e O Salnés e xerente do Servizo Galego de Saúde durante a pandemia 

• Ás 19.00 h: Cayetano Rodríguez Escudero, exsecretario xeral do Servizo 

Galego de Saúde 

Día 9 de decembro de 2024: 

• Ás 16.00 h: Manuel Aguilar López (Sogaserso). (Mediante o sistema de 

videoconferencia, previamente autorizada por unanimidade na Comisión) 

• Ás 17.30 h: Andrés Íñiguez Romo, xefe de Cardioloxía do Hospital Álvaro 

Cunqueiro 

Día 11 de decembro de 2024: 

• Ás 16.00 h: Rubén Cela Díaz, exdirector xeral de Xuventude e Solidariedade 

• Ás 17.30 h: Alberto Souto Souto, exsecretario xeral de Medio Rural (2005-

2009) 

 

A seguir, e tal e como figura na orde do día da Comisión, procedeuse á modificación do 

plan de traballo como consecuencia dos escritos presentados por D. José Ramón Gómez 

Fernández e por D. Salvador Illa Roca, dos que se deu conta á Mesa, e que derivan na 

supresión das súas comparecencias, cuestión que se aproba por maioría. 

Finalmente, e tal e como estaba previsto na orde do día desta sesión, procedeuse á 

designación e constitución da ponencia encargada de elaborar o proxecto de ditame, no 

que se reflectirán as conclusións da investigación. 

Esta queda constituída por: 

G. P. Popular de Galicia: 

• Roberto Rodríguez Martínez (titular) 

• Julio García Comesaña (suplente) 

G. P. do Bloque Nacionalista Galego: 

• Iago Tabarés Pérez-Piñeiro (titular) 

• Óscar Insua Lema (suplente) 

G. P. dos Socialistas de Galicia: 

• María Elena Espinosa Mangana (titular) 

• Patricia Iglesias Rey (suplente) 

G. P. Mixto: 

• Armando Ojea Bouzo 

A seguir, na mesma sesión da Comisión, tivo lugar a constitución da ponencia, coa 

presenza de todos os membros previamente designados, titulares e suplentes, e da 

presidenta, Dª Elena Candia López. 

A ponencia reuniuse o venres 13 e o luns 16 de decembro de 2024 para a elaboración do 

proxecto de ditame. 

B) FEITOS RELEVANTES 

B.1. Sobre o contexto: 

A reforma do Regulamento de Galicia de agosto de 2015 prevé, entre outras novidades,  

a creación dunha comisión de investigación de xeito automático en cada lexislatura cando 

for solicitado por un grupo parlamentario que represente polo menos un terzo dos 

membros da Cámara ou polas dúas quintas partes dos deputados e das deputadas da 

Cámara. Esta posibilidade só está prevista no Parlamento de Galicia e no Parlamento de 

Cataluña. 

Curiosamente, a referida reforma regulamentaria -a mesma que  permitiu ao BNG 

impulsar en solitario esta Comisión de investigación- contou entón co rexeitamento 

expreso dos nacionalistas, que a consideraban un “golpe á democracia”, argumento 

semellante ao que volveron utilizar agora para cuestionar as decisións adoptadas durante 

os traballos ao abeiro da maioría parlamentaria e democrática do Grupo Parlamentario 

Popular. 

Os feitos demostran a falsidade dos argumentos dos grupos da oposición nesta comisión 

de investigación, á que desde o primeiro momento acudiron interpretando un papel 

impostado: o da imposición e o vitimismo. 

• O 41 % das comparecencias solicitadas polo Grupo Popular coinciden coas 

solicitadas polo Grupo da oposición. Desde xeito, 16 das 39 comparecencias solicitadas 

polo Grupo Popular coinciden cos nomes propostos polo BNG e/ou polo PSdeG-PSOE. 

• O Grupo Parlamentario Popular acudiu ás reunións con man tendida, ofrecendo a 

posibilidade de votar a favor das solicitudes de toda a documentación solicitada polo BNG 

e a maior parte das comparecencias, sen máis limitacións que as persoas concretas, por 

entender que buscaban criminalizar particulares alleos á política. No seu lugar ofreceuse 

citar persoas representantes das empresas polas que os grupos da oposición amosaban 

interese en ampliar información. As propostas de negociación do Grupo Popular foron 

sistematicamente rexeitadas. 

• Nas reunións preparatorias do plan de traballo observouse un punto de  inflexión 

na postura do BNG, que acabou cristalizando na súa renuncia a incorporar 

comparecentes ao plan de traballo. 

• Por unha parte, o Grupo Parlamentario dos Socialistas de Galicia propuxo un 

sistema proporcional para a designación de comparecentes, proposta lexítima, pero 

carente de calquera respaldo regulamentario e ante a que o BNG semellou quedar sen 

argumentos. 

• Ese cambio de criterio, tamén discursivo, tomou forma definitiva cando o BNG foi 

incapaz de responder á pregunta de se algún familiar ou persoa do contorno directo de  

Dª Ana Pontón tivera contratos menores con algunha administración pública gobernada 

polo BNG. Pedíase unha resposta concreta: si ou non. Pero, en lugar de responder, o BNG 

mudou de criterio e de discurso. Negouse a transaccionar a lista de comparecentes e 

acentuou o seu discurso vitimista como consecuencia dunha suposta imposición. 

Impostura en estado puro. 

• A maiores, a pretensión do BNG de ignorar as disposicións regulamentarias e 

vulnerar o principio das maiorías democráticas foi reconducida por un informe unánime 

dos Servizos Xurídicos do Parlamento de Galicia, no que, entre outras consideración, 

aclara:  

«Unha vez que se crea un órgano parlamentario por iniciativa dun suxeito facultado 

regulamentariamente para promover a súa creación, ou cando, por exemplo, unha 

proposición de lei é tomada en consideración polo Pleno, o grupo parlamentario promotor ou 

autor, respectivamente, non conserva nin adquire ningún dereito sobre o órgano ou a 

proposición de lei distinto dos dereitos e facultades que o Regulamento Iles confire ao resto 

dos grupos parlamentarios. En todos estes casos, as vicisitudes posteriores sométense aos 

principios e regras xerais de funcionamento do Regulamento, singularmente á regra do artigo 

84.1 que dispón que «os acordos serán válidos unha vez aprobados pola maioría dos 

membros presentes do órgano correspondente, sen prexuízo das maiorías especiais que 

establecen o Estatuto de Galicia, as demais leis de Galicia e mais este Regulamento.» Polo 

tanto, o argumento segundo o cal da facultade de creación automática dunha Comisión de 

investigación (art. 52 bis do RPG) deriva un suposto dereito particular do grupo parlamentario 

promotor da súa creación a que se impoña a súa vontade no referido ás persoas que serían 

citadas para comparecer ou á documentación que se requiriría na fase instrutora do 

procedemento, non pode xuridicamente admitirse, non só porque non ten cobertura 

regulamentaria senón porque non resulta conciliable co principio democrático das maiorías 

aplicable aos parlamentos. Neste sentido, a sentenza do TC 5/1981 di "que nuestra 

Constitución ha instaurado una democracia basada en el juego de las mayorías.”» 

Entre outras cuestións, os Servizos Xurídicos tamén especifican que:  

«O dereito a solicitar a creación dunha comisión de investigación, de conformidade co disposto 

no artigo 52.1 bis do RPG, esgótase co seu exercicio. O seu funcionamento e os seus acordos 

acomodaranse ás disposicións que, con carácter xeral, se recollen no Regulamento do 

Parlamento para as demais comisións, sen prexuízo das especialidades contempladas no 

artigo 52 do RGP para as comisións de investigación. Polo tanto, os deputados e as deputadas 

solicitantes non se converten en deputados ou deputadas de mellor condición que as restantes 

deputadas e deputados que formen parte da comisión creada simplemente porque foron os 

promotores do seu nacemento. Tampouco os votos das deputadas e dos deputados 

solicitantes da creación da comisión de investigación teñen maior valor nin contan con voto 

de calidade, porque non existe previsión regulamentaria a este respecto que o sustente. 

Por todo o antedito, cabe afirmar que, unha vez creada a comisión de investigación, tanto as 

normas de funcionamento como o plan de traballo e os outros acordos que deban tomarse 

sométense ao principio democrático de adopción de acordos por maioría, de conformidade 

co recollido no artigo 84.1 do RPG.» 

Cómpre lembrar que a mecánica de conformación do plan de traballo e o funcionamento 

da Comisión de investigación obxecto deste ditame seguiu un procedemento idéntico ao 

observado na Comisión de investigación sobre a totalidade das actuacións públicas 

referentes á Cidade da Cultura desde o seu inicio ata a actualidade. A referida comisión 

de investigación foi constituída na VII lexislatura do Parlamento de Galicia cos votos 

dunha maioría parlamentaria diferente á actual e conformada daquela polo PSdeG-PSOE 

e polo BNG, que entón sumaban 38 dos 75 escanos da Cámara. Os Servizos Xurídicos do 

Parlamento de Galicia estaban integrados por practicamente os mesmos letrados que na 

actualidade. O letrado oficial maior segue a ser o mesmo. Sorprende, por tanto, que os 

grupos da oposición manifesten agora unha radical desconformidade cun procedemento 

xurídico que outrora lles parecía correcto.  

Malia o volume de documentación requirido (arredor de 40 caixas), as deputadas e 

deputados integrantes da Comisión de investigación puideron acceder a esta información 

antes do inicio das comparecencias. É a primeira vez que a documentación chega á 

Cámara galega antes do inicio das comparecencias nunha comisión de investigación. 

B.2) Sobre o Hospital público Álvaro Cunqueiro 

No ano  2005 había unha forte demanda dun novo hospital que integrase parte da 

atención sanitaria, fraccionada entre varios centros sanitarios, e permitise o crecemento 

profesional, tecnolóxico e sobre todo asistencial para abordar unha demanda cada vez 

maior. 

O Goberno da Xunta xa tiña dado pasos como a constitución do Complexo Hospitalario 

Universitario de Vigo  (Chuvi) en maio de 2004. 

Entre maio de 2004 e maio de 2005 desenvólvese o Plan estratéxico do Chuvi, que 

establece no seu apartado “Modelo de hospital” a configuración dun gran centro cunha 

única porta de entrada de urxencias, e establece que o Hospital Povisa actuará como un 

centro concertado ao uso. 

En xuño de 2005 o Goberno da Xunta aproba o acordo polo que se licita o proxecto básico 

e de execución dun novo centro situado na parcela onde agora se encontra o Hospital 

Álvaro Cunqueiro. Este acordo publicouse no DOG no mes de xuño do 2005. 

Co cambio no Goberno en xuño de 2005, o acordo queda sen efecto e licítase a 

elaboración dun plan funcional. 

En marzo de 2006 asínase un convenio entre a Xunta e o Concello de Vigo para, entre 

outras cousas, a cesión dos terreos, cuxo custo correría a cargo do concello. 

En xuño de 2006 asínase o Acordo pola sanidade de Vigo, entre a Xunta (o PSdeG e o 

BNG), os sindicatos, a Universidade e  o Hospital Povisa, que entre outras cousas blinda o 

emprego no Hospital Povisa e establece que manterá o seu carácter de Hospital Xeral. 

En outubro de 2006 prodúcese unha substitución na secretaría xeral da consellaría e 

volve licitarse un novo plan funcional. 

En xuño de 2007 desenvólvese o concurso de ideas para o deseño do novo hospital e 

adxudícase á firma francesa Valode e Piste. 

Iníciase a continuación un novo plan funcional que remata en outubro de 2008. 

O Goberno da Xunta durante este período analiza distintas iniciativas para a construción 

e explotación do hospital, desde a orzamentaria á concesión público-privada, pasando 

polo SPI, con investimento directo ou a través dunha empresa mixta co 90  % de capital 

privado e un 10  % da Xunta, con igual capacidade de decisión. Encargáronse varios 

informes para tal efecto. Todos eles inciden na necesidade de que o modelo seleccionado 

non computara débeda seguindo as regras do SEC 95, debendo para iso transferir os 

riscos de construción e dispoñibilidade. 

A tres meses das eleccións de 2009 o Goberno da Xunta fixa o seu modelo, formulando a 

construción a través de SPI, pero sen establecer se SPI directamente ou SPI a través de 

empresa mixta co 90 % de capital privado e 10 % público. Decide esperar ás eleccións 

para comunicalo. 

A pesar da vontade do Goberno da Xunta e o traballos desenvoltos entre 2005 e 2009,  

pasados catro anos desde a decisión de licitar o proxecto básico e de execución en 2005, 

no ano 2009 non se iniciaran as obras nin se tiña adxudicado nada. 

O Goberno da Xunta, en 2009, toma a decisión de licitar o proxecto de execución e mais 

a obra, a través dun modelo de concesión publico-privada, con transferencia de risco de 

construción e de dispoñibilidade, concesionando os servizos non clínicos, moitos dos 

cales xa se prestaban na propia área sanitaria nun modelo de concesión.  

O expediente de concesión foi analizado polo Grupo de Traballo de Contabilidade 

Nacional formado polo INE, o Banco de España e a IXAE. A principal conclusión do informe 

emitido era que tanto o risco de construción como o risco de dispoñibilidade estaban 

correctamente transferidos á sociedade concesionaria, e polo tanto o custo de 

construción do hospital non tería efectos nin no déficit nin na débeda da Administración.  

Tras resolver os problemas derivados de non asumir o Concello de Vigo as súas obrigas 

no convenio de 2006, e asumindo a Xunta de Galicia o importe e o desenvolvemento das 

expropiacións, a obra iníciase no 2011. 

Durante a obra a Oficina Técnica de Seguimento, constituída para o efecto, designada 

pola Consellería, desenvolve o control dela e non se asume, por parte da Consellería, 

ningún risco de construción. 

A obra finaliza en abril de 2015, en menos de catro anos e sen ningún sobrecusto de 

construción. O hospital construído cumpre os pregos licitados para o efecto, ten máis 

camas que o establecido no último plan funcional de 2008 e a superficie establecida no 

proxecto de execución. 

O novo hospital entra en funcionamento en xuño de 2015 cos primeiros pacientes de 

Nefroloxía e todo o proceso remátase a finais de 2015 coa reestruturación completa de 

toda a Área Sanitaria (peche asistencial do Rebullón, configuración do Hospital Nicolás 

Peña como Centro Hospitalario de Saúde Mental, peche dos centros de especialidades, 

peche da maior parte do Xeral, especialización do Meixoeiro nos procesos ambulatorios, 

diagnósticos e de Oncoloxía Radioterápica, e concentración no Hospital Álvaro Cunqueiro 

de toda a patoloxía complexa e aguda, cunha única porta de urxencias para o sector do 

Chuvi). 

Os resultados asistenciais en 2019, tras a consolidación do mapa de recursos sanitarios 

en Vigo, demostran una redución notable nas listas de agarda da área sanitaria, que 

diminúe nun 44 %; así mesmo, o acceso a probas e consultas tamén se reduce 

notablemente.  

Non se incorreu en ningún sobrecusto de construción, tal e como recoñece o propio 

informe do Consello de Contas de Galicia. 

Os graos de satisfacción de profesionais e usuarios coa estrutura desenvolta e os servizos 

prestados están no rango do 90 %.  

O Instituto de Salud Carlos III acredita o Instituto de Investigación Sanitaria Galicia Sur con 

sede principal no Cunqueiro. 

Durante a pandemia o Hospital Álvaro Cunqueiro converteuse en referencia en Galicia e 

en España en procesos innovadores como o covid-auto, o cribado das residencias de 

maiores de toda a comunidade e o desenvolvemento de técnicas diagnósticas como o 

pooling, que permitiu facer probas ambulatorias a toda a cidadanía galega a través de 

mostras de saliva recollidas nas farmacias. 

A capacidade do Hospital Álvaro Cunqueiro nunca se viu comprometida, nin nos peores 

momentos da pandemia, chegando incluso a recibir pacientes de UCI e planta doutros 

hospitais galegos, como os de Ferrol, Ourense ou Pontevedra. Mesmo tivo unha planta 

disposta para recibir pacientes portugueses. Nunca foi preciso formular a necesidade dun 

hospital de campaña na Área Sanitaria de Vigo. 

O grao de dispoñibilidade de todos os servizos concesionados é máximo, e mesmo a 

concesionaria ten asumido riscos de demanda como o derivado do financiamento por 

parte do Concello de Vigo dun aparcadoiro libre de pagamento, que non afectou as 

tarifas, manténdose como as máis baratas de toda a cidade.  

O modelo de concesión na Área Sanitaria de Vigo cumpriu os requirimentos de transferir 

o risco, non computar como débeda e, o máis importante, ofrecer un excelente servizo 

aos cidadáns da área sur de Galicia, que acoden a ela para servizos de referencia.  

O grao de execución do contrato de concesión é óptimo e a Xunta desenvolve 

axeitadamente o labor de seguimento del. 

A Área Sanitaria seguiu dotándose de tecnoloxía punteira nestes anos, e a estrutura 

hospitalaria adaptouse ás novas exixencias; exemplos: a unidade de imaxe cardioloxía 

avanzada, o incremento dos equipos de hemodinámica e electrofisioloxía, o quirófano 

hibrido, o TC intraoperatorio ou a incorporación dos tratamentos CAR-T. 

Os galegos e as galegas do sur de Galicia dispoñen dun hospital público punteiro, na 

vangarda tecnolóxica, que ofrece servizos do maior nivel de calidade e satisfacción e onde 

a fragmentación que había no ano 2009, e no ano 2005, pasou á historia.  

B.3) Sobre a transparencia na contratación pública  

A contratación menor xa contaba con regulación legal antes da Lei 9/2017, do 8 de 

novembro, de contratos do sector público, pola que se traspoñen ao ordenamento 

xurídico español as directivas do Parlamento Europeo e do Consello 2014/23/UE e 

2014/24/UE, do 26 de febreiro de 2014, polo que convén analizar a súa regulación nas 

últimas normas de contratación administrativa. 

A Lei 13/1995, do 18 de maio, de contratos das administracións públicas, xa fai referencia 

á figura do contrato menor, para referirse a unha tipoloxía de contratos que se definen 

exclusivamente pola súa contía e que posúen unhas características específicas, que as 

distinguen dos demais regulados nesta normativa. A regulación en relación coa 

contratación menor exixe que a tramitación do expediente conteña a aprobación do 

gasto e a incorporación a el da factura correspondente, e no contrato menor de obras, 

ademais, o orzamento das obras, sen prexuízo da existencia de proxecto cando normas 

específicas así o requiran. 

O Real decreto lexislativo 2/2000, do 16 de xuño, polo que aproba o texto refundido da 

Lei de contratos das administracións públicas, engade que estes contratos non poderán 

ter unha duración superior a un ano nin ser obxecto de prórroga nin de revisión de 

prezos. 

Esta norma establece que o Rexistro Público de Contratos é o instrumento de soporte da 

estatística sobre contratación pública para fins estatais, para permitir o coñecemento dos 

contratos celebrados polas distintas administracións públicas, impoñendo a todos os 

seus órganos de contratación a obriga de remitir á Xunta Consultiva de Contratación 

Administrativa a información sobre os contratos regulamentariamente determinada, 

para efectos do cumprimento da normativa internacional.  

As previsións da Lei de contratos das administracións públicas relativas ao Rexistro 

Público de Contratos foron desenvolvidas polo Regulamento xeral da Lei de contratos das 

administracións públicas, aprobado polo Real decreto 1098/2001, do 12 de outubro, 

establecendo no seu artigo 114 o contido do rexistro e, no seu artigo 115 e anexo IX, a 

forma de remisión de datos.  

En concreto, o dito artigo 114 sinala que no Rexistro Público de Contratos se tomará nota 

de todos os contratos que celebre a Administración, coa exclusión dos contratos 

menores. Polo tanto, a contratación menor non se inclúe neste primeiro momento entre 

a información que se incorporaba ao Rexistro Público de Contratos a nivel estatal. 

Esta situación modifícase a partir da Lei 30/2007, de 30 de outubro, de contratos do sector 

público, que modifica determinados puntos da regulación da contratación menor, entre 

outros a súa obriga de rexistro. 

O artigo 308 da Lei de contratos do sector público do ano 2007 regula o Rexistro Público 

de Contratos. 

Esta Lei de contratos do sector público do ano 2007 configurou o Rexistro de Contratos 

como o sistema oficial central de información sobre a contratación pública en España. 

A contratación menor é un sistema de contratación previsto no artigo 118 da Lei 9/2017, 

do 8 de novembro, de contratos do sector público. 

Este artigo establece de xeito claro as limitacións que existen no eido da contratación 

menor.  

Así, considéranse contratos menores os contratos de valor estimado inferior a 40.000 

euros, cando se trate de contratos de obras, ou a 15.000 euros, cando se trate de 

contratos de subministración ou de servizos, sen prexuízo do disposto no artigo 229 en 

relación coas obras, servizos e subministracións centralizados no ámbito estatal.  

Polo tanto, a lei prevé de xeito expreso que por debaixo destes limiares económicos a 

contratación menor é perfectamente legal. 

Debe lembrarse que estamos falando dunha norma estatal, que ten carácter básico, polo 

que o Goberno central, que modificou en numerosas ocasións a norma noutros aspectos, 

podería ter modificado estes límites económicos, pero non o fixo. 

A Lei continúa no seu artigo 118 establecendo unha serie de garantías na contratación 

menor: a tramitación do expediente exixirá a emisión dun informe do órgano de 

contratación no que se xustifique de maneira motivada a necesidade do contrato e que 

non se está alterando o seu obxecto, co fin de evitar a aplicación dos limiares descritos 

anteriormente. 

É importante destacar que o apartado 3 deste mesmo artigo, desde a modificación 

operada no ano 2020 na Lei de contratos (feita polo Goberno central presidido polo señor 

Sánchez), excepciona da obriga deste informe xustificativo do órgano de contratación, 

naqueles contratos cuxo pagamento se verifique a través do sistema de anticipos de caixa 

fixa ou outro similar para realizar pagamentos menores, a condición de que o valor 

estimado do contrato non exceda os 5.000 euros.  

Estas regras, en definitiva, configuran os contratos menores como de adxudicación 

directa e non exixen a previa tramitación dun expediente de contratación ordinaria para 

a súa tramitación e adxudicación. Non se require legalmente nin sequera a petición 

doutras ofertas. 

Pero, ademais, o artigo 29 da mesma Lei de contratos do sector público indica que os 

contratos menores do sector público non poden ter unha duración superior a un ano nin 

prorrogarse.  

Do mesmo xeito, o gran número de contratos da Xunta de Galicia que abarcan varias 

anualidades poñen de manifesto que existe unha planificación na licitación daqueles 

contratos que responden a necesidades permanentes e que se tramitan e licitan 

mediante procedementos abertos, pero esta preeminencia da contratación mediante 

contratos abertos non supón que non poidan realizar contratación menor as 

administracións públicas, todas elas, sempre respectando as garantías previstas na lei. 

Polo tanto, a contratación mediante contrato menor é perfectamente legal e de uso 

común polas administracións públicas (comunidades autónomas, deputacións provincias 

e concellos) e o Goberno central (que ten competencia plena en materia de contratos) 

non impulsou reforma para limitar o seu uso, así que debe de atoparse cómodo con este 

procedemento. 

Segundo as intervencións dos grupos da oposición, téñense vertido afirmacións de que a 

Xunta non cumpre a lei, por utilizar a figura de contrato menor e mesmo incluso usala 

moi habitualmente,  pero quedou claro, segundo diversas comparecencias, que “a 

contratación menor é unha figura legal, prevista na normativa estatal básica en materia 

de contratación.” 

Así, se acudimos ao Informe anual de supervisión 2024 da Oirescon (Oficina 

Independente de Regulación e Supervisión da Contratación, adscrita para efectos 

organizativos e orzamentarios ao Ministerio de Facenda), relativo ás cifras da contratación 

pública en 2023 en España, podemos comprobar que se atendemos á distribución do 

volume de licitacións en España (incluíndo o sector público estatal, autonómico e local) 

por tipo de procedemento, no ano 2023 foi licitado a través do procedemento aberto un 

70,56 % do volume global licitado, e a través do procedemento aberto simplificado un 

5,58 %, o que fai un total dun 76,14 % licitado a través de calquera das modalidades do 

procedemento aberto.  

Pois ben, se analizamos os datos porcentuais das consellarías ou Administración xeral da 

Xunta de Galicia, no ano 2023 licitouse a través do procedemento aberto o 80,36 % do 

volume global das licitacións, polo tanto, unha porcentaxe superior á media indicada no 

informe da Oirescon. 

Ademais, é importante sinalar a información que se desprende do visor de contratación 

da Oirescon, do que se deduce que no ano 2023 a cifra adxudicada polo sector público 

estatal mediante procedementos negociados sen publicidade ascende a 6.088,24 millóns 

de euros, fronte aos 1.980,05 millóns de euros no ano 2022, o que supón máis de 4.000 

millóns de euros de incremento respecto ao ano anterior, polo tanto un incremento de 

máis do 200 %. 

Polo tanto, a contratación menor é unha figura totalmente legal e o seu uso non supón 

ningunha vulneración legal nin irregularidade administrativa, e que queda sometida aos 

controis pertinentes dos órganos de control internos e externos. 

Así, tal e como xa se explicou nesta comisión,  a contratación da Xunta de Galicia realízase 

cumprindo minuciosamente o procedemento previsto na normativa e os expedientes de 

contratación están sometidos a todos os controis por parte da Asesoría Xurídica  e da 

Intervención.  

Ademais, a maior porcentaxe de contratos licitados polas distintas consellarías da Xunta 

de Galicia son licitados mediante procedementos abertos, procedemento que garante a 

C
SV

: B
O

PG
D

SP
G

-v
gi

8S
zu

1I
-1

Ve
rif

ic
ac

ió
n:

ht
tp

s:
//s

ed
e.

pa
rla

m
en

to
de

ga
lic

ia
.g

al
/tr

am
ite

s/
cs

v/

https://sede.parlamentodegalicia.gal/tramites/csv/BOPGDSPG-vgi8Szu1I-1


XII lexislatura. Número 151. 4 de febreiro de 2025 BOLETÍN OFICIAL DO PARLAMENTO DE GALICIA 

 

 
62588 

 
 

máxima concorrencia. Na adxudicación destes contratos ten un papel fundamental a 

mesa de contratación, que é un órgano colexiado, de composición fundamentalmente 

técnica, que ten como finalidade evitar a discrecionalidade e garantir o bo 

desenvolvemento do procedemento de licitación; estas mesas de contratación están 

compostas basicamente de persoal empregado público e contan coa presencia dunha 

persoa da Asesoría Xurídica e doutra da Intervención.  

Non pode cuestionarse a legalidade e a lexitimidade da actuación deste persoal 

empregado público, que actúa cun perfil totalmente técnico, pero que si ten posto en 

cuestión algún grupo da oposición durante as sesións da Comisión. 

Tamén explicaron varios comparecentes que seguiremos avanzando na dotación de 

medidas de mellora dos procedementos de contratación menor, na plataforma de 

contratos e no Portal de Transparencia. 

Pero, ademais, a contratación menor é unha figura utilizada desde hai moitos anos por 

todas as administracións públicas, como se puxo de manifesto en varias ocasións, así 

como que a Xunta de Galicia publica no Portal de Transparencia a información que a lei 

exixe como publicidade activa en materia de contratación, polo que pode afirmarse que 

se cumpren todos os requirimentos legais tanto de tramitación como de publicidade na 

Xunta de Galicia. 

Impulso da transparencia desde o ano 2009: 

• Publicación da declaración patrimonial dos membros do Goberno.  

• Limitación, unificación e publicación das retribucións de todo o persoal directivo 

das entidades instrumentais da Administración autonómica. 

• En 2010 púxose en marcha unha Plataforma de contratación de Galicia con todos 

os datos e documentos sobre os diferentes procedementos de licitación dos nosos 

contratos. 

• Obrigación ás administracións locais de que, para poderen recibir subvencións 

autonómicas, teñen que render as súas contas ao Consello de Contas. 

• Aprobación do Código ético institucional da Administración autonómica, no que se 

definen as condutas adecuadas e as que non o son dun cargo público o dun 

empregado público. 

•  Programa de impulso democrático coa aprobación de seis leis e cincuenta 

medidas (acordo do Consello da Xunta do 27 de xaneiro de 2015) co propósito de 

incrementar a participación da cidadanía no impulso e control das actividades das 

administracións públicas, entre eles una nova Lei de transparencia. 

• En Galicia, aprobouse a Lei 1/2016, do 18 de xaneiro, de transparencia e bo 

goberno, que no seu artigo 13 estableceu que a información relativa os contratos 

menores, coa indicación do obxecto, duración, importe de licitación e 

adxudicación, número de licitadores participantes e identidade do adxudicatario, 

publicarase, polo menos trimestralmente, no portal web de transparencia. 

• Galicia foi unha das comunidades autónomas que contribuíu con máis medidas ao 

IV Plan de Goberno aberto promovido pola Administración do Estado.  

• En materia de prevención da corrupción a Xunta de Galicia foi a única comunidade 

autónoma, xunto con Canarias, que se someteu a un informe de diagnóstico dos 

seus sistemas de prevención da corrupción realizado por un órgano externo e 

independente como é o Consello de Contas, concretamente nos anos 2019 e 2023, 

rexistrando unha evolución favorable.  

• Programa marco de integridade institucional (aprobado en maio de 2021), que 

establece os elementos da infraestrutura ética á que se somete a acción do 

Goberno, a dos seus responsables máximos e a do conxunto dos empregados 

públicos (dispoñible no Portal de Transparencia). 

• Galicia foi a primeira comunidade autónoma (e tamén a primeira administración 

en España) en aprobar un Plan xeral de prevención de riscos de xestión e medidas 

antifraude, en decembro de 2021, referendado polo último informe do Tribunal 

de Contas de España. 

• Recollendo todas as recomendacións do último informe do Consello de Contas, en 

maio de 2023 aprobouse a revisión do Plan antifraude: Incremento do 

compromiso ético na xestión de todos os fondos públicos, mellora dos 

procedementos de xestión de conflito de intereses, adaptación á Lei 2/2023, de 

protección do informante, diferenciación de fondos, novo sistema de avaliación de 

riscos. 

• Comisión Interdepartamental de Coordinación e Supervisión da Integridade e de 

Prevención de Riscos de Xestión (Decreto 11/2024, do 11 de xaneiro). 

• Galicia cumpriu en prazo a Lei 2/2023, de protección do informante, no que se 

refire á súa canle interna de denuncias.  

• Así mesmo, mediante a Lei de acompañamento: 

Elevouse a rango legal o Sistema interno de información da Xunta de Galicia 

(coa modificación do artigo 51 quater da Lei 1/2016, do 18 de xaneiro, de 

transparencia e bo goberno). 

Regulouse a Autoridade Galega de Protección da Persoa Informante, que 

se adscribe á Valedoría do Pobo, presidida por unha profesional designada 

polo Parlamento e con ampla experiencia na protección da cidadanía. 

O BNG non apoiou ningunha das seis leis autonómicas que desenvolven o programa de 

impulso democrático que trouxemos a esta Cámara: 

1. Lei de reforma do Regulamento do Parlamento galego. 

2. Lei de participación cidadá no Parlamento galego. 

3. Lei de reforma do Consello de Contas. 

4. Lei de financiamento dos partidos políticos.  

5. Lei de transparencia e bo goberno. 

6. Lei de asistencia xurídica do sector público autonómico. 

Destes seis textos lexislativos de impulso democrático o PSdeG-PSOE votou a favor de 

dúas, abstívose en tres e rexeitou unha. 

BNG: 

 

A FAVOR (0) Ningunha 

EN CONTRA (4) 
Lei Consello de Contas, participación cidadá, Regulamento, 

financiamento 

ABSTENCIÓN (2) Lei de transparencia, Lei de asistencia xurídica 

 

PSdeG-PSOE: 

 

A FAVOR (2)  Lei Regulamento + Lei de transparencia 

EN CONTRA (1)  Lei de participación cidadá 

ABSTENCIÓN (3)  Lei Contas, financiamento e asistencia xurídica 

 

Este  programa de impulso democrático tiña como finalidade: 

• Incrementar e reforzar a transparencia na actividade pública, a través de obrigas 

de publicidade activa na Administración xeral e nas entidades instrumentais do 

sector público autonómico. 

• Recoñecer e garantir o acceso á información, regulado como un dereito, e 

ampliando os contidos de publicidade activa. 

• Regular os gobernos en funcións. 

• Establecer as obrigas do bo goberno que deben cumprir os responsables públicos, 

así como as consecuencias xurídicas derivadas do seu incumprimento. 

• Establecer un réxime de conflitos de interese 

 

Para nós, isto é rexeneración democrática: máis controis, máis transparencia e máis 

capacidade de participación á cidadanía de Galicia.  

C) CONCLUSIÓNS  

A Comisión corrobora, tanto da información facilitada polos distintos comparecentes ao 

longo das súas intervencións como tras a análise da documentación achegada, moita da 

cal non se coñecía durante o mandato do Goberno autonómico bipartito porque non 

existían os mecanismos de transparencia que hoxe si están habilitados, que non hai nin 

unha soa tacha de legalidade no proceso de construción do Hospital público Álvaro 

Cunqueiro, nin nos procesos de contratación menor da Xunta de Galicia nin na 

contratación de emerxencia efectuada pola Administración pública autonómica e, 

particularmente, polo Servizo Galego de Saúde, durante a pandemia.  

SOBRE A CONTRATACIÓN POLO SISTEMA DE CONCESIÓN DA CONSTRUCIÓN E 

XESTIÓN DO HOSPITAL ÁLVARO CUNQUEIRO, INCLUÍNDO OS SERVIZOS NON 

CLÍNICOS (LIMPEZA, LAVANDARÍA, RESTAURACIÓN, APARCADOIRO...) 

C.1. Sobrecusto 

Quedou plenamente acreditado que non existiu sobrecusto na execución do contrato nin 

na parte relativa á obra nin na relativa á prestación do servizo. 

En primeiro lugar, acreditouse documentalmente que nunca houbo afirmación ningunha 

por parte do Consello de Contas de existencia de sobrecusto no Álvaro Cunqueiro: O 

CONSELLO DE CONTAS NUNCA DIXO QUE EXISTIRA SOBRECUSTO. Estas son as referencias 

a sobrecusto que fai o Consello de Contas en todo o seu informe de fiscalización: 

• Páxina 16: “A Administración non asumiu sobrecustos pola exección da obra” 

• Páxina 60: “No ano 2014 a concesionaria reclama a cantidade de 7.991.642€ (sen IVE) 

en concepto de sobrecustos de estrutura e cimentación.” A solicitude foi desestimada. 

• Páxina 62: “Sobre o déficit de débeda pública é posible incluír tres tipos de riscos”, 

entre eles “de construción”, que inclúe, entre outros, “o pagamento a terceiros 

derivado (...) de sobrecustos ou deficiencias técnicas.” 

• Páxina 69: “Importe reclamado polo concesionaria en concepto de sobrecustos pola 

execución da obra (...), que non foi aboado pola Administración argumentando que o 

posible sobrecusto entraría dentro do risco da construción asumido pola 

adxudicataria.” 

En conclusión, as únicas referencias no informe do Consello ao sobrecusto son para 

evidenciar que non se produciu ou para indicar que entraba no risco da adxudicataria. 

Así o asegurou o conselleiro maior do Consello de Contas de Galicia, D. Juan Carlos Aladro, 

e D. Enrique Nieto, representante da Empresa Concesionaria Novo Hospital de Vigo, entre 

outros comparecentes. 

De D. Juan Carlos ALADRO FERNÁNDEZ: 

«...el tema de los riesgos es un tema que no es menor. Es fundamental poner de 

manifiesto que la Administración transfirió el de demanda, de reposición, el de 

conservación, de la prestación de servicios no dinerarios y también el de 

financiación... El único riesgo no transferido se deriva posteriormente del expediente 

de reequilibrio económico derivado de los mayores costes financieros… La 

Administración presentó un recurso sobre esta cuestión que dio lugar a una 

modificación de esa valoración de riesgo… Por tanto, entiendo que sí, que sí que se 

transfirieron los riesgos.» 

O que di o informe do Consello de Contas, e así declarou explicitamente o seu conselleiro 

maior na súa comparecencia, é que a alternativa da licitación separada da obra por un 

lado e dos servizos por outro daría resultados similares a un menor custo, o que en 

ningún caso é un sobrecusto. Trátase de alternativas teóricas. 

Feitos corroborados polo propio conselleiro maior do Consello de Contas de Galicia, D. 

Juan Carlos Aladro. 

De D. Juan Carlos ALADRO FERNÁNDEZ: 

«...No se puede acudir a la valoración del VAN contrato de obras para la construcción 

de servicios del edificio y formalización de contratos de servicios para los servicios 

objeto de la concesión, comparando valor con uno y comparando valor con otro.» 

Ao contrario, na páxina 18 do informe dise que “a Administración realizou un control 

efectivo na fase de execución do contrato”, para engadir na páxina 19: “Obsérvase un 

adecuado seguimento das incidencias producidas nas prestacións dos servizos.” 

De D. Juan Carlos ALADRO FERNÁNDEZ: 

«... la Administración ha estado especialmente diligente sobre el control de la 

concesión...»  

Polo tanto, o Consello fai unha comparación teórica de dúas alternativas de licitación da 

obra, aínda que asemade recoñece a inviabilidade na práctica dunha delas, a que 

considera menos custosa, ao dicir expresamente na páxina 17 do informe: “A licitación da 

obra baixo a modalidade anterior exixiría a renuncia da Administración á execución de 

gasto corrente ou doutros investimentos para cumprir co obxectivo de déficit para os 

efectos de estabilidade orzamentaria.” 

Neste aspecto, é contundente a afirmación do Sr. Aladro de que a alternativa da licitación 

da obra con fondos públicos só é posible nun escenario óptimo, polo cal esa alternativa 

na práctica non existía. 

De D. Juan Carlos ALADRO FERNÁNDEZ: 

“Si me permiten, (la opción 100 % pública) parte de un escenario óptimo, un escenario 

óptimo donde la Administración fuese capaz de financiar la inversión con recursos 

propios. Por eso decimos un escenario óptimo, que no es el caso.» 

Como confirmou o conselleiro maior do Consello de Contas de Galicia, D. Juan Carlos 

Aladro, durante a súa comparecencia. 

De D. Juan Carlos ALADRO FERNÁNDEZ: 

«....tras a análise dos datos en relación coa capacidade orzamentaria, o informe 

conclúe tamén que a Administración non estaría en condicións de afrontar a licitación 

pública do contrato de obras sen incumprir os obxectivos de déficit para os efectos da 

estabilidade orzamentaria. A opción pola alternativa pública implicaría, polo tanto, 

ou ben incumprir a regra de déficit ou ben renunciar á execución de gastos correntes 

ou doutros investimentos...» 

C.2.  A colaboración público-privada 

Sobre o modelo de colaboración público-privada elixido para a construción do Hospital 

Álvaro Cunqueiro, acreditouse: 

• Que a colaboración pública privada era a única opción viable nun contexto de crise 

económica extrema e de incapacidade para recorrer á débeda pública, e, como tal, foi 

unha opción explorada polo Bipartito, como se acreditou na documentación e nas 

comparecencias da Comisión. 

• Que non existía durante o Goberno bipartito ningunha documentación, nin informe 

técnico nin económico, en relación coa construción e o financiamento da construción 

do hospital, nin proxecto nin crédito orzamentario comprometido. 

• Que durante o Goberno bipartito non había dotación orzamentaria para afrontar a 

construción do hospital, porque o Plan económico financeiro da Sociedade Pública de 

Investimentos unicamente concreta compromisos orzamentarios anuais, sendo para 

o ano 2009 de 21 millóns de euros para toda a sanidade galega, estando pendente de 

concretar os  compromisos orzamentarios ou financeiros, público ou privado, para a 

obra. 

• Que financialo con fondos públicos “exixiría a renuncia da Administración á execución 

do gasto corrente ou doutros investimentos.” 

• Que era imposible ou inasumible acceder a crédito para un investimento de tal 

envergadura no contexto da crise económica do 2008, máis as circunstancias 

económicas concretas herdadas do Goberno bipartito (liquidación negativas de 4.500 

millóns de euros) no contexto de crise. E, de ser posible e asumible, resultaría máis 

caro e levaría máis tempo, como por exemplo ocorreu cos hospitais de Asturias, 

Valdecilla ou Málaga; un tempo do que a Área Sanitaria de Vigo non dispoñía. 

Así o testemuñaron diferentes comparecentes, entre eles D. Francisco Menéndez Iglesias, 

Dª Marta Fernández Currás e D. Miguel Corgos: 

De D. Francisco MENÉNDEZ IGLESIAS: 

«O Goberno anterior da Xunta de Galicia chegou a encomendarlle en 2009 á 

Sociedade Pública de Investimentos de Galicia a execución do novo hospital de Vigo; 

pero non dera ningún paso máis, nin tan sequera remitira o proxecto para a súa 

licitación no momento do cambio de goberno, a pesar de que xa se prevía gasto no 

2009 nos orzamentos da Xunta, algo que xa era materialmente imposible. O Goberno 

anterior da Xunta prevía un sobrecusto ou un custo adicional do 52 % sobre o custo 

da execución da obra en gastos fundamentalmente financeiros, en concreto máis de 

157 millóns de euros sobre os 300 de custo de construción do novo hospital.» 

Igualmente acreditouse documentalmente e a través das distintas comparecencias: 

• Que no 2007 o Goberno bipartito encargou a PWC (PriceWaterhouseCoopers) un 

estudo xurídico-financeiro sobre “Análisis de fórmulas de gestión y financiación de los 

proyectos de infraestruturas hospitalarias del Servizo Galego de Saúde”, que descartaba a 

posibilidade de financiar o hospital polo modelo tradicional (alto custo, imposibilidade 

de aceso a crédito, maior tempo de execución e ademais computaría na débeda 

autonómica), apostando polo modelo concesional (redución dos prazos, traspaso dos 

riscos á concesionaria e non computaría na débeda para efectos de estabilidade 

orzamentaria). 

• Que posteriormente no 2008 encargaron a Garrigues o estudo  “Consideraciones 

jurídicas para la definición y viabilidad del modelo jurídico para la financiación, 

construcción y explotación de centros hospitalarios por medio de una sociedad mixta” 

(Garrigues, 2008) e entre todos os modelos posibles escolleron o da colaboración 

público-privada a través dunha sociedade mixta cun 10 % de capital público e un 90 % 

de capital privado con financiamento bancario. 

• Que, con base no recomendado neste estudo, se procedeu a transformar o MEDTEC 

en GALARIA para explotar por si ou por medio de terceiros toda clase de 

infraestruturas sanitarias, porque eses mesmos informes concluían que era 

conveniente que esa participación na sociedade mixta non fora co fin de trasladar por 

completo o risco da operación a esa sociedade mixta. 

Testemuña do cal ofreceu o comparecente D. Alfredo Fernández Rancaño, representante 

de Garrigues Abogados. 

De D. Alfredo FERNÁNDEZ RANCAÑO: 

«Nos contactaron para que elaborase un informe jurídico para valorar la viabilidad 

de la ejecución de infraestructuras hospitalarias, en concreto respecto del hospital de 

Vigo, a través de un modelo de sociedad mixta que evitase la consolidación 

presupuestaria. Básicamente lo que tenía que hacer era, lógicamente, diseñar, 

financiar, construir y explotar el hospital. 

(...) 

La conclusión era que la SPI, como ningún otro organismo de la Xunta de Galicia en 

aquel momento, podía abordar la generación de infraestructuras sin impactar en el 

endeudamiento público. 

(...) 

La sociedad necesariamente mixta tendría que tener una estructura de capital en la 

que el 90 % del capital fuese capital privado, y solo el 10 % de capital público, porque 

el 10 % era el mínimo que la Xunta de Galicia podía tener en una sociedad pública en 

aquel momento. Y, en segundo lugar, que los estatutos no adjudicasen ningún tipo de 

privilegio ni facultades de control diferentes a la Xunta que aquellas que venían de la 

mano de su 10 % de capital.  

(...) 

En el año 2008 no era posible generar infraestructuras, en este caso hospitalarias, 

impactando en la estabilidad, salvo incrementando el déficit; por tanto, todas las 

administraciones públicas buscaban alternativas para poder seguir generando 

infraestructuras y, por tanto, proveer los servicios públicos a través de ellas, con 

mecanismos alternativos. 

(...) 

Cuando se nos encargó un informe se nos indicó que el modo que quería sondear el 

Gobierno bipartito en aquel momento era el de la colaboración público- privada 

institucionalizada, y, por tanto, ese es el único que se analiza en el informe.» 

C.3. Única alternativa 

Resultou acreditado que a única alternativa existente á colaboración público-privada para 

facer o novo hospital para a Área Sanitaria de Vigo era non facelo. Por iso, a Xunta de 

Galicia decidiu construír un centro á vangarda a nivel nacional, co aval da Intervención 

Xeral do Estado e do Banco Europeo de Investimentos. 

É difícil avaliar de forma ponderada desde a perspectiva de 2024 (co maior orzamento da 

historia de Galicia) unha decisión adoptada no ano 2009, cando atravesabamos a maior 

crise económica da democracia e a capacidade de gasto da Xunta se reducía, ano a ano, 

en centos de millóns de euros. 

Nese contexto, extraordinariamente complicado, a Xunta entendeu que Vigo non podía 

agardar máis para ter un novo hospital, tal e como referiron distintos expertos e expertas 

da área sanitaria de Vigo, así como as condicións extremadamente deterioradas e 

tensionadas nas que se encontraban tanto as  infraestruturas sanitarias do vello hospital 

de Vigo e mesmo a atención sanitaria en varias especialidades. 

Fíxose o novo hospital que Vigo necesitaba a través da única alternativa que era 

economicamente viable nese momento, e na que coincidiron varios comparecentes nas 

distintas sesións da Comisión. 

A Xunta fixo un hospital coa única opción viable naquel momento. E esa opción fixo 

posible que Vigo estrease en menos de cinco anos o mellor hospital de España, fronte aos 

quince que suporía un contrato de obra pública ordinario. 

Grazas a esa decisión, Vigo afrontou a pandemia desde o mellor hospital de España. E así 

toda a Área Sanitaria de Vigo resistiu mellor que ninguén a covid-19. 

Así o testemuñou o propio conselleiro de Facenda, D. Miguel Corgos, durante a súa 

comparecencia. 

De D. Miguel CORGOS LÓPEZ-PRADO: 

«Expuxen con datos as razóns que levaron a este goberno a apostar por unha forma 

de colaboración público-privada para que a cidade de Vigo teña desde hai case xa 

unha década o mellor hospital de España, e optamos por un modelo que sería o 

mesmo que empregaría o Goberno bipartito se seguise gobernando e tamén os pasos 

para implantalo. Como queda acreditado, tamén, estou seguro de que todos estamos 

de acordo en que o modelo contractual escollido era o único óptimo, eficiente, a única 

alternativa que permitiría a construción do novo hospital de Vigo.» 

C.4. O modelo concesional 

Acreditouse ao longo da Comisión: 

• Que si houbo un estudo de viabilidade económico-financeira previo á licitación, 

elaborado en 2010 por Price Waterhouse Coopers, que determinou a decisión de 

construír o novo hospital e explotar o servizos non clínicos en réxime de concesión. 

• Que a legalidade da concesión foi avalada polo informe emitido en 2010 polo Grupo 

de Traballo de Contabilidade Nacional formado polo INE, o Banco de España e a IXAE 

sobre la contratación por el Servizo Galego de Saúde de la redacción del proyecto técnico, 

financiación y construcción del nuevo hospital de Vigo y explotación de determinados 

servicios no clínicos del Complejo Hospitalario Universitario de Vigo. 

Feitos corroborados pola conselleira de Sanidade, Dª Rocío Mosquera, e a conselleira de 

Facenda, Dª Marta Fernández Currás, que participaron directamente neses trámites. 

De Dª Rocío MOSQUERA ÁLVAREZ: 

«Cando xa iamos licitar o concurso para facer a obra do hospital, pensamos que como 

comunidade autónoma tiñamos a autonomía para facelo. É aquí que nos din que 

precisamos a autorización da Intervención Xeral do Estado e do Banco de España. 

Repito: o dos homes de negro estaban a fiscalizarnos. E a exixencia primeira é 

limitativa, era que ningún investimento se computase en débeda pública, polo que 

había que facer transferencia de risco á empresa concesionaria. Enviamos toda a 

documentación á Intervención Xeral do Estado, non podía ser doutra maneira, pero 

non foi suficiente. Chamáronnos a exame tras a análise, cónstame que exhaustiva e 

rigorosa, de toda a documentación que enviamos; como digo, chamáronnos a Madrid 

para defender o proxecto ante o equipo da Intervención Xeral do Estado e do Banco 

de España. 

Señorías, téñolles que dicir que foi un auténtico exame, rigoroso e exhaustivo. 

Tivéronnos unhas cantas horas preguntándonos polo proxecto, analizando cada 

número, cada parágrafo e cada palabra que estaba escrita nese proxecto. E si fomos 

quen de demostrar que se transferira o risco á concesionaria e, por tanto, non 

computaba en débeda. E non só tivemos a autorización emitida en maio de 2010 

(Goberno de Zapatero), senón que nos felicitaron polos pregos presentados.» 

• Que non houbo modificación do prazo de duración da concesión, xa que o estudo de 

viabilidade é un documento previo só vinculante no caso de que conclúa a 

inviabilidade do proxecto. Son os pregos os que deben determinar, con precisión e 

concreción, o prazo concesional recomendable para garantir a eficiencia orzamentaria 

na prestación dos servizos. 

• Que, en relación coa superficie construída: non hai redución da superficie hospitalaria 

construída pese á modificación do plan funcional. 

• Que o informe do Consello unicamente ten en conta a superficie útil hospitalaria e 

non a superficie construída (que é o parámetro máis adecuado para efectuar as 

comparativas). 

• Que do proxecto básico ao prego de contratación se decidiu non executar uns 13.500 

m2 (coa conseguinte redución do prezo de execución en 17 millóns de euros). 

• Que posteriormente a Administración modificou o plan funcional e propuxo unha 

nova ordenación dos espazos (distinta á do proxecto básico), máis eficiente, que, sen 

supoñer redución da superficie construída, permite unha superficie útil máis 

ordenada con mellores circulacións e patios máis grandes, aumentando a superficie 

non útil. 

• Que o Consello de Contas exclúe da análise determinada partes que figuraban no 

proxecto básico e que efectivamente se executaron, pero que non computan como 

superficie construída, pese a seren necesarias para o funcionamento do hospital, por 

exemplo os 22.600 m2 da planta 5ª, que alberga todas as instalacións do edificio que 

de estaren distribuídas nas distintas plantas, como estaban no proxecto básico, sen 

dúbida terían sido computadas. Comparando a superficie do proxecto básico que se 

licitou, 271.945 m², coa executada, 281.541 m², pode observarse que tras a 

adxudicación do contrato o edificio construído ten unha superficie total superior que 

a licitada. Non compartimos esta exclusión. 

Como asegurou na súa comparecencia D. Enrique Nieto, en representación da Sociedade 

Concesionaria Novo Hospital de Vigo. 

De D. Enrique NIETO: 

«O hospital construído é máis grande que o que estaba nos pregos. Isto é así e pódese 

comprobar.» 

Que a fórmula de actualización do canon concesional prevista no contrato foi avalada 

polos informes preceptivos legais (informe de Asesoría Xurídica e da Intervención) e non 

foron impugnados en ningún momento. 

Como conclusión, ningunha das sospeitas vertidas nesta comisión por parte dos grupos 

da oposición supuxo ningún tipo de ilegalidade a xuízo do Consello de Contas. 

De D. Juan Carlos ALADRO FERNÁNDEZ: 

 «Si hubiera existido algún tipo de ilícito penal que se derivara de cualquier fórmula 

utilizada como forma de malversación o forma de defraudación, hubiese sido 

remitido por el Consello de Contas a la Fiscalía. Y todo ello sin perjuicio de que ––

vuelvo a reiterar–– todas nuestras actuaciones son remitidas al Tribunal de Cuentas, 

que evalúa la responsabilidad contable.»  

Sobre a contratación da Xunta de Galicia 

2. CONTRATACIÓN DA ADMINISTRACIÓN AUTONÓMICA, INCLUÍDOS OS ENTES 

INSTRUMENTAIS, COAS EMPRESAS DO GRUPO EULEN ENTRE 2009 e 2024; 

PROCEDEMENTOS DE CONTRATACIÓN DA ADMINISTRACIÓN AUTONÓMICA SEN 

CONCORRENCIA, NEGOCIADOS SEN PUBLICIDADES E CONTRATACIÓN ENTRE OS 

ANOS 2009 E 2024 E OS CONTRATOS DE EMERXENCIA TRAMITADOS POLA XUNTA E 

POLO SECTOR PÚBLICO AUTONÓMICO ENTRE O ANOS 2020 E 2024, NOMEADAMENTE 

OS CONTRATOS DE EMERXENCIA DA COVID-19 COAS EMPRESAS UNIVERSAL 

SUPPORT, SIBUCU 360 E MAPE ASESORES 

Con carácter xeral e previa análise dos aspectos concretos obxecto da presente Comisión 

non permanente de investigación acreditouse que a contratación da Xunta de Galicia 

se realiza cumprindo todo o procedemento que está previsto na normativa e, en 

particular, sometendo os expedientes de contratación a todos os controis internos 

exixidos e exixibles, tanto por parte da Asesoría Xurídica como por parte da Intervención, 

así como das posteriores auditorías externas por porte dos organismos competentes. 

Como confirmaron nas súas comparecencias o conselleiro de Facenda e Administración 

Pública, D. Miguel Corgos, o secretario xeral da Asesoría Xurídica, D. Manuel Pillado, a 

interventora xeral da Xunta de Galicia, Dª Almudena Chacón, e o director xeral de 

Simplificación Administrativa e do Patrimonio, D. José María Barreiro. 

A modo de resume desta constatación, atopamos a explicación ofrecida por D. Miguel 

Corgos cando confirmaba:  

De D. Miguel CORGOS LÓPEZ-PRADO: 

«Estas formas de control (función interventora, control financeiro, control financeiro 

de ciclo continúo no Servizo Galego de Saúde)  abranguen todos os actos de contido 

económico que realicen os servizos, entidades instrumentais da Comunidade 

Autónoma de Galicia, entre as que se atopan todos os contratos, independentemente 

da súa forma de adxudicación.”  É máis, afondando nesta mesma idea, insistiu en que 

“o Goberno galego cumpre escrupulosamente a normativa vixente e incluso intenta 

introducir melloras de maneira continua, extensibles á contratación menor, e que se 

transparentan de xeito periódico na web da Xunta de Galicia, cumprindo os 

requirimentos establecidos na Lei de transparencia. Ademais, planificamos licitacións 

daqueles contratos que permiten acometer necesidades permanentes da 

Administración, con esta modalidade. Os contratos plurianuais cada vez teñen un 

maior peso no total dos procedementos empregados; por iso son os que se tramitan, 

por tanto, por procedemento aberto na súa inmensa maioría.» 

C
SV

: B
O

PG
D

SP
G

-v
gi

8S
zu

1I
-1

Ve
rif

ic
ac

ió
n:

ht
tp

s:
//s

ed
e.

pa
rla

m
en

to
de

ga
lic

ia
.g

al
/tr

am
ite

s/
cs

v/

https://sede.parlamentodegalicia.gal/tramites/csv/BOPGDSPG-vgi8Szu1I-1


XII lexislatura. Número 151. 4 de febreiro de 2025 BOLETÍN OFICIAL DO PARLAMENTO DE GALICIA 

 

 
62599 

 
 

Acreditouse tamén que nos procedementos de contratación que así o requiren o ente 

contratante está asistido, para a adxudicación, por unha mesa de contratación, como 

órgano de asistencia técnica especializada. Esta mesa está constituída de conformidade 

co previsto na Lei de contratos e dela forma parte un representante da Asesoría Xurídica 

e un representante da Intervención Delegada da Consellería. 

Cuestións das que deu conta nas súas comparecencias tanto D. Manuel Pillado como a 

interventora xeral da Xunta de Galicia, Dª Almudena Chacón, entre outros. 

De D. Manuel PILLADO QUINTÁNS: 

«Tamén os letrados da Xunta de Galicia teñen un papel fundamental xunto, por 

exemplo, aos membros e a Intervención Xeral da Comunidade Autónoma nas mesas 

de contratación, dado que figuran necesariamente nelas. Así mesmo, a Asesoría 

Xurídica da Xunta de Galicia asume unha serie de funcións de asesoramento que se 

prevén expresamente no programa de control e nos distintos plans de prevención.” 

De Dª Almudena CHACÓN PICHEL: 

“Non se pode entender que estamos ante supostos de contratos que carecen de 

procedemento. Existe un procedemento, iso si, máis sinxelo, para axilizar a xestión 

que os exceptúa da necesidade de convocatoria dunha licitación pública.» 

Que con base no informe de valoración das ofertas realizado polos técnicos expertos na 

materia e na proposta de adxudicación da mesa de contratación, o órgano de 

contratación adxudica o correspondente contrato. 

Constatouse, tal e como xa estaba acreditado, que, cada ano, o Consello de Contas 

fiscaliza as contas xerais da Comunidade Autónoma, nas que se inclúen todos os datos 

relativos aos pagamentos realizados pola Xunta de Galicia e entes do sector público 

autonómico. 

Como indicou o presidente da Xunta, D. Alfonso Rueda, durante a súa intervención. 

De D. Alfonso RUEDA VALENZUELA: 

«Todos os contratos do material e os servizos necesarios para a xestión da pandemia 

fixéronse de acordo coa lexislación, lexislación estatal, porque houbo normas marco 

ás que había que aterse, acordos, marcos estatais con provedores de referencia; eses 

provedores foron cos que contactou a Xunta de Galicia. E, polo tanto, todo foi feito de 

acordo coa legalidade. Señorías, aquí non houbo Koldo nin Aldamas, iso pasou no 

Goberno de España. En Galicia, afortunadamente, non sucedeu e, polo tanto, non 

temos nada de que avergoñarnos. Todos os contratos da Administración autonómica 

son sometidos a controis exixibles que están nas leis: Asesoría Xurídica, Intervención, 

Consello de Contas. Esta comisión dixeron motivala nun informe do Consello de 

Contas, e o Consello de Contas fiscaliza as contas xerais da Xunta de Galicia con 

controis específicos, nos que se inclúe toda a nosa actividade económica. Polo tanto, 

o sistema de control institucional, por moito que queiran dar unha imaxe 

distorsionada aquí en Galicia, si que funciona; non se pode dicir o mesmo noutros 

sitios, polo que estamos sabendo.» 

2.1. CONTRATACIÓN DO GOBERNO AUTONÓMICO, INCLUÍDOS ENTES 

INSTRUMENTAIS, CO GRUPO EULEN ENTRE 2009 E 2024 

No sector publico autonómico existen uns 73 órganos de contratación asistidos polas 

súas respectivas mesas de contratación, que son un órgano colexiado que garante o bo 

desenvolvemento dos procedementos de licitación e exerce o control financeiro, do gasto 

público e da legalidade del, e están formadas por persoal técnico xurídico. 

En canto ao parentesco como circunstancia limitativa da contratación con 

administracións públicas, a legalidade vixente xa establece numerosas cautelas e 

prohibicións de contratar, que non se dan neste caso. Non é discutible que non se pode 

limitar o lexítimo dereito ao traballo por conta allea ou a traxectoria profesional dunha 

persoa polo mero feito de ter relación de parentesco cun responsable da devandita 

administración, pero si se pode controlar que non se dea lugar a situacións nas que exista 

un conflito de intereses co titular do órgano de contratación que realice os contratos, de 

acordo coas previsións para o efecto da lexislación contractual.  

Ao longo da comisión quedou acreditado a través da documentación achegada no plan 

de traballo que os importes de adxudicación a EULEN non presentan unha especial 

diferenza nos diferentes períodos de contratación: 

• Volume total de contratos adxudicados a EULEN (2005-2008): 18,6 millóns de euros 

• Volume total de contratos adxudicados a EULEN (2009-2023): 70,8 millóns de euros 

En termos anuais é moi similar. O Goberno na Xunta do Bipartito adxudicou 4,67 millóns 

ao ano a esta empresa e os gobernos seguintes desde 2009 adxudicaron 4,72 millóns. De 

igual xeito, tampouco presenta unha especial diferenza respecto doutras empresas do 

sector de características similares. 

Quedou igualmente acreditado, á vista do exame realizado no seu día polo Consello de 

Contas e da contabilidade oficial da Xunta, que non se conclúe que existise relación 

causa-efecto entre a facturación da empresa e a identidade dos distintos cargos 

directivos. 

2.2. PROCEDEMENTOS DE CONTRATACIÓN DA ADMINISTRACIÓN AUTONÓMICA SEN 

CONCORRENCIA, NEGOCIADOS SEN PUBLICIDADE E CONTRATACIÓN ENTRE OS ANOS 

2009 E 2024 

Para a contratación menor, a normativa regula un procedemento para a súa tramitación 

que, obviamente, é mais sinxelo que para aqueles contratos que superan os limiares da 

contratación menor (15.000 euros en subministracións e servizos e 40.000 en obras). Non 

poden ter unha duración superior a un ano nin prorrogarse, o que obriga o órgano de 

contratación a ser moi dilixente na previsión e control das contratacións que deben 

realizarse. 

Poderán adxudicarse estes contratos menores directamente a calquera empresario con 

capacidade de obrar e que conte coa habilitación profesional necesaria para realizar a 

prestación. O expediente debe conter como mínimo os seguintes documentos: 

• Informe motivado do órgano de contratación, que debe conter a necesidade do 

contrato e ademais a xustificación de que non se está fraccionando o obxecto do 

contrato e que o contratista non subscribiu máis contratos menores que individual ou 

conxuntamente superen os importes límites do contrato menor 

• A aprobación do gasto 

• A incorporación da factura 

• No contrato menor de obras, deberá engadirse, ademais, o orzamento das obras, o 

proxecto cando así se requira e o informe das oficinas ou unidades de supervisión 

cando o traballo afecte a estabilidade, seguridade ou estanquidade da obra 

O órgano de contratación é o encargado de supervisar e xustificar o cumprimento destes 

requisitos. 

Ao longo desta comisión quedou acreditado que a Xunta de Galicia está a cumprir toda a 

normativa prevista na Lei de transparencia e na Lei de contratos do sector público, tamén 

en relación cos contratos menores coa súa publicación no Portal de Contratos e de 

Transparencia: 

• Os contratos menores incorpóranse ao portal todos os días cando son contabilizados. 

• O portal ofrece por defecto os datos do último trimestre, pero é posible consultar a 

contratación dos últimos cinco anos, indicando polo menos o seu obxecto, duración, 

importe de adxudicación e identidade do adxudicatario. 

• Os datos do portal poden copiarse noutros formatos e ser exportados. 

• A información ofrécese por órgano de contratación. 

De Dª Almudena CHACÓN PICHEL: 

«Os contratos menores que son obxecto de control por parte da Intervención Xeral da 

Comunidade Autónoma (...) o sistema de control deste tipo de contratos, todos se 

remiten a Intervención e verifica se se cumpre cos requisitos do artigo 118 da Lei de 

contratos do sector público, a procedencia do procedemento de contrato menor, a 

ausencia de fraccionamento, a existencia de crédito axeitado e suficiente e a 

competencia do órgano que propón o gasto, a existencia de conformidade por parte 

do órgano xestor coa subministración, obra ou servizo e a adecuación da factura aos 

requisitos previstos na normativa estatal de facturación.» 

Acreditouse que a contratación menor se vén efectuando con normalidade e dentro dos 

parámetros que a lei establece. 

O Informe de fiscalización da Conta xeral da Comunidade Autónoma do exercicio 2022 

amosa que un 11 % do gasto total dos contratos na actualidade se destina a contratación 

menor, e o volume deste tipo de contratos sobre o orzamento total é moi similar ao que 

supoñía no período 2005-2008. 

Na lexislatura do Bipartito, os contratos menores supuxeron un 8,2 % sobre o total do 

orzamento. 

Nas lexislaturas desde 2009 supuxeron un 8,6 % sobre o orzamento total. 

Pero esta comparativa non resulta homoxénea de todo, porque en 2023 inclúense os 

datos de 30 entidades das que só a metade transparentaban as súas contas no sistema 

contable da Xunta de Galicia co Bipartito, tales como o Igape, o Inega, a Agader ou o 

Consorcio de Benestar e Igualdade. 

En xeral, polas súas dimensións e características, a actividade contractual do Servizo 

Galego de Saúde é moi elevada, presentando en materia de concorrencia certas 

circunstancias específicas que hai que ter en conta, quedando acreditado en todo caso 

que a devandita contratación se desenvolveu sen tacha ou reparo de legalidade: 

− No que se refire ao procedemento negociado sen publicidade, por razóns de 

exclusividade, as peculiaridades da actividade asistencial e as necesidades de 

contratación do Servizo Galego de Saúde explican a utilización deste procedemento, 

que en todo momento se xustifica nos expedientes administrativos. 

− Estes expedientes están previstos na normativa de contratación e contan co informe 

favorable de Asesoría Xurídica e coa correspondente fiscalización. 

− Unha das peculiaridades da actividade do Servizo Galego de Saúde que implica a 

utilización deste procedemento contractual é o caso da subministración de 

medicamentos. Dadas as características dos produtos, tratándose de medicamentos 

exclusivos sometidos a protección de patente e sen alternativas terapéuticas, o 

procedemento aplicable é habitualmente o negociado sen publicidade con base no 

previsto na Lei de contratación do sector público. 

− Tamén se dá esta circunstancia na contratación de determinados contratos de 

servizos, como algúns mantementos de equipos, xa que pola especificidade dos 

aparellos só unha empresa está autorizada ou rexistrada para poder mantelos; como 

exemplo, aqueles que se caracterizan pola necesidade de atoparse acreditada ante o 

Consello de Seguridade Nuclear. 

Por último, o desenvolvemento da Comisión de investigación sobre a contratación pública 

da Xunta de Galicia deixou en evidencia a diferente vara de medir do BNG, e tamén do 

PSdeG-PSOE, respecto dos distintos procedementos e modalidades de contratación: 

deféndena cando exercen responsabilidades de goberno e demonízana cando 

desenvolven labores de oposición. Así, as comparecencias do Sr. Cela Díaz e do Sr. Souto 

Souto, exdirector xeral de Xuventude e exsecretario xeral da Consellería do Medio Rural 

do Goberno bipartito respectivamente, ambos cunha ampla experiencia na xestión 

privada, resultaron clarificadoras deste dobre discurso. 

Mentres que as deputadas e os deputados do BNG trataron de demonizar a colaboración 

público-privada, e tamén a contratación pública da Xunta, nomeadamente a utilización 

dos contratos menores, para defender a existencia de trato de favor a familiares amigos 

ou empresas achegadas, os dous ex altos cargos do Bipartito defenderon que se trata de 

procedementos admisibles de uso frecuente. 

O Sr. Cela Díaz recordou: 

De D. Rubén CELA DÍAZ: 

«Os contratos menores en si non teñen ningún problema. Son unha fórmula xurídica 

que está recollida na Lei de contratos do sector público; son totalmente legais e son 

útiles para unha administración pública, entre outras cousas pola súa axilidade. Están 

recollidos na Lei de contratos e son para usar.»  

Pola súa banda, o Sr. Souto Souto compartiu os seus extensos coñecementos sobre as 

fórmulas de colaboración público-privada, sen demonizala en ningún momento, como 

fixeron os deputados nacionalistas.  Admitiu que: 

De D. Alberte SOUTO SOUTO: 

«...a nivel normativo non había ningún tipo de restrición (...) para escoller un modelo 

ou outro.»  

De igual xeito defendeu que:  

De D. Alberte SOUTO SOUTO: 

«...a contratación administrativa da Consellería do Medio Rural no período 2005-

2009, e en xeral toda a política de gasto público, estaba en primeiro lugar sometida a 

fiscalización e intervención previa pola Intervención Xeral; en segundo lugar, estaba 

sometida a control financeiro permanente pola Intervención da Xunta de Galicia; en 

terceiro lugar, sometida na súa maior parte, dado que a maior parte ao 

financiamento eran fondos comunitarios, tamén a auditorías de fondos europeos; e, 

finalmente, tamén estivo sometida ao control externo do Consello de Contas.»  

Isto é, exactamente igual que a contratación desenvolvida entre 2009 e 2024, tal e como 

así acreditou nos seus informe o Consello de Contas. 

2.3. OS CONTRATOS DE EMERXENCIA TRAMITADOS POLA XUNTA E POLO SECTOR 

PÚBLICO AUTONÓMICO ENTRE OS ANOS 2020 E 2024, NOMEADAMENTE OS 

CONTRATOS DE EMERXENCIA DA COVID-19 COAS EMPRESAS UNIVERSAL SUPPORT, 

SIBUCU 360 E MAPE ASESORES 

2.3.1. OS CONTRATOS DE EMERXENCIA TRAMITADOS POLA XUNTA E POLO SECTOR 

PÚBLICO AUTONÓMICO ENTRE O ANOS 2020 E 2024 

Esta contratación foi auditada polo Consello de Contas e fiscalizada polo Goberno do 

Estado; polo tanto, foi sometida a un dobre control sen tacha ningunha de legalidade. 

O Goberno da Xunta de Galicia remitiu, en decembro de 2020, un informe completo ao 

Parlamento con todas as adxudicacións realizadas mediante contratos de emerxencia. 

O Grupo Parlamentario Popular apoiou, en 2021, unha proposta do BNG para que o 

Consello de Contas auditase a contratación de emerxencia que fixo Galicia no eido 

sanitario. 

Quedou novamente acreditado que, de toda esa información pública e de toda ese labor 

auditor, non hai nin unha soa acusación de que ningún cargo do Goberno autonómico se 

enriquecese con contratos públicos de material sanitario, como hai indicios serios de que 

si ocorreu noutras institucións e gobernos. O informe do Consello de Contas recomenda 

melloras na tramitación dos contratos por procedemento de emerxencia. 

Acreditouse que a contratación de emerxencia da Comunidade Autónoma de Galicia, 

durante a pandemia, foi marxinal e plenamente xustificada: 

• Como ten avaliado o Consello de Contas, no exercicio 2020 só representou o 4,43 % 

do volume de adxudicación anual (80,5 millóns de euros) adxudicados en 863 

contratos. 

• En 2021, a contratación de emerxencia diminúe ata o 1,32 % da adxudicación anual, 

para regresar ao seu carácter residual no exercicio 2022. 

Acreditouse novamente que, en todo caso, como se desprende dos informes do Consello 

de Contas, a contratación de emerxencia analizada estivo relacionada coa adopción de 

medidas para facer fronte á crise sociosanitaria, axustándose ao marco normativo 

establecido. Así, acreditouse: 

• Que os expedientes tramitados tiveron a necesaria xustificación do carácter de 

emerxencia mediante unha memoria destacando que “tan só se dá conta do 

procedemento seguido, sen reparo de legalidade, incluso poñendo de manifesto que 

a mecánica seguida era plenamente xustificable debido á situación de anormalidade 

á que había que facer fronte.” 

• Que o procedemento de adxudicación directa mediante contrato verbal é legal baixo 

a contratación de emerxencia e que os procedementos con máis concorrencia 

requirirían dun tempo naquel momento inexistente, ademais de ter a dificultade da 

enorme variabilidade de prezos. 

• Que, por razóns máis que obvias, a estratexia de compras se baseou na diversificación 

das fontes de subministración a fin de minimizar os riscos de ruptura de stocks. Por 

iso, solicitáronse ofertas a todas as empresas que estaban en condicións de 

subministrar o material necesario. E nun 78 % as adxudicatarias foron provedores 

habituais do Servizo Galego de Saúde. Tan só 14 dun total de 62 empresas non o eran, 

pero, en todo caso, os seus produtos cumpriron a normativa e pagáronse a prezo de 

mercado.  

• Que se puxo á disposición do Consello de Contas a totalidade da contratación do 

Servizo Galego de Saúde, e foi o Consello o que escolleu como mostra os servizos 

centrais e as áreas sanitarias con maior volume de contratación. Non houbo ocultismo 

ningún, tratouse dunha selección metodolóxica. 

As incidencias detectadas foron basicamente de carácter formal, tal como indicaron 

varias persoas comparecentes expertas na materia. Neste sentido, o Consello de Contas 

tamén sinala deficiencias na contratación por parte das administracións locais, noutro 

informe publicado o pasado mes de marzo do ano 2024, como no caso dos concellos de 

Lugo, Monforte de Lemos ou Santiago de Compostela. 

O Consello de Contas fai á Xunta de Galicia recomendacións de mellora na xestión “sen 

que supoñan un reparo de legalidade”, mentres que no caso da contratación do Goberno 

de España son a Fiscalía, a Audiencia Nacional e o Tribunal Supremo os que detectan 

indicios de branqueo de capitais, suborno, organización criminal e tráfico de influencias. 

Nomeadamente sobre esta cuestión preguntouse ao conselleiro maior e ao exconselleiro 

maior do Consello de Contas se, de ter constatado o Consello calquera indicio que 

implicara a exixencia de responsabilidades contables ou que puider constituír ilícitos 

penais ou supuxer responsabilidades de calquera outra natureza, o tería posto en 

coñecemento da Fiscalía. 

Como asegurou o actual conselleiro maior do Consello de Contas, D. Juan Carlos Aladro. 

e o seu antecesor. D. Antonio Redondo López, 

De D. Juan Carlos ALADRO FERNÁNDEZ 

«Si hubiera existido algún tipo de ilícito penal que se derivara de cualquier fórmula 

utilizada como forma de malversación o forma de defraudación, hubiese sido remitido 

por el Consello de Contas a la Fiscalía. Y todo ello sin perjuicio de que ―vuelvo a 

reiterar― todas nuestras actuaciones son remitidas al Tribunal de Cuentas, que evalúa 

la responsabilidad contable.»  

Cuestión sobre a que tamén se pronunciou o exconselleiro maior, D. Antonio Redondo 

López, que asegurou:  

De D. Antonio REDONDO LÓPEZ: 

«Se nalgún momento chega algunha cuestión na que vexamos algo delituoso, 

calquera cuestión deste tipo ponse en coñecemento da Fiscalía, coa que ademais 

tivemos sempre moi boa relación.» 

Por outro lado, acreditouse que os contratos de emerxencia subscritos na pandemia da 

covid-19 foron publicados no seu día no Portal de Transparencia da Xunta, ata que foi 

posible tecnicamente a súa incorporación á Plataforma de Contratos Públicos de Galicia. 

Así o expresaron o conselleiro de Facenda e Administración Pública, D. Miguel Corgos, o 

secretario xeral da Asesoría Xurídica, D. Manuel Pillado, a interventora xeral da Xunta de 

Galicia, Dª Almudena Chacón, e o director xeral de Simplificación Administrativa e do 

Patrimonio, D. José María Barreiro. 

A interventora xeral, Dª Almudena Chacón, reforzaba esta idea de transparencia ao 

explicar que:  

De Dª Almudena CHACÓN PICHEL: 

«Publicamos ademais todos os contratos menores, independentemente da súa contía, 

tanto no Portal de Transparencia como no Rexistro de Contratos. A forma de 

adxudicación queda completamente xustificada sempre e cando non se excedan os 

limiares, e polo que atinxe á comprobación da ausencia de fraccionamento, nel, o 

informe deberá xustificarse que non se está alterando o obxecto do contrato de forma 

artificiosa para evitar a aplicación dos limiares.» 

Igualmente, en decembro de 2020 remitiuse ao Parlamento de Galicia unha relación 

detallada de toda a contratación de emerxencia, coa identificación de obxecto, 

adxudicatarios e importes. 

Acreditouse tamén que a Xunta cumpre  a normativa, tanto na contratación pública como 

no acceso aos expedientes en cumprimento da normativa reguladora en materia de 

transparencia. 

No caso da solicitude formulada polo BNG no mes de xullo do ano 2024, de acceso á 

documentación dos expedientes de contratación tramitados polo Servizo Galego de 

Saúde durante a pandemia, atendido o volume da documentación solicitada e o amplo 

número de expedientes, o acceso foi concedido mediante consulta presencial, coa 

exhibición dos documentos integrantes dos expedientes solicitados, citándoos para tal 

efecto nas dependencias da Consellería de Sanidade, onde se facilitou a consulta dos 

expedientes. 

Polo tanto, non houbo ningunha ocultación de datos nin de información; esta foi posta á 

disposición dos deputados e deputadas, que puideron vela e analizala e tomar as notas 

correspondentes, en contra do que pretenden facer ver. 

2.3.2. CONTRATOS DE EMERXENCIA DA COVID-19 COAS EMPRESAS UNIVERSAL 

SUPPORT, SIBUCU 360 E MAPE ASESORES 

2.3.2.1. CONTRATACIÓN COA EMPRESA UNIVERSAL SUPPORT 

O obxecto desta licitación foi a prestación do servizo de atención telefónica por parte de 

persoal non sanitario que atendía as chamadas na liña ou liñas de información do covid-

19, en xornada de 9 a 22 horas de luns a domingo. 

A súa solvencia técnica acreditouse a través da exixencia da relación dos servizos ou 

traballos efectuados polos licitadores no curso dos tres últimos anos do mesmo tipo ou 

natureza ao que correspondía o obxecto do contrato, e que estes alcanzasen un importe 

anual acumulado, no ano de maior execución, de polo menos o 70 % da metade do valor 

estimado do acordo marco. 

Deste xeito, a Mesa de Contratación comprobou que Universal Support presentou 

certificados de servizos de atención telefónica prestados a empresas por importe de 5,2 

millóns de euros. 

Nesta liña explicouse o xerente do Servizo Galego de Saúde, naquel momento, D. José 

Flores. 

De D. José FLORES ARIAS:  

«En Galicia exploramos o panorama nacional e, como lles digo, non había ninguén. 

Soamente había unha empresa que leva moi pouco tempo, porque levaba pouco 

tempo a pandemia, facendo un labor que parece encaixar co que nós necesitabamos 

aquí en Galicia, e esa empresa foi Universal Support, coa que contactamos a través 

do Samur, do Servizo de Emerxencias en Madrid, de recoñecido prestixio. 

Recomendaron unha empresa que tiña primeiro dúas fortalezas que nós vimos como 

un valor, que era a capacidade de desenvolver unha estrutura de persoas necesaria.  

Nós queriamos ter en 48 horas uns 100 teleoperadores dispostos a coller as 

chamadas dos galegos que estaban en cola entre un. E, por outra parte, que tiña unha 

experiencia previa, en canto ao mercado de telemárketing. Puxémonos en contacto a 

través do Samur, como lles digo, con esa empresa; esa empresa asegurounos que si 

podía conseguir estes retos que plantexabamos (...) E así foi como comezou a relación 

con esta empresa, que despois (non o sabiamos nese momento) se converteu nunha 

peza moi importante na xestión da covid-en Galicia e de cuxos resultados non vou 

falar deles, porque son obxectivables e non opinables.» 

Acreditouse, ademais da súa solvencia, que o contrato de emerxencia subscrito coa 

empresa UNIVERSAL SUPPORT estaba xustificado porque era a única empresa en todo o 

territorio nacional que podía poñer á disposición en 48 horas 100 teleoperadores para 

desenvolver o labor encomendado logo de decretarse a emerxencia sanitaria con motivo 

da covid-19. 

O propio D. José Flores descartaba trato de favor ao confirmar que finalmente esta 

empresa perdeu o novo concurso, cuestión ratificada polo Tribunal Administrativo.  

De D. José FLORES ARIAS: 

«Cando a situación se foi normalizando e cando tiñamos un momento no que 

puidemos pensar que había un certo control sobre a pandemia, aínda que estaba a 

vivir con nós moi intensamente, retomouse a situación habitual. Licitouse o contrato 

pertencente a este tipo de servizos, por unha parte da información e por outra parte 

o seguimento de casos e contactos. E esta empresa que iniciara e os seus servizos 

connosco, e que era que máis experiencia tiña nese momento, perdeu parte dese 

contrato, parte desa licitación, e quedaron soamente coa parte de información para 

covid co tema de pasaporte covid, que por outra parte tamén reflicte un pouco o que 

é a súa experiencia, xa que o propio Goberno central os contratou para o tema do 

pasaporte covid. Incluso lembro que durante a licitación houbo un recurso que 

despois perderon dentro do TACGAL e que lle deu a contratación ou o contrato 

definitivo, e continuou co labor iniciado por esta primeira empresa.» 

Hai que lembrar que o Goberno da Xunta de Galicia remitiu, en decembro de 2020, un 

informe completo ao Parlamento con toda a información de todos os contratos de 

subministracións da pandemia dentro da Comisión non permanente especial de estudo 

sobre a reactivación económica, social e cultural de Galicia pola crise da covid-19.   

Débese lembrar tamén que o Partido Popular de Galicia votou a favor de incluír no plan 

de traballo do Consello de Contas de 2021 unha auditoría sobre todos estes contratos, 

que xa foi realizada polo Consello, concluíndo que os expedientes tramitados tiveron a 

necesaria xustificación do carácter de emerxencia mediante unha memoria, destacando 

que “sen reparo de legalidade, incluso poñendo de manifesto que a mecánica seguida era 

plenamente xustificable debido á situación de anormalidade á que había que facer 

fronte.” 

Asemade, foi tamén fiscalizada polo Goberno do Estado. Polo tanto, foi sometida a un 

dobre control, sen tacha ningunha de legalidade. 

C
SV

: B
O

PG
D

SP
G

-v
gi

8S
zu

1I
-1

Ve
rif

ic
ac

ió
n:

ht
tp

s:
//s

ed
e.

pa
rla

m
en

to
de

ga
lic

ia
.g

al
/tr

am
ite

s/
cs

v/

https://sede.parlamentodegalicia.gal/tramites/csv/BOPGDSPG-vgi8Szu1I-1


XII lexislatura. Número 151. 4 de febreiro de 2025 BOLETÍN OFICIAL DO PARLAMENTO DE GALICIA 

 

 
62608 

 
 

2.3.2.2. CONTRATACIÓN COA EMPRESA SIBUCU 360, SL 

Resultou acreditado que as compras realizadas ao provedor SIBUCU 360 SL de máscaras 

FFP2 no ano 2020 dispoñían da marcaxe CE e certificación do organismo correspondente. 

Tal é así que nunca se tramitou ningunha alerta sanitaria ao respecto, xa que todas as 

adquiridas eran conformes coa normativa vixente nese momento. 

Hai que lembrar que o Goberno da Xunta de Galicia remitiu, en decembro de 2020, un 

informe completo ao Parlamento con toda a información de todos os contratos de 

subministracións da pandemia, dentro da Comisión non permanente especial de estudo 

sobre a reactivación económica, social e cultural de Galicia pola crise da covid-19.   

Débese lembrar tamén que o Partido Popular de Galicia votou a favor de incluír no plan 

de traballo do Consello de Contas de 2021 unha auditoría sobre todos estes contratos, 

que xa foi realizada polo Consello, concluíndo que os expedientes tramitados tiveron a 

necesaria xustificación do carácter de emerxencia mediante unha memoria, destacando 

que “sen reparo de legalidade, incluso poñendo de manifesto que a mecánica seguida era 

plenamente xustificable debido á situación de anormalidade á que había que facer 

fronte.” 

Asemade, foi tamén fiscalizada polo Goberno do Estado. Polo tanto, foi sometida a un 

dobre control, sen tacha ningunha de legalidade. 

De igual xeito, hai que lembrar que, por razóns máis que obvias, a estratexia de compras 

durante a pandemia se baseou na diversificación das fontes de subministración a fin de 

minimizar os riscos de ruptura de stocks. Por iso, solicitáronse ofertas a todas as empresas 

que estaban en condicións de subministrar o material necesario. Pero nun 78 % as 

adxudicatarias foron provedores habituais do Servizo Galego de Saúde. Tan só 14 dun 

total de 62 empresas non o eran, pero en todo caso os seus produtos cumpriron a 

normativa e pagáronse a prezo de mercado. 

2.3.2.3. CONTRATACIÓN COA EMPRESA MAPE ASESORES 

Acreditouse que as compras realizadas ao provedor MAPE ASESORES de material de 

protección cumpriron coa normativa e os requisitos de calidade requiridos para cada 

produto. Tal é así que nunca se tramitou ningunha alerta sanitaria ao respecto, xa que 

todas as adquiridas eran conformes coa normativa vixente nese momento. 

Hai que lembrar que o Goberno da Xunta de Galicia remitiu, en decembro de 2020, un 

informe completo ao Parlamento con toda a información de todos os contratos de 

subministracións da pandemia, dentro da Comisión non permanente especial de estudo 

sobre a reactivación económica, social e cultural de Galicia pola crise da covid-19.   

Débese lembrar tamén que o Partido Popular de Galicia votou a favor de incluír no plan 

de traballo do Consello de Contas de 2021 unha auditoría sobre todos estes contratos, 

que xa foi realizada polo Consello, concluíndo que os expedientes tramitados tiveron a 

necesaria xustificación do carácter de emerxencia mediante unha memoria, destacando 

que “sen reparo de legalidade, incluso poñendo de manifesto que a mecánica seguida era 

plenamente xustificable debido á situación de anormalidade á que había que facer 

fronte.” 

Asemade, foi tamén fiscalizada polo Goberno do Estado. Polo tanto, foi sometida a un 

dobre control, sen tacha ningunha de legalidade. 

De igual xeito, hai que lembrar que, por razóns máis que obvias, a estratexia de compras 

durante a pandemia se baseou na diversificación das fontes de subministración a fin de 

minimizar os riscos de ruptura de stocks. Por iso, solicitáronse ofertas a todas as empresas 

que estaban en condicións de subministrar o material necesario. Pero nun 78 % as 

adxudicatarias foron provedores habituais do Servizo Galego de Saúde. Tan só 14 dun 

total de 62 empresas non o eran, pero, en todo caso, os seus produtos cumpriron a 

normativa e pagáronse a prezo de mercado. 

En resumo: 

As diferentes etapas da Comisión de investigación sobre a contratación pública da Xunta 

de Galicia deixaron en evidencia a diferente vara de medir do BNG, e tamén do PSdeG-

PSOE, respecto dos procedementos de contratación: deféndena cando exercen 

responsabilidades de Goberno e tratan de demonizala cando desenvolven labores de 

oposición. 

As dúas derradeiras comparecencias na Comisión de investigación, as do exdirector xeral 

de Xuventude do Goberno bipartito, Rubén Cela Díaz, e do exsecretario xeral da 

Consellería do Medio Rural, Alberto Souto Souto, os dous tamén cunha ampla experiencia 

na xestión privada, resultaron clarificadoras deste dobre discurso. 

Mentres que as deputadas e deputados do BNG trataron de demonizar a colaboración 

público-privada, e tamén a contratación pública da Xunta, nomeadamente a utilización 

dos contratos menores, os dous altos cargos do Bipartito defenderon que se trata de 

procedementos admisibles de uso frecuente. 

▪ Rubén Cela recordou que  

De D.  Rubén CELA DÍAZ: 

«Os contratos menores en si non teñen ningún problema. Son unha fórmula xurídica 

que está recollida na Lei de contratos do sector público; son totalmente legais e son 

útiles para unha administración pública, entre outras cousas pola súa axilidade. Están 

recollidos na Lei de contratos e son para usar.» 

▪ Pola súa banda, Alberto Souto compartiu os seus extensos coñecementos sobre as 

fórmulas de colaboración público-privada, sen demonizala en ningún momento, como 

fixeron os deputados nacionalistas.  Admitiu que 

De D.  Alberte SOUTO SOUTO: 

«a nivel normativo non había ningún tipo de restrición (...) para escoller un modelo 

ou outro.» 

A modo de conclusión en relación co procedemento de control, o actual presidente da 

Xunta de Galicia, D. Alfonso Rueda Valenzuela, explicou: 

De D. Alfonso RUEDA VALENZUELA: 

«En Galicia, señorías, levamos anos reforzando a calidade institucional e a 

transparencia na nosa actuación. 

 Hai anos que dispoñemos dun programa de impulso democrático, así chamado, está 

composto por 6 leis e  50 medidas. ¿Para que? Para mellorar o funcionamento, a 

rendición de contas da Xunta de Galicia, a nosa transparencia e o control que hai que 

exercer sobre a nosa actuación.  

Hai moitos exemplos; por citar algún, a actualización do Regulamento do Parlamento 

galego producido hai un tempo e que motiva esta comisión, volvo dicir, fai que 

poidamos estar aquí, poder estar funcionando, ao contrario do que pasa no resto de 

parlamentos autonómicos.  

Coa Lei de participación cidadá no Parlamento galego houbo varias comparecencias 

ao abeiro desa lei. A Lei de reforma do Consello de Contas dotou de mecanismos de 

prevención da corrupción. A Lei de financiamento dos partidos políticos. A Lei de 

asistencia xurídica do sector público autonómico. A Lei de transparencia e bo 

goberno, e ademais ten novidades importantes no Portal de Transparencia, que 

marcou a cantidade de información á disposición dos cidadáns e ademais ten 

moitísimas consultas, aumentou ademais moito nestes dous últimos anos, e creo que 

iso é bo. Ou o comisionado da transparencia que adscribimos á Valedoría do Pobo e 

que  se constituíu ao abeiro desta Lei de transparencia e bo goberno.» 

  

C
SV

: B
O

PG
D

SP
G

-v
gi

8S
zu

1I
-1

Ve
rif

ic
ac

ió
n:

ht
tp

s:
//s

ed
e.

pa
rla

m
en

to
de

ga
lic

ia
.g

al
/tr

am
ite

s/
cs

v/

https://sede.parlamentodegalicia.gal/tramites/csv/BOPGDSPG-vgi8Szu1I-1


XII lexislatura. Número 151. 4 de febreiro de 2025 BOLETÍN OFICIAL DO PARLAMENTO DE GALICIA 

 

 
62611 

 
 

D) RECOMENDACIÓNS 

1. A Administración debe evitar a substitución do estudo de viabilidade completo polo 

estudo de viabilidade económico-financeira, en actuacións de natureza e características 

similares á que levou á execución do Hospital público Álvaro Cunqueiro, de Vigo. 

2. Aquelas establecidas polo Consello de Contas de Galicia, no Informe de fiscalización do 

impacto da pandemia covid-19 no ámbito da contratación do Servizo Galego de Saúde. 

3. Desenvolver plans de continxencia o suficientemente extensos, para que non se 

produzan situacións de carencia de produtos e equipamentos esenciais, incluído o 

mantemento dun stock estratéxico, coa dimensión que os pertinentes estudos consideren 

preciso. 

4. Afondar na compra centralizada dos produtos de consumo máis recorrente nos centros 

sanitarios, o que permitiría continuar avanzando na obtención de economías de escala, 

coa conseguinte adaptación do sistema loxístico de reposición deste material. 

5. Continuar avanzando na contratación electrónica. 

En relación coa contratación menor, esta Comisión recomenda: 

1.  Seguir empregando a contratación menor, que non é un procedemento excepcional 

senón ordinario, sempre e cando a entidade do seu obxecto o aconselle, a contía se 

corresponda coa prevista legalmente e se circunscriba a aqueles supostos taxados pola 

lexislación vixente. Baixo estas condicións é un procedemento garantista, que resulta 

axeitado para aqueles gastos de pequena contía que, pola súa natureza, non resulta 

oportuno someter a un procedemento de contratación aberta, que só levaría á atrasar a 

posta á disposición do ben ou servizo contratado e, en consecuencia, a paralizar o 

funcionamento da Administración. 

2. Nos supostos de contratación no ámbito sanitario, continuar na  liña de incrementar 

os supostos de contratación centralizada, deixando que o contrato menor sexa a forma 

de adxudicación cando se trate de compras de produtos farmacéuticos e sanitarios, posto 

que se trata de consumos baixos e personalizados e condicionados en función de 

determinadas patoloxías, utilizando o procedemento negociado para novidades 

terapéuticas ou medicamentos sometidos a protección de patente, naqueles casos, pois, 

nos que a súa adquisición non é posible en procesos de contratación centralizada de 

fármacos, así como seguir afondando na prescrición de xenéricos ou de principios activos, 

onde a sanidade pública galega un referente. 

3. Seguir avanzando na adopción de medidas de mellora da transparencia da 

contratación menor e na implantación de técnicas que faciliten a explotación adecuada 

dos datos que se ofrecen na Plataforma de Contratos. 

4. Continuar os procesos de planificación da actividade contractual, identificando as 

necesidades que se van reiterar ao longo do exercicio e aquelas que se manteñen por un 

tempo superior a un ano.  

5. Seguir avanzando no programa do impulso democrático e na posta á disposición da 

información contractual da Xunta, a través do Portal de Transparencia, baixo o 

convencemento de que a rexeneración democrática exixe máis controis, máis 

transparencia e máis capacidade de participación da cidadanía de Galicia. 

E) RESUMO EXECUTIVO 

Contexto e consideración previas 

• A reforma do Regulamento do Parlamento de Galicia de 2015 permite a creación 

automática dunha comisión de investigación por lexislatura cando for solicitado 

por un grupo parlamentario que represente polo menos un terzo dos membros 

da Cámara ou polas dúas quintas partes dos deputados e das deputadas.  

• Esta posibilidade só se contempla en Galicia e Cataluña. 

• A referida reforma regulamentaria -que  permitiu ao BNG impulsar en solitario 

esta Comisión de investigación- contou entón co rexeitamento expreso dos 

nacionalistas, que a consideraban un “golpe á democracia”, argumento semellante 

ao que volveron utilizar agora para cuestionar as decisións adoptadas durante os 

traballos ao abeiro da maioría parlamentaria e democrática do Grupo 

Parlamentario Popular. 

• Os feitos demostran a falsidade dos argumentos dos grupos da oposición nesta 

Comisión de investigación, á que desde o primeiro momento acudiron 

interpretando un papel impostado: o da imposición e o vitimismo. 

• O 41 % das comparecencias solicitadas polo Grupo Popular coinciden coas 

solicitadas pola oposición: 16 das 39 comparecencias solicitadas polo Grupo 

Popular coinciden cos nomes propostos polo BNG e/ou polo PSdeG-PSOE. 

• O Grupo Parlamentario Popular acudiu ás reunións con man tendida, ofrecendo a 

posibilidade de votar a favor das solicitudes de toda a documentación solicitada 

polo BNG e a maior parte das comparecencias, sen máis limitacións que as persoas 

concretas, por entender que buscaban criminalizar particulares alleos á política. 

No seu lugar ofreceuse citar representantes das empresas. As propostas de 

negociación do Grupo Popular foron sistematicamente rexeitadas. 

• Nas reunións preparatorias do plan de traballo observouse un progresivo cambio 

de postura do BNG, que tomou forma coa súa renuncia a incorporar 

comparecentes. 

• Subxace, detrás dos sucesivos cambios de criterio, o intento de articular unha 

causa xeral  -xa albiscada na denominación inicial da Comisión, que mestura 

conceptos múltiples e inconexos- contra a totalidade da xestión pública da Xunta 

de Galicia, sen obxectivo concreto nin limitación temporal ningunha.  

• En ausencia de argumentos sólidos cos que cuestionar a xestión da Administración 

autonómica, o BNG, secundado polo PSdeG-PSOE, tratou de articular unha 

investigación prospectiva ou inquisitio generalis -expresamente prohibida polo 

Tribunal Constitucional dentro do dereito a un proceso con todas as garantías-, 

vetada no ámbito xurídico e inviable, por analoxía, no ámbito parlamentario. 

• Cando o Grupo Parlamentario dos Socialistas de Galicia propuxo un sistema 

proporcional para a designación de comparecentes (lexítimo, pero carente de 

respaldo regulamentario), o BNG semellou quedar sen argumentos. 

• O xiro definitivo produciuse cando o BNG foi incapaz de responder á pregunta de 

se algún familiar ou persoa do contorno directo de  Dª Ana Pontón tivera contratos 

menores con algunha administración pública gobernada polo BNG. Pedíase unha 

resposta concreta: si ou non. Pero, en lugar de responder, o BNG negouse a 

transaccionar a lista de comparecentes e acentuou o seu discurso vitimista. 

• A maiores, a pretensión do BNG de ignorar as disposicións regulamentarias e 

vulnerar o principio das maiorías democráticas foi reconducida por un informe 

unánime dos Servizos Xurídicos do Parlamento de Galicia, no que, entre outras 

consideracións, aclara que  

«Unha vez que se crea un órgano parlamentario por iniciativa dun suxeito 

facultado regulamentariamente (...), o grupo parlamentario promotor ou autor, 

respectivamente, non conserva nin adquire ningún dereito sobre o órgano ou a 

proposición de lei distinto dos dereitos e facultades que o Regulamento Iles confire 

ao resto dos grupos parlamentarios (...). Neste sentido, a sentenza do TC 5/1981 di 

que “nuestra Constitución ha instaurado una democracia basada en el juego de 

las mayorías” (...). Os deputados e as deputadas solicitantes non se converten en 

deputados ou deputadas de mellor condición que as restantes deputadas e 

deputados que formen parte da comisión creada simplemente porque foron os 

promotores do seu nacemento (...). Unha vez creada a comisión de investigación, 

tanto as normas de funcionamento como o plan de traballo e os outros acordos 

que deban tomarse sométense ao principio democrático de adopción de acordos 

por maioría, de conformidade co recollido no artigo 84.1 do RPG.» 

• Tanto a conformación do plan de traballo como o funcionamento da 

Comisión de investigación sobre a contratación pública da Xunta, obxecto 

deste ditame, seguiu un procedemento idéntico ao observado na Comisión 

de investigación sobre a totalidade das actuacións públicas referentes á 

Cidade da Cultura desde o seu inicio ata a actualidade. A referida Comisión 

de investigación foi constituída na VII lexislatura (18-7-05 ao 6-1-09) do 

Parlamento de Galicia cos votos dunha maioría parlamentaria diferente á 

actual e conformada daquela polo PSdeG-PSOE e polo BNG, que entón 

sumaban 38 dos 75 escanos da Cámara. Os Servizos Xurídicos do 

Parlamento de Galicia estaban integrados por practicamente os mesmos 

letrados que na actualidade. O letrado oficial maior é o mesmo.  

• Sorprende que os grupos da oposición manifesten agora unha radical 

desconformidade cun procedemento xurídico que outrora lles parecía 

correcto.  

• Malia o volume de documentación requirido (arredor de 40 caixas), as 

deputadas e deputados integrantes da Comisión de investigación puideron 

acceder a esta información antes do inicio das comparecencias. É a 

primeira vez que a documentación chega á Cámara galega antes do inicio 

das comparecencias nunha comisión de investigación. 

Resumo das conclusións 

• A análise da documentación dispoñible, así como as sucesivas 

comparecencias rexistradas no seo da Comisión de investigación, permiten 

concluír a absoluta legalidade do proceso de construción do Hospital Álvaro 

Cunqueiro, de Vigo, da contratación menor da Xunta de Galicia e dos 

contratos de emerxencia investigados. 

Hospital Álvaro Cunqueiro 

• A fórmula utilizada para a execución do Hospital Álvaro Cunqueiro, a 

colaboración público-privada, era a única opción viable naquel momento 

(ano 2009), de gravísima crise económica, ausencia de recursos financeiros 

e imposibilidade de utilizar débeda pública. 

• A decisión adoptouse co aval da Intervención Xeral do Estado e o Banco 

Europeo de Investimentos. Posteriormente, en 2010, a legalidade da 

concesión foi avalada por un informe do Grupo de Traballo de 

Contabilidade Nacional, integrado pola INE, o Banco de España e a IXAE. 

• Acreditouse que non houbo modificación do prazo de duración da 

concesión nin se reduciu a superficie hospitalaria construída. 

• O Goberno bipartito explorou a posibilidade de utilizar unha fórmula 

público-privada, pero nada deixou feito, nin proxecto nin crédito 

orzamentario. 

• Executar o hospital con fondos públicos exixiría que a Xunta renunciase ao 

seu gasto corrente ou aos demais investimentos previstos. 

• Aínda no suposto de ter contado con orzamento suficiente, a construción 

tería resultado máis cara e tardaría máis tempo, prazo do que a Área 

Sanitaria non dispoñía, dado o colapso que presentaban daquela as 

infraestruturas sanitarias de Vigo. 

• Quedou plenamente acreditado que non houbo sobrecusto. 

• O Consello de Contas nunca afirmou que houbese sobrecusto.  

• No seu informe de fiscalización, o Consello de Contas afirma: 

• “A Administración non asumiu sobrecustos pola execución da obra.” 

• “A Administración realizou un control efectivo na fase de execución do 

contrato.” 

• “Obsérvase un adecuado seguimento das incidencias producidas nas 

prestacións de servizos.” 

• A fórmula empregada permitiu dotar Vigo do mellor hospital de España en 

menos de cinco anos, fronte aos quince que supoñería un contrato de obra 

pública ordinaria. 

• Grazas ao novo hospital, Vigo resistiu a covid-19 moito mellor que outras 

áreas. 

Contratación da Administración autonómica 

• A Comisión de investigación acreditou que a contratación pública, incluída 

a contratación menor, da Xunta de Galicia cumpre escrupulosamente a 

normativa legal, sometendo os expedientes a  todos os controis internos e 

externos exixibles, tanto por parte da Asesoría Xurídica e a Intervención 

como polas posteriores auditorías externas por parte dos órganos 

competentes. 

• Acreditase tamén a ausencia dunha relación causa-efecto entre a 

identidade dos cargos directivos e a facturación das empresas que prestan 

servizo á Xunta de Galicia. 

• No caso da empresa EULEN, o volume de facturación coa Xunta é similar 

con independencia da cor política do Goberno autonómico. 

▪ O Goberno bipartito adxudicou unha media anual de 4,67 millóns 

de euros a EULEN. 

▪ Os gobernos posteriores a 2009 adxudicaron unha media anual de 

4,72 millóns de euros a esta empresa. 

• O volume da contratación menor efectuada pola Xunta de Galicia mantense 

en niveis similares con independencia da cor política do Goberno. 

▪ Durante o Goberno bipartito, os contratos menores supuxeron o 

8,2 % do orzamento. 

▪ Nas lexislaturas posteriores a 2009, os contratos menores supoñen 

o 8,6 %. Pero a comparativa non resulta homoxénea, porque en 

2023 inclúense os datos de 30 entidades, a metade das cales non 

transparentaban as súas contas co Bipartito. 

• Acredítase tamén que a actividade contractual do Servizo Galego de Saúde, 

moi elevada e sometida a unha casuística específica, se desenvolveu sen 

tacha ou reparo de legalidade. 

▪ O procedemento negociado sen publicidade está previsto na 

normativa de contratación e utilízase para a adquisición de 

determinados medicamentos sometidos a patente e sen alternativa 

terapéutica ou para o mantemento de determinados equipos, como 

os que requiren unha acreditación do Consello de Seguridade 

Nuclear. 

• Das comparecencias na Comisión de investigación e a análise da 

documentación achegada dedúcese que a contratación de emerxencia 

durante a pandemia da covid-19 foi marxinal e plenamente xustificada, 

consecuencia das medidas orientadas a facer fronte á crise sociosanitaria. 

Esta modalidade representou o 4,43 % do volume de adxudicación anual 

en 2020, reducíndose drasticamente  ata o 1,32 % en 2021, e cun carácter 

residual no exercicio de 2022 e seguintes. 

• O Consello de Contas fai á Xunta de Galicia recomendacións de mellora na 

xestión “sen que supoñan un reparo de legalidade”, mentres que, no caso 

da contratación do Goberno de España, son a Fiscalía, a Audiencia Nacional 

e o Tribunal Supremo os que detectan indicios de branqueo de capitais, 

suborno, organización criminal e tráfico de influencias. 

Distinta vara de medir 

• As diferentes etapas da Comisión de investigación sobre a contratación 

pública da Xunta de Galicia deixaron en evidencia a diferente vara de medir 

do BNG, e tamén do PSdeG-PSOE, respecto aos procedementos de 

contratación: deféndena e utilízana cando exercen responsabilidades de 

Goberno e tratan de demonizala cando desenvolven labores de oposición. 

• Mentres que as deputadas e deputados do BNG trataron de demonizar a 

colaboración público-privada, e tamén a contratación pública da Xunta, 

nomeadamente a utilización dos contratos menores, dous altos cargos do 

Bipartito defenderon nas súas comparecencias que se trata de 

procedementos admisibles de uso frecuente. 

Recomendacións 

• Desenvolver plans de continxencia o suficientemente extensos para que 

non se produzan situacións de carencia de produtos e equipamentos 

esenciais. 

• Afondar na compra centralizada dos produtos de consumo máis recorrente 

nos centros sanitarios. 

• Fomentar a contratación electrónica. 

• Seguir avanzando no programa do impulso democrático. 

Voto particular 

Primeiro. O proxecto de ditame presentado pola Ponencia e finalmente aprobado 

pola Comisión contén sólidas e irrefutables conclusións derivadas da 

documentación achegada e das distintas comparecencias desenvolvidas. 

Non resulta procedente, en consecuencia, a pretensión de trasladar o debate ao 

momento da aprobación do plan de traballo, o que desmente as reiteradas 

referencias por parte dalgúns grupos ao presunto veto de comparecencias e de 

documentación. Cómpre insistir en que sobre esta cuestión se pronunciaron  

unanimemente a totalidade dos letrados do Parlamento de Galicia: 

«O dereito a solicitar a creación dunha comisión de investigación, de conformidade 

co disposto no artigo 52.1 bis RPG, esgótase co seu exercicio. O seu funcionamento 

e os seus acordos acomodaranse ás disposicións que, con carácter xeral, se 

recollen no Regulamento do Parlamento para as demais comisións, sen prexuízo 

das especialidades contempladas no artigo 52 RPG para as comisións de 

investigación. Polo tanto, os deputados e as deputadas solicitantes non se 

converten en deputados ou deputadas de mellor condición que as restantes 

deputadas e deputados que formen parte da comisión creada simplemente porque 

foron os promotores do seu nacemento ... Unha vez creada a comisión de 

investigación, tanto as normas de funcionamento como o plan de traballo e os 

outros acordos que deban tomarse, sométense ao principio democrático de 

adopción de acordos por maioría, de conformidade co recollido no artigo 84.1 do 

RPG.» 

Adicionalmente cómpre lembrar que o Grupo do Bloque Nacionalista Galego como 

o Grupo dos Socialistas de Galicia no que respecta ás solicitudes de comparecencia, 

negáronse a aceptar a proposta de transacción formulada polo Grupo Popular e, en 

consecuencia, a realizar incorporacións das súas propostas ao plan de traballo 

aprobado, afirmación incompatible cunha suposta imposición. 

Polo tanto, rexeitamos a utilización do termo “veto” para referirse ao lexítimo 

exercicio do principio de maioría que rexe a adopción dos acordos, como elemental 

principio democrático. 

Segundo. En relación coa documentación achegada á Comisión en virtude do plan 

de traballo aprobado, sinalar que aquela foi achegada en tempo e forma e de xeito 

completo.  

Os grupos do BNG e do PSdeG afirmaron que se ocultou información no debate 

previo á votación do proxecto de ditame elaborado pola Ponencia designada pola 

Comisión. Así, en relación a elección do modelo de colaboración público-privado 

asegurouse:  

«Persisten en que o Goberno de coalición do Partido Socialista e BNG tiña tomada 

a decisión de facer, de construír o Álvaro Cunqueiro polo mecanismo dunha 

empresa mixta, cando non hai ningunha documentación que diga iso ... Entón non 

é certo que non houbese nada feito. En menos de catro anos, fíxose toda esta 

tramitación, que sabemos que leva moito tempo e só quedaba pendente a 

licitación e, polo tanto, o modelo de construción escollido polo Partido Popular, 

que pasar un modelo de colaboración público privada, que o que significou, 

supuxo un maior custo, pagar moito máis por un hospital e que ademais ese 

hospital sexa propiedade da empresa concesionaria da UTE concesionaria ata o 

2035 en que se acabe de pagar» 

Na documentación achegada en virtude do plan de traballo aprobado pola 

Comisión e tamén a través das declaracións de varios dos comparecentes 

(nomeadamente do Sr. Fernández Rancaño) acreditouse que o goberno bipartito 

tiña decidido construír o novo hospital de Vigo a través dunha empresa mixta. En 

concreto, corrobora este dato a seguinte documentación achegada no plan de 

traballo como documentos 95 a 99:  

• Documento 95. Proposta de colaboración e asesoramento legal para o deseño e 

articulación dun modelo xurídico-económico que permita afrontar a construción de 

catro novos centros hospitalarios sen incidencia nos obxectivos de estabilidade 

orzamentaria a que queda suxeita a Administración da Xunta de Galicia (Garrigues 

Abogados, abril do 2008) e documentación complementaria relacionada con este 

encargo. 

• Documento 96. Informe sobre a definición e viabilidade do modelo xurídico para 

o financiamento, construción e explotación de centros hospitalarios por medio 

dunha sociedade mixta desde a perspectiva da desconsolidación orzamentaria 

(maio de 2008, Garrigues Abogados).  

• Documento 97. Documento de conclusións do Informe sobre a definición e 

viabilidade do modelo xurídico para o financiamento, construción e explotación de 

centros hospitalarios por medio dunha sociedade mixta desde a perspectiva da 

desconsolidación orzamentaria (maio de 2008, Garrigues Abogados). 

• Documento 98. Argumentario para apoiar a viabilidade do modelo xurídico para o 

financiamento, construción e explotación de centros hospitalarios por medio dunha 

sociedade mixta desde a perspectiva da desconsolidación orzamentaria (xullo de 

2008, Garrigues Abogados). 

• Documento 99 . Documento de síntese sobre a proposta do modelo xurídico para 

o financiamento, construción e explotación de infraestruturas sanitarias por medio 

dunha sociedade mixta desde a perspectiva da desconsolidacion orzamentaria 

(setembro de 2008, Garrigues Abogados). 

Igualmente se verteron acusacións relativas a non ter sido achegada 

documentación contida no plan de traballo ou ter sido achegada de xeito 

incompleto ou directamente ocultar parte dela. Neste sentido aludiuse a un 

presunto informe de PriceWaterhouseCoopers (PwC) que non foi achegado “coa 

escusa da súa confidencialidade”: 

«Igual que o informe de PWC que intentaron ocultar e que pon privado e 

confidencial. O que di respecto ao modelo de empresa pública é que se estrutura 

adecuadamente, pódese non consolidar a infraestrutura e o seu endebedamento 

nas contas públicas. É dicir, non é certo que fose a única forma de construír o 

Hospital Álvaro Cunqueiro a de entregarlle recursos públicos a empresas privadas. 

Igual que está demostrado que había dous informes de PWC, un sobre o que se 

fixo a exposición pública e que só tiña 21 páxinas e onde ao ámbito, o perímetro 

concesional soamente tiña estas concesións e logo o privado que poñía estas 

outras. Esta é a documentación que pretendeu ocultar o Partido Popular» 

O devandito informe, elaborado no ano 2010, si forma parte de la documentación 

remitida ao Parlamento: 

• Documento 101. Estudio de Viabilidad Económico-Financiero de la Concesión de 

Obras Públicas parala Redacción del Proyecto Financiación, Construcción y 

Explotación del Nuevo Hospital de Vigo  

En canto á presunta confidencialidade dese informe nada ten que ver nin coa Xunta 

de Galicia nin co Partido Popular. Ao contrario, foi no seu día a propia PwC quen, 

preguntada sobre se se podía facilitar a un terceiro, acordou que non. Unha vez 

recibida a solicitude de acceso á información pública con base na Lei de 

transparencia, na que se incluía ese estudo de PwC para a concesión do Novo 

Hospital de Vigo, e en estrito cumprimento do disposto no artigo 19.3 da devandita 

lei, ao tratarse dun documento que non foi elaborado pola Administración, senón 

por un terceiro, e dado que nel se contiña unha declaración de confidencialidade, 

concedeuse o prazo de quince días para a realización de alegacións, sendo ratificado 

nese período o carácter confidencial do documento polos seus autores. 

Non houbo ocultación de ningún tipo, nin se trata de que non se concedese o acceso 

ao documento porque "o pedise a consultora" senón que a resolución se adoptou 

previa estimación das alegacións formuladas no seo dun trámite previsto na 

normativa reguladora en materia de transparencia no seu artigo 19. No que se refire 

á remisión de documentación á Comisión de investigación, a resolución notificada 

ao particular solicitante da información non "prexulga" en absoluto nin determina 

que documentos se remitirán ao Parlamento para a súa análise, toda vez que o dito 

envío se rexe polo Regulamento da Cámara (non pola Lei de transparencia).  

Acordo do Pleno do Parlamento, do 28 de xaneiro de 2025, en relación cos votos 

particulares formulados ás conclusións da Comisión non permanente especial 

de investigación sobre a contratación pública da Administración autonómica 

 

O Pleno do Parlamento, na sesión do 28 de xaneiro de 2025, adoptou os seguintes 

acordos: 

 

Rexeitamento de votos particulares 

 

― Voto particular do Grupo Parlamentario dos Socialistas de Galicia  (doc. núm. 

15864; 12/SCI-000004): sométese a votación e resulta rexeitado por 34 votos a favor, 

38 votos en contra e unha abstención. 

 

― Voto particular do Grupo Parlamentario do Bloque Nacionalista Galego (doc. 

núm. 15882; 12/SCI-000004): sométese a votación e resulta rexeitado por 34 votos 

a favor, 38 votos en contra e unha abstención. 

 

Santiago de Compostela 31 de xaneiro de 2025 

Miguel Ángel Santalices Vieira 

Presidente 

1.4. Procedementos de información 

1.4.4. Preguntas 
1.4.4.3. Preguntas para resposta por escrito  
 
A Mesa do Parlamento, na súa sesión do día 27 de xaneiro de 2025, adoptou os seguintes acordos: 
 
Admisión a trámite e publicación 
 
- 17666 (12/PRE-005638) 
Grupo Parlamentario do Bloque Nacionalista Galego 
Suárez Fernández, Iago e Carreira Pazos, Iria 
Sobre as actuais dificultades de emancipación que ten a mocidade galega e as actuacións que prevé 
levar adiante o Goberno galego ao respecto, nomeadamente en materia de vivenda 
 
- 17676 (12/PRE-005639) 
Grupo Parlamentario do Bloque Nacionalista Galego 
Presas Bergantiños, Noa Olalla e Rodil Fernández, Olalla 
Sobre o balance que fai a Xunta de Galicia dos resultados do Plan galego contra a trata de seres 
humanos con fins de explotación sexual 2022-2024 e as accións que agora prevé impulsar nesta 
materia 
 
- 17695 (12/PRE-005640) 
Grupo Parlamentario dos Socialistas de Galicia 
Espinosa Mangana, María Elena e Longueira Castro, Silvia 
Sobre as medidas previstas polo Goberno galego co fin de incrementar o persoal de enfermaría na 
sanidade para acadar a curto prazo a media española 
 
- 17723 (12/PRE-005641) 
Grupo Parlamentario do Bloque Nacionalista Galego 
Insua Lema, Óscar e 2 máis 
Sobre os plans do Goberno galego relacionados co despoboamento e a prestación dos servizos 
básicos nos concellos galegos afectados por este problema demográfico 
 
- 17735 (12/PRE-005642) 
Grupo Parlamentario dos Socialistas de Galicia 
Castro Rey, Paloma e 2 máis 
Sobre as necesidades de prazas de atención diúrna para adultos con trastorno do espectro autista 
na comarca de Pontevedra 
 
- 17740 (12/PRE-005643) 
Grupo Parlamentario do Bloque Nacionalista Galego 
Queixas Zas, Mercedes e Castro García, Daniel 
Sobre o estado de conservación dos murais de Urbano Lugrís localizados nun edificio da rúa Olmos 
da Coruña e as actuacións previstas pola Xunta de Galicia no referido á súa protección e posta en 
valor 

XII lexislatura. Número 151. 4 de febreiro de 2025 BOLETÍN OFICIAL DO PARLAMENTO DE GALICIA

62622

C
SV

: B
O

PG
D

SP
G

-v
gi

8S
zu

1I
-1

Ve
rif

ic
ac

ió
n:

ht
tp

s:
//s

ed
e.

pa
rla

m
en

to
de

ga
lic

ia
.g

al
/tr

am
ite

s/
cs

v/

https://sede.parlamentodegalicia.gal/tramites/csv/BOPGDSPG-vgi8Szu1I-1


- 17757 (12/PRE-005644) 
Grupo Parlamentario do Bloque Nacionalista Galego 
Presas Bergantiños, Noa Olalla e Rodil Fernández, Olalla 
Sobre a demora neste ano 2025 da publicación das axudas periódicas para as vítimas de violencia 
machista, a asunción de responsabilidades políticas por este feito e as melloras que prevé introducir 
o Goberno galego neste ámbito 
 
- 17770 (12/PRE-005645) 
Grupo Parlamentario do Bloque Nacionalista Galego 
Fernández Alfonzo, Ramón Tomás e 2 máis 
Sobre as demandas veciñais existentes no concello de Neda relativas á mellora da seguridade viaria 
da AC-115 e as previsións da Xunta de Galicia ao respecto 
 
- 17775 (12/PRE-005646) 
Grupo Parlamentario dos Socialistas de Galicia 
Abalde Alonso, Julio Ernesto e 2 máis 
Sobre as medidas previstas polo Goberno galego co fin de incrementar o persoal de enfermaría na 
sanidade da provincia da Coruña ata acadar a curto prazo, como mínimo, a media española 
 
- 17786 (12/PRE-005647) 
Grupo Parlamentario do Bloque Nacionalista Galego 
Pérez Fernández, Rosana e Prado Cores, María Montserrat 
Sobre as necesidades de persoal médico no PAC do Centro de Saúde de Noia e as actuacións 
previstas pola Xunta de Galicia para reforzar a súa dotación 
 
- 17793 (12/PRE-005648) 
Grupo Parlamentario do Bloque Nacionalista Galego 
Pérez Fernández, Rosana 
Sobre a situación dos centros de saúde de Ribeira e Aguiño no referido á dotación dos seus cadros 
médicos e as actuacións que prevé pór en marcha a Xunta de Galicia ao respecto 
 
- 17839 (12/PRE-005649) 
Grupo Parlamentario do Bloque Nacionalista Galego 
Prado Cores, María Montserrat e 9 máis 
Sobre a ampliación e o rescate do Hospital Álvaro Cunqueiro e outras medidas referidas á dotación 
da Área Sanitaria de Vigo 
 
- 17849 (12/PRE-005650) 
Grupo Parlamentario do Bloque Nacionalista Galego 
Fernández Alfonzo, Ramón Tomás e 2 máis 
Sobre o estado das instalacións do CEIP San Ramón, do concello de Moeche 
 
- 17883 (12/PRE-005651) 
Grupo Parlamentario dos Socialistas de Galicia 
Abalde Alonso, Julio Ernesto e 2 máis 
Sobre a postura que ten o Goberno galego respecto da creación da especialidade de enfermaría 
escolar para incorporar aos centros educativos públicos de Galicia 

- 17929 (12/PRE-005652) 
Grupo Parlamentario do Bloque Nacionalista Galego 
Fernández Alfonzo, Ramón Tomás e Presas Bergantiños, Noa Olalla 
Sobre a valoración que fai o Goberno galego respecto das medidas contidas no Real decreto lei 
11/2024, do 23 de decembro, para a mellora da compatibilidade da pensión de xubilación co 
traballo e o modo en que afectan ao absentismo laboral e ao desemprego xuvenil 
 
- 17939 (12/PRE-005653) 
Grupo Parlamentario do Bloque Nacionalista Galego 
Queixas Zas, Mercedes e Fernández Gómez, Alexandra 
Sobre o estado en que está a tramitación do expediente de reposición da legalidade urbanística de 
movementos de terras na parroquia de Lubre, en Bergondo, que foron denunciados ante a Axencia 
de Protección da Legalidade Urbanística 
 
- 17942 (12/PRE-005654) 
Grupo Parlamentario do Bloque Nacionalista Galego 
Ruanova Vilas-Boas, Brais 
Sobre a valoración que fai o Goberno galego do derrubamento da Casa Patazumba, en Tui, que 
forma parte dun conxunto patrimonial de interese cultural 
 
- 17951 (12/PRE-005655) 
Grupo Parlamentario do Bloque Nacionalista Galego 
Presas Bergantiños, Noa Olalla 
Sobre o estado dos recursos da Área Sanitaria de Ourense, Verín e o Barco de Valdeorras en materia 
de atención psicolóxica infantoxuvenil e de saúde mental en xeral 
 
- 17959 (12/PRE-005656) 
Grupo Parlamentario do Bloque Nacionalista Galego 
Presas Bergantiños, Noa Olalla 
Sobre a evolución da violencia machista en Galicia, a eficacia dos recursos existentes e as actuacións 
que prevé desenvolver o Goberno galego para os mellorar 
 
- 18009 (12/PRE-005657) 
Grupo Parlamentario dos Socialistas de Galicia 
Espinosa Mangana, María Elena e Longueira Castro, Silvia 
Sobre a valoración que fai o Goberno galego respecto da labor que desenvolven as matronas, o 
mantemento desta especialidade e a posibilidade de incrementar o seu número ata alcanzar a 
media española 
 
- 18014 (12/PRE-005658) 
Grupo Parlamentario dos Socialistas de Galicia 
Castro Rey, Paloma e López Font, Carlos 
Sobre a posibilidade de financiamento, por parte do Goberno galego, dunha nova estación 
depuradora de augas residuais en Portovilán, no concello de Fornelos de Montes 
 
- 18019 (12/PRE-005659) 
Grupo Parlamentario dos Socialistas de Galicia 
Castro Rey, Paloma e López Font, Carlos 

Sobre a inclusión no Plan de mellora do ciclo da auga 2025-2026 do financiamento da obra de 
execución da rede de saneamento nos lugares de Cerdedo-Cotobade que non dispoñen dela 
 
- 18025 (12/PRE-005660) 
Grupo Parlamentario dos Socialistas de Galicia 
Castro Rey, Paloma e López Font, Carlos 
Sobre o estado en que están as avenidas Cambados (PO-549), Agustín Romero (PO-301) e Rosalía 
de Castro (PO-548), no concello de Vilagarcía de Arousa, e as actuacións que prevé levar adiante o 
Goberno galego para mellorar a súa seguridade viaria 
 
- 18030 (12/PRE-005661) 
Grupo Parlamentario dos Socialistas de Galicia 
Castro Rey, Paloma e López Font, Carlos 
Sobre as previsións do Goberno galego en relación co inicio en 2025, no concello de Vilagarcía de 
Arousa, do proxecto para a construción dunha estación intermodal e das obras de mantemento e 
adecuación da estación de autobuses 
 
- 18036 (12/PRE-005662) 
Grupo Parlamentario do Bloque Nacionalista Galego 
González Iglesias, Carmela 
Sobre as condicións asistenciais e laborais no Centro Residencial Vila do Conde, en Gondomar 
 
- 18039 (12/PRE-005663) 
Grupo Parlamentario do Bloque Nacionalista Galego 
Queixas Zas, Mercedes 
Sobre as medidas que prevé activar o Goberno galego orientadas a garantir que o alumnado 
estranxeiro adquira competencias en lingua galega 
 
- 18043 (12/PRE-005664) 
Grupo Parlamentario do Bloque Nacionalista Galego 
Tabarés Pérez-Piñeiro, Iago 
Sobre a evolución das denuncias de violencia sobre a muller no partido xudicial de Ourense e os 
recursos humanos cos que conta o Xulgado de Instrución núm. 3 para abordalas 
 
- 18047 (12/PRE-005665) 
Grupo Parlamentario do Bloque Nacionalista Galego 
Golpe Acuña, José Manuel e 4 máis 
Sobre a tramitación do parque eólico Satrebares, nos concellos de Guitiriz, Monfero, Abegondo, 
Aranga, Curtis e Oza-Cesuras 
 
- 18056 (12/PRE-005666) 
Grupo Parlamentario do Bloque Nacionalista Galego 
Fernández González, Ariadna e 2 máis 
Sobre a periodicidade das reunións do Observatorio do Sector Lácteo 
 
- 18145 (12/PRE-005667) 
Grupo Parlamentario do Bloque Nacionalista Galego 
Presas Bergantiños, Noa Olalla 

Sobre as previsións que ten o Goberno galego en relación coas repercusións para Galicia do 
rexeitamento do Real decreto lei 9/2024, do 23 de decembro de 2024, producido o 22 de xaneiro 
de 2025 no Congreso dos Deputados 
 
- 18151 (12/PRE-005668) 
Grupo Parlamentario dos Socialistas de Galicia 
Rodríguez Dacosta, María del Carmen e Espinosa Mangana, María Elena 
Sobre as medidas previstas polo Goberno galego co fin de incrementar o persoal de enfermaría na 
sanidade da provincia de Ourense ata acadar a curto prazo, como mínimo, a media española 
 
- 18157 (12/PRE-005669) 
Grupo Parlamentario do Bloque Nacionalista Galego 
Tabarés Pérez-Piñeiro, Iago 
Sobre os datos referidos á xestión e tramitación das tarxetas moedeiro no concello de Ourense 
 
- 18165 (12/PRE-005670) 
Grupo Parlamentario do Bloque Nacionalista Galego 
Suárez Fernández, Iago 
Sobre o estado de conservación e o nivel de protección do mosteiro de San Salvador de Asma, en 
Chantada 
 
- 18209 (12/PRE-005671) 
Grupo Parlamentario do Bloque Nacionalista Galego 
Fernández Alfonzo, Ramón Tomás 
Sobre os últimos datos elaborados polo Instituto Nacional da Silicose e a situación en que está 
Galicia respecto da prevención desta enfermidade no sector da pedra e do mármore 
 
- 18219 (12/PRE-005672) 
Grupo Parlamentario dos Socialistas de Galicia 
Rodríguez Dacosta, María del Carmen e 2 máis 
Sobre a situación no CPI Antonio Faílde, de Coles, respecto do cumprimento da normativa educativa 
e das súas necesidades de cobertura docente 
 
- 18225 (12/PRE-005673) 
Grupo Parlamentario do Bloque Nacionalista Galego 
Queixas Zas, Mercedes 
Sobre o balance que fai o Goberno galego do desenvolvemento da Lei de museos e outros centros 
museísticos de Galicia aprobada en 2021 
 
- 18235 (12/PRE-005674) 
Grupo Parlamentario do Bloque Nacionalista Galego 
Carreira Pazos, Iria 
Sobre a postura do Goberno galego ante as repercusións ambientais, produtivas e sociais do novo 
proxecto da mina de Touro e O Pino e as medidas previstas para o control da contaminación 
 
Santiago de Compostela, 28 de xaneiro de 2025 
María Elena Candia López 
Vicepresidenta 1ª

OFICINA PARLAMENTAR 

Parlamento de Galiza 

Rúa do Hórreo, 63. Tel. 0034 981 551 545 

gp-bng@parlamentodegalicia.gal 

15702 Santiago de Compostela 

Galiza 

 

1 

 

Á Mesa do Parlamento 

Iago Suárez Fernández  e Iria Carreira Pazos, deputado e deputada do 

Grupo Parlamentar do Bloque Nacionalista Galego (BNG), ao abeiro do disposto no 

Regulamento da Cámara, presentan a seguinte Pregunta para resposta escrita, sobre a 

estratexia para aumentar a taxa de emancipación da mocidade galega. 

 

EXPOSICIÓN DE MOTIVOS 

A mocidade galega sufriu a caída dun punto porcentual na súa taxa de 

emancipación nos últimos tempos. Segundo o últimos datos do Observatorio da 

Emancipación só 15,3% das galegas e galegos de entre 16 e 29 anos é quen de se 

emancipar e desenvolver o seu proxecto de vida de maneira autónoma. 

E isto débese a que a realidade da Galiza actual reflicte que a mocidade galega 

está enfrontada á inaccesibilidade práctica da vivenda debido á situación de 

precariedade laboral en que se encontra. Nos últimos tempos, esta precariedade non só 

non diminuíu, senón que aumentou, especialmente en ámbitos como a temporalidade 

laboral, o deterioro das condicións laborais e a dificultade para atopar un emprego. 

Ademais, observase un proceso de xentrificación en cidades e vilas galegas, 

asociado á proliferación de alugueiros vacacionais, o que reduce a oferta de vivendas en 

aluguer ou venda e incrementa os prezos dos alugueiros, facéndoo inalcanzábel para 

moitos galegos e galegas. Este modelo turístico baseado no consumo só contribúe a 

agravar o impacto económico negativo nas capas populares da xuventude de Galiza. 

Non obstante, o aumento dos prezos dos alugueiros non se debe só a este motivo. A 

especulación relacionada coa construción, que tiña lugar antes da crise de 2008, 

estendeuse á vivenda despois dese período de crise. 

Na actualidade, en Galiza, hai centos de millares de vivendas baleiras, 

pertencentes a entidades financeiras e particulares, mentres que atopar unha vivenda en 

aluguer é unha tarefa moi complicada para a mocidade e a poboación en xeral. 

As políticas implementadas pola Xunta de Galiza non abordan o núcleo do 

problema, limitándose a ofrecer axudas insuficientes para o aluguer e a compra de 

vivendas, cando moitos mozos e mozas non teñen capacidade económica para mercar 

unha vivenda. Isto obriga á mocidade a seguir vivindo coa súa familia ou, en moitas 

casos a emigrar, afondando nun dos grandes males que o noso país vive desde hai 

décadas. 

É por todo isto esencial que se desenvolvan iniciativas públicas que poñan fin á 

especulación e contribúan á regulación dos prezos dos alugueiros para garantir o acceso 

á vivenda digna. As administracións públicas deben traballar para asegurar condicións 

laborais dignas e facilitar a emancipación da mocidade galega e tentar dese modo evitar 

a enorme lacra que supón a emigración masiva da xente máis nova. 

 

Por todo o exposto formúlanse as seguintes preguntas para resposta escrita: 

- Como valora a Xunta de Galiza a situación de imposibilidade práctica da 

mocidade galega para se emancipar? 

- Cre o Goberno galego que o acceso a unha vivenda digna pode contribuír a 

fixar poboación e a reducir as taxas de emigración xuvenil? 

- Que actuacións vai acometer a Xunta de Galiza para facilitar o acceso a unha 

vivenda digna por parte da mocidade galega? 

- Entende ou non como algo prioritario o Goberno galego aumentar a taxa de 

emancipación da mocidade galega? 

- Que valoración fai o goberno galego en relación á precariedade laboral e á 

temporalidade que caracteriza ao mercado de traballo a nivel xuvenil? 

 

Santiago de Compostela, 17 de xaneiro de 2025 

 

Asdo.: Iago Suárez Fernández 

Iria Carreira Pazos 

Deputado e deputada do G.P. do BNG 

 

 

 

Asinado dixitalmente por: 

 

Iago Suárez Fernández na data 17/01/2025 10:26:50 

 

Iria Carreira Pazos na data 17/01/2025 10:31:14 

Á Mesa do Parlamento 

Noa Presas Bergantiños e Olalla Rodil Fernández, deputadas do Grupo 

Parlamentar do Bloque Nacionalista Galego (BNG), ao abeiro do disposto no 

Regulamento da Cámara, presentan a seguinte Pregunta para resposta escrita, relativa 

á avaliación por parte da Xunta de Galiza dos resultados do Plan galego contra a trata de 

seres humanos con fins de explotación sexual 2022-2024 e á elaboración dun novo Plan. 

 

EXPOSICIÓN DE MOTIVOS 

No ámbito galego, o noso país foi pioneiro ao definir a trata de mulleres e nenas 

con fins de explotación sexual como unha forma de violencia de xénero. Así o recolle a 

Lei 11/2007, do 27 de xullo, galega para a prevención e o tratamento integral da 

violencia de xénero, modificada pola Lei 12/2016, do 22 de xullo, no seu artigo 3 letra 

f). Isto permitiu que desde hai anos as vítimas de trata poidan acollerse ás medidas 

integrais e que se desenvolveran diversas medidas de concienciación e intervención. 

Cómpre recordar, ademais, que en setembro de 2024, desde a delegación do 

goberno do Estado en Galiza informábase de que habería no noso país arredor de 430 

mulleres indentificadas en situación de risco como vítimas de trata sexual. Porén, 

atendendo á realidade que sinalan as entidades sociais, esta cifra sería maior. Así, por 

exemplo, só para Ourense, Cáritas fala de que habería nun só ano máis de 350 mulleres 

en situación de trata ou prostitución e arredor dun terzo terían pedido axuda aos seus 

recursos. 

No ámbito do Estado español está pendente desde hai anos a aprobación dunha 

normativa específica estatal ao respecto con rango de lei, e aprobouse a comezos de 

2022 o Plan estratéxico Nacional contra a trata e a explotación sexual de seres humanos, 

PENTRA, 2021-2023 e anteriormente diversas medidas ao abeiro do Pacto de Estado 

contra a violencia machista, entre as que se atopaba a elaboración dunha lei integral 

contra a trata de seres humanos, especialmente de mulleres e nenas con fins de 

explotación sexual. 

En termos xerais, a trata de persoas é un delito que explota seres humanos con 

numerosos propósitos, entre eles a explotación sexual, e é un delito no dereito 

internacional. A día de hoxe o Protocol to Prevent, Suppress and Punish Trafficking in 

Persons Especially Women and Children proporciona a única definición 

internacionalmente aceptada de trata de persoas e está ratificado polo Estado Español: a 

trata de persoas significa o recrutamento, transporte, transferencia, albergue ou 

recepción de persoas, mediante a ameaza ou o uso da forza ou outras formas de 

coerción, secuestro, fraude, engano, abuso de poder o dunha posición de vulnerabilidade 

ou de dar ou recibir pagos ou beneficios para lograr o consentimento dunha persoa que 

ten control sobre outra persoa, con fins de explotación. A explotación incluirá, como 

mínimo, a explotación da prostitución doutros ou outras formas de explotación sexual, 

traballo ou servizos forzados, escravitude ou prácticas similares á escravitude, a 

servidume ou a extracción de órganos humanos. 

A trata de seres humanos, singularmente a relacionada coa explotación sexual, 

afecta de forma moi superior a mulleres e crianzas. Segundo o documento sobre 

preguntas frecuentes sobre a trata da ONU, no ano 2018 houbo arredor de 50.000 

vítimas  de trata de persoas e 148 países denunciaron a súa existencia. O 50% das 

vítimas foron obxecto de trata con fins de explotación sexual e as mulleres 

representarían o 46% e as nenas o 19% de todas as vítimas de trata. Así mesmo, 

triplicouse o número de crianzas vítimas de trata. 

A Xunta elaborou e deu a coñecer en setembro de 2022 o primeiro Plan Galego 

contra a trata de seres humanos con fins de explotación sexual 2022-2024, co fin de 

articular políticas que dean unha resposta integral e coordinada ás situacións de trata 

con fins de explotación sexual e contribuír á súa erradicación. 

Este plan considera “A trata, a explotación sexual e a prostitución son o produto 

dunha sociedade heteropatriarcal, na que as mulleres e as nenas son as vítimas 

principais, ao situalas nunha posición de inferioridade e consideralas como obxecto de 

intercambio comercial. Como expresión da violencia estrutural contra as mulleres, non 

pode disociarse da precariedade, a pobreza e a desigualdade, escenarios que facilitan 

este tipo de abusos ante a falta de oportunidades económicas, educativas e de acceso 

aos distintos recursos. Polo tanto, un dos grandes desafíos das sociedades 

democráticas avanzadas non pode ser outro que combater, desde todas as frontes, estas 

execrables expresións da violencia sexual. ” e incorpora cinco áreas estratéxicas, 11 

obxectivos operativos e un total de 59 medidas cunha previsión orzamentaria total de 

7.136.424M€. 

Rematada a vixencia deste Plan, non se coñece avaliación nin perspectiva de 

aprobación dun novo. 

 

Por todo o exposto formúlanse as seguintes preguntas para resposta escrita: 

Como valora o goberno galego Plan Galego contra a trata de seres humanos con 

fins de explotación sexual 2022-2024? 

Cando vai facer pública a avaliación á que obriga o propio Plan? Porque se está 

a atrasar? 

Vai trasladar información da execución económica? 

Vai aprobar un novo plan con participación social e institucional? Cando e en 

que termos? 

Que orzamento valora para o futuro? 

Considera que está a haber un aumento de vítimas de trata? 

Que datos manexa o goberno galego respecto da evolución recente? 

Que actuacións impulsa para ter un maior coñecemento desta realidade? 

Como valora o funcionamento da comisión de seguimento? En que data se 

constituiu? Cal está a ser a súa periodicidade e orde de traballos?   

Prevé un reforzo do seu apoio económico e institucional ás asociacións que 

traballan directamente con mulleres en situación de explotación sexual? 

 

Santiago de Compostela, 17 de xaneiro de 2025 

 

Asdo.: Noa Presas Bergantiños 

Olalla Rodil Fernández 

Deputadas do G.P. do BNG 

 

 

 

Asinado dixitalmente por: 

 

Noa Presas Bergantiños na data 17/01/2025 10:58:14 

 

Olalla Rodil Fernández na data 17/01/2025 11:01:38 

Á MESA DO PARLAMENTO 

 

María Elena Espinosa Mangana e Silvia Longueira Castro, deputadas 

pertencentes ao Grupo Parlamentario dos Socialistas de Galicia, ao abeiro 

do disposto no artigo 152 do Regulamento da Cámara, presentan ante esa 

Mesa a seguinte pregunta para a súa por escrito. 

 

O día 13 de xaneiro, coñecemos o déficit de enfermeiras/os en España, que se 

arrastra desde hai décadas que nos sitúa en 100.000 profesionais. 

 

A diferenzas entre CC.AA é considerable, da mesma forma que existen 

diferenzas entre as provincias de Galicia. 

 

Pero a cifra que citamos, é só para equiparar o cociente coa Unión Europea 

que se sitúa en 8,5 enfermeiras/os por cada 1.000 habitantes, estando a media 

de España en 6,5 profesionais por eses 1.000 citados habitantes.  

 

Pero se agora o que facemos é confrontar esta media coa das provincias 

galegas, vemos que só Lugo está por encima da media de España e o resto 

dos cocientes provinciais son realmente preocupantes. 

 

− Pontevedra ocupa o último lugar con 3,93 enfermeiras por 1.000 

habitantes. 

− Ourense ocupa o antepenúltimo lugar de España con 4,74 enfermeiras 

por 1.000 habitantes. 

− Coruña ocupa o 37º lugar de todas as provincias e tampouco alcanza a 

media española con 5,68 enfermeiras por cada 1.000 habitantes. 

 

É certo que se incorporaron enfermeiras/os pero non o fan o ritmo para paliar o 

déficit. Da mesma forma que Galicia segue con déficit entre as enfermeiras que 

saen da nosa Comunidade Autónoma con respecto ás que entran. Neste 

contexto sabemos que de Galicia  saíron no ano 2023 510 enfermeiras, e con 

todo só entraron 156. De aí que o déficit autonómico claro.  

 

Pero non é a primeira vez que coñecemos o déficit. 

 

Xa o Colexio Xeral de Enfermería denunciárao, do mesmo xeito que os 

sindicatos. No primeiro caso, cifraba o déficit para Galicia en 10.000 

profesionais. 

 

A realidade é que todos estes números lévannos a unha dura realidade: Galicia 

sitúase como a penúltima Comunidade Autónoma en cocientes de enfermeiras. 

 

É un problema máis que se engade á falta de médicos en atención primaria ou 

de pediatras.  

 

Pero preocúpannos tamén as mensaxes que está a transmitir a Xunta de 

Galicia como pode ser o flexibilizar as normas para 2025 para poder incorporar 

ao Sergas a diplomados procedentes de países que non forman parte da Unión 

Europea e nada se di con respecto a salvagardar a profesión pero sobre todo a 

seguridade para o paciente. 

 

Por todo o exposto, as deputadas que asinan formulan a seguinte pregunta 

para a súa resposta escrita: 

 

Ten algún plan a Xunta de Galicia para incrementar o número de 

enfermeiras/os en Galicia, para alcanzar, a curto prazo, polo menos a media 

española? 

 

Santiago de Compostela, a 17 de xaneiro do 2025 

Asinado dixitalmente por: 

 

Elena Espinosa Mangana na data 17/01/2025 12:29:27 

 

Silvia Longueira Castro na data 17/01/2025 12:29:35 

Á Mesa do Parlamento 

Oscar Insua Lema, Iago Tabarés Pérez-Piñeiro e Olalla Rodil Fernández, 

deputados e deputada do Grupo Parlamentar do Bloque Nacionalista Galego (BNG), 

ao abeiro do disposto no Regulamento da Cámara, presentan a seguinte Pregunta para 

resposta escrita, sobre as medidas á adoptar pola Xunta para abordar o reto 

demográfico e mellorar o sistema de financiamento dos concellos. 

 

EXPOSICIÓN DE MOTIVOS 

O Consello de Contas de Galiza presentou hai un mes o informe incluído no 

Plan de Traballo para o exercicio 2023 sobre as medidas adoptadas na Comunidade 

Autónoma de Galiza para abordar o reto demográfico nos concellos de menor 

poboación. Trátase dunha auditoría operativa que, partindo dos conceptos de 

Despoboamento e Reto demográfico cada vez máis asentados no marco normativo 

vixente, ten por obxecto a análise da situación socioeconómica e demográfica de Galiza 

xunto coa avaliación da información e documentación concreta remitida polas distintas 

administracións que inflúen no eido local, e máis en concreto, as medidas das propias 

Entidades Locais en resposta ao requirimento do Consello de Contas. 

Os obxectivos concretos da fiscalización formulados en termos de preguntas de 

auditoría operativa foron os seguintes: 

 - Obxectivo 1: ¿Como se está abordando a estratexia fronte ao reto 

demográfico, ao redor dos eixos da regresión demográfica e o despoboamento do medio 

rural, en relación cos concellos de menor poboación? 

- Obxectivo 2: ¿Formúlase e/ou aplica algún «principio de diferenciación» no 

deseño das capacidades institucionais, competencias e marco de financiamento 

(Participación nos ingresos do Estado –PIE- e Participación nos Ingresos da 

Comunidade Autónoma –PICA-) para a abordaxe do reto demográfico? 

- Obxectivo 3: ¿Cales son os principais impactos dos programas de actuación 

pública en relación co reto demográfico e os concellos en risco de despoboamento? 

O informe incorpora oito conclusións de auditoría coas súas respectivas 

recomendacións de mellora para todos os actores implicados en relación co reto 

demográfico na Galiza, en relación a cada un dos tres obxectivos. 

Despois dunha análise exhaustiva por parte do ente fiscalizador sorprende que o 

primeiro tirón de orellas ao goberno sexa para indicar, na primeira conclusión, que non 

existe na normativa autonómica unha definición de que se considera como tal, os 

parámetros que o definen ou os requisitos para ter a consideración de concello en Reto 

demográfico, cando aínda non hai catro anos que se aprobou a Lei 5/2021, do 2 de 

febreiro, de impulso demográfico de Galiza. Unha lei coa que pretendían impulsar o 

despoboamento na Galiza abandonada pero que efectivamente no seu artigo 3 non 

define nin sequera que é un concello en reto demográfico, un exemplo da solvencia do 

Partido Popular á hora de lexislar, mais interesado en facer propaganda e publicidade da 

nada nun texto normativo pouco efectivo que se converteu en pouco tempo en papel 

mollado. E como di o propio Consello de Contas, “A ausencia dun concepto unívoco, 

impide despregar accións que combatan de xeito integral e coordinado, o que se reflicte 

nas estruturas administrativas”. É o propio organismo o que, segundo os criterios que el 

mesmo elabora, o que determina que en Galiza temos hoxe 95 concellos en situación de 

reto demográfico, un traballo que a Xunta nin fixo nin pareceu interesarlle. 

Máis aló, dos datos preocupantes que surxen deste informe, relacionados cos 

servizos básicos que se prestan (Sociais, sanitarios ou educativos) nestes concellos en 

risco de despoboamento, a conclusión terceira indica o factor chave nesta problemática, 

relacionado directamente co infrafinanciamento das entidades locais, que segue sen ter 

unha solución, cando menos provisional, pola Xunta de Galiza, que permanece inmóbil 

ante a necesidade urxente de actualizar o modelo de financiación dos municipios 

galegos. 

Coincide o  Consello de contas na reivindicación do BNG de aumentar o Fondo 

de Cooperación Local, diminuíndo as transferencias finalistas aos concellos, para que os 

fondos que reciban da súa participación nos impostos doutras administracións sexan 

incondicionados. Así o manifesta ao afirmar que “O FCL é unha PICA de importe moi 

reducido, que resulta de importe igual e incluso inferior á maior parte das axudas 

recibidas polos concellos en convocatorias ordinarias. 17 dos 20 concellos para os que 

se analiza a comparativa FCL/subvencións reciben máis importe por habitante nas 

convocatorias de axudas, con diferenzas de ata 10 veces máis. Só nos supostos de 

reparto de importes do Fondo Adicional pode chegar a supoñer un financiamento de 

relevancia para algunha entidade local, pero é precisamente no Fondo Adicional onde 

perde a natureza de PICA e se configura como unha «sorte» de subvención finalista que 

non pode asimilarse a unha PICA. En todo caso, o importe por habitante do Fondo 

Adicional e do propio Fondo Xeral non permiten unha compensación da natureza de 

concello de Reto que permita asumir medidas ou investimentos que permitan conter ou 

reverter o problema” e propón como medida correctora: “Debería modificarse o importe 

do Fondo de Cooperación Local, incrementando a contía e reparto entre concellos. 

Debería aproveitarse a modulación que permite o Fondo adicional para incluír extremos 

de relevancia en relación ao reto demográfico ou alternativamente configurar un “Fondo 

de Cohesión Territorial” destinado ao financiamento do incremento da capacidade 

institucional de resposta das áreas en risco de despoboamento co obxecto de 

incrementar a súa sustentabilidade económica, pero tamén social e ambiental.” 

Tamén é crítico o Consello de Contas, na súa conclusión cuarta co 

financiamento condicionado por medio de axudas e convenios ao manifestar que “Unha 

parte moi relevante do financiamento dos Concellos ven da participación en 

convocatorias de axudas ou sinatura de convenios de colaboración, o cal demora a 

concreción e realidade dos seus ingresos anuais e plurianuais ata finais do segundo 

semestre de cada ano, facéndose efectivo o cobro aínda meses despois. A porcentaxe de 

execución das transferencias a entidades locais, excluído o FCL, chega só ao 70% do 

total, tal e como se recolle no informe da Conta Xeral da CAG para o ano 2022 emitido 

recentemente polo Consello de Contas de Galicia. Polo anterior, no tocante á «posible 

inestabilidade do financiamento por habitante das entidades locais» para asumir as súas 

competencias en materia de Reto demográfico, debemos concluír que este indicador 

sería de risco moi elevado en todos os concellos porque unha grande parte do seu 

financiamento non fixo (FCL e participación directa nos ingresos do Estado) depende da 

«vontade» de convocar subvencións ou de concedelas directamente pola CAG.” 

Neste sentido, indica o Consello de contas que “Debe modificarse o réxime de 

convocatoria e transferencia de fondos aos concellos para axilizar a entrada de 

financiamento anual, en particular en financiamento que na actualidade se está a 

conceder por concorrencia non competitiva ou concesión directa, integrando os ditos 

importes nos libramentos que con cargo a FCL ou de xeito autónomo se poidan realizar 

nos propios OXCAG. O financiamento estrutural ou «non condicionado» dos pequenos 

concellos debería contemplar sistemas que non esixa a participación previa en 

convocatorias de axudas ou subvencións que limitan a concorrencia en función dos 

recursos persoais e materiais”. Incide o informe na necesidade de  completar a 

simplificación administrativa e formación precisas para diminuír a carga administrativa 

de presentarse ás solicitudes de axuda e xustificalas, fomentar a profesionalización do 

persoal, limitando as barreiras de persoal e orzamentarias que afectan aos concellos, en 

maior medida aos de menor poboación, para facilitar a xestión e financiamento das súas 

competencias 

Por último, en consonancia coas propostas que vén presentando o BNG neste 

parlamento e que son rexeitadas sistematicamente polo Partido Popular, o Consello de 

Contas conclúe que os concellos en situación de Reto demográfico teñen peores valores 

na prestación de servizos básicos como no transporte público, sanidade, educación, 

etc...e que non se utilizan fórmulas de cooperación e coordinación comarcais ou áreas 

funcionais, en parte porque tampouco os concellos que son Reto e son capitais de 

comarca, non son mellores nin no acceso a servizos básicos (ningún dos concellos ten o 

acceso a hospitais a menos de 30 minutos), nin na obtención de financiamento (ingresan 

un 42,83% da media do Fondo Adicional do FCL que reciben os concellos de Galicia), 

polo que considera o CCG que “debe mellorarse a prestación de servizos e obtención de 

financiamento dos concellos en Reto, valorando para o despregamento de investimentos 

ou a entrega de financiamento, parámetros de comparación como os valores por 

comarca ou no seu caso área funcional, que non teñen por que coincidir con concellos 

nin comarcas”. 

Conclusións e recomendacións nada descoñecidas para o Bloque Nacionalista 

Galego, porque moitas son compartidas, e tampouco para a Xunta de Galiza e o Partido 

Popular, que se negan a executar e poñelas en práctica en beneficio das ducias de 

concellos que son discriminados, e por tanto tamén os seus habitantes, coas decisións de 

reparto dos fondos públicos xestionados pola Xunta, creando galegos de primeira, de 

segunda e de terceira, aos que agora hai que engadir os de cuarta categoría, os concellos 

en reto demográfico, que xa nin se atreven a definir na normativa, nin a establecer 

criterios para identificalos. 

 

Por todo o exposto formúlanse as seguintes preguntas para resposta escrita: 

- Cal é o plan do goberno galego para implementar medidas nos concellos 

identificados polo Consello de contas en situación de Reto demográfico para frear o seu 

despoboamento e mellorar a prestación dos servizos básicos? 

- Ten intención o goberno galego de modificar a normativa para establecer unha 

definición homoxénea dos requisitos e/ou parámetros para ter a condición de territorio 

en situación de Reto demográfico? Existiu algún motivo para que non se definira na Lei 

5/2021, do 2 de febreiro, de impulso demográfico de Galiza? 

- Que medidas vai a tomar o goberno galego de forma inmediata para paliar o 

actual afogo económico producido polo insuficiente financiamento dos servizos de 

competencia autonómica prestados polos concellos? 

-Despois da publicación deste informe do Consello de Contas, está convencida a 

Xunta de Galiza de que é necesario incrementar o Fondo de Cooperación Local con 

cargo a partidas orzamentarias de axudas destinadas a concellos con convocatorias en 

réxime de concorrencia competitiva ou concesión directa? 

- Considera suficiente o goberno galego o incremento para este ano 2025 do 

fondo Base en 5,4 millóns a repartir só entre os concellos de menos de 15.000 

habitantes? Considera o goberno galego que se poden equiparar os concellos de entre 

5.000 e 15.000 habitantes cos de menos de 3.000 habitantes, ou cos de menos de 1.000? 

Merecen recibir o mesmo trato de conformidade cos obxectivos determinados na Lei 

5/2021, do 2 de febreiro, de impulso demográfico de Galiza? Cree que é un criterio 

xusto que beneficie aos concellos que se atopan en situación de reto demográfico? 

- Vai a adoptar o goberno galego algunha medida eficaz a curto prazo para 

incentivar a colaboración e cooperación entre concellos en situación de Reto para que 

estes melloren a prestación dos seus servizos básicos? Exploraron nalgún momento a 

posibilidade de organizar os recursos e investimentos na liña proposta polas autoridades 

europeas para a creación de «áreas funcionais»? 

- Ten pensado o goberno galego cumprir algunha das 21 resolucións en materia 

de financiamento local aprobadas pola XI Asemblea Xeral da FEGAMP celebrada en 

novembro de 2023? 

-  Ten pensado o goberno galego cumprir algunha das 8 recomendacións 

elaboradas polo Consello de Contas de Galiza neste informe? 

 

Santiago de Compostela, 20 de xaneiro de 2025 

 

Asdo.: Oscar Insua Lema 

Iago Tabarés Pérez-Piñeiro 

Olalla Rodil Fernández 

Deputados e deputada do G.P. do BNG 

 

 

 

Asinado dixitalmente por: 

 

Óscar Insua Lema na data 20/01/2025 09:56:37 

 

Iago Tabarés Pérez-Piñeiro na data 20/01/2025 10:02:01 

 

Olalla Rodil Fernández na data 20/01/2025 10:02:56 

Á MESA DO PARLAMENTO 

 

Paloma Castro Rey, Silvia Longueira Castro e María Elena Espinosa 

Mangana, deputadas pertencentes ao Grupo Parlamentario dos Socialistas 

de Galicia, ao abeiro do disposto no artigo 152 do Regulamento da Cámara, 

presentan ante esa Mesa a seguinte pregunta para a súa resposta por 

escrito. 

 

O Trastorno do Espectro do Autismo (TEA) fai referencia a un conxunto 

heteroxéneo de condicións que afectan ao neurodesenvolvemento e ao 

funcionamento cerebral dando lugar  a dificultades na comunicación social e na 

interacción social en diversos contextos, uns patróns restritivos e repetitivos de 

comportamento, intereses e actividades, e outras manifestacións clínicas que 

varían dunhas persoas a outras. Esta heteroxeneidade na presentación clínica 

observase tamén ao longo do ciclo vital dunha mesma persoa, así como na 

intensidade das súas características, o que implica que as necesidades de 

cada persoa van ser moi diversas e van a variar a o longo da súa vida. 

 

En Galicia hai diagnosticadas a redor de 27.000 persoas con TEA, case o 1 % 

da súa poboación, e as políticas desenvolvidas polo goberno da Xunta para a 

integración,  apoio e asistencia a estas persoas e as súas familias son escasas. 

 

O TEA impacta non só na persoa senón  tamén na súa familia, e na calidade 

de vida de todos os seus membros. Porén, a atención ás persoas con TEA 

require dunha abordaxe integral, orientada a facilitar apoios individualizados, 

especializados e baseados na evidencia científica, que promovan a súa 

calidade de vida e o exercicio efectivo dos seus dereitos. 

 

Na actualidade a nivel educativo e asistencial estas persoas teñen ata os 21 

anos, e segundo o grado de discapacidade que padezan, acceso á educación 

nun centro público ordinario, con apoio específico, ou nun centro de educación 

especial. Pero a partir de esta idade non existe na nosa comarca ningún centro 

específico de atención diúrna ou residencial para elas. 

 

Os máis próximos atópanse no Concello de Vilagarcía, xestionado pola 

asociación Autismo BATA, con 35 prazas, e no Concello de Moraña, 

xestionado por APACAF (Asociación de Pais de Persoas con Trastorno do 

Espectro Autista de Centros de Apoio Familiar) con 7 prazas. 

 

Estes recursos son claramente insuficientes, tendo en conta non só a escaseza 

de prazas, senón tamén a pouca rotación das mesmas, xa que estes usuarios 

demandan esta atención ao longo da súa vida, o que fai que estas persoas ao 

chegar a esta idade non teñan mais opción que quedar na casa ao cargo de 

coidados familiares, o que supón un gran prexuízo para o seu 

desenvolvemento e un problema de conciliación para as súas familias. 

 

Dende o Grupo parlamentario dos Socialista de Galicia apóstase porque o 

Concello de Pontevedra, como capital de provincia e de comarca, teña un 

centro de atención diúrna específico para estas persoas, dando así resposta ás 

necesidades asistenciais existentes. Un centro dotado de prazas públicas que 

naza da colaboración entre o Concello de Pontevedra e a Xunta de Galicia, que 

como organismo competente colabore na súa construción e financie as 

mesmas, poñendo así a disposición das persoas con discapacidade e as súas 

familias mais servizos, mais facilidades e mais coidados; en definitiva, máis 

inclusión e máis igualdade. 

 

 

 

 

 

 

C
SV

: R
EX

PG
-B

0f
rN

llm
4-

1
Ve

rif
ic

ac
ió

n:
ht

tp
s:

//s
ed

e.
pa

rla
m

en
to

de
ga

lic
ia

.g
al

/tr
am

ite
s/

cs
v/

62645

C
SV

: B
O

PG
D

SP
G

-v
gi

8S
zu

1I
-1

Ve
rif

ic
ac

ió
n:

ht
tp

s:
//s

ed
e.

pa
rla

m
en

to
de

ga
lic

ia
.g

al
/tr

am
ite

s/
cs

v/

mailto:gp-socialista@parlamentodegalicia.gal
https://sede.parlamentodegalicia.gal/tramites/csv/REXPG-B0frNllm4-1
https://sede.parlamentodegalicia.gal/tramites/csv/BOPGDSPG-vgi8Szu1I-1


 

 

Grupo 
Parlamentario 
Socialista 

Grupo Parlamentario Socialista no Parlamento galego 

     gp-socialista@parlamentodegalicia.gal /       981.55.15.30 

28071 Madrid 

@PSdeG 

Por todo o exposto anteriormente, as deputadas que asinan formulan a 

seguinte pregunta para a súa resposta escrita: 

 

 

Como vai o Goberno galego dar resposta á ausencia de prazas de atención 

diúrna para adultos con trastorno do espectro autista na comarca de 

Pontevedra? 

 

 

Santiago de Compostela, a 20 de xaneiro do 2025 

 

 

Asinado dixitalmente por: 

 

Paloma Castro Rey na data 20/01/2025 10:20:48 

 

Silvia Longueira Castro na data 20/01/2025 10:20:58 

 

Elena Espinosa Mangana na data 20/01/2025 10:21:07 

Á Mesa do Parlamento 

Mercedes Queixas Zas e Daniel Castro García, deputada e deputado do 

Grupo Parlamentar do Bloque Nacionalista Galego (BNG), ao abeiro do disposto no 

Regulamento da Cámara, presentan a seguinte Pregunta para resposta escrita, sobre o 

impulso de medidas de conservación, dinamización e visibilidade pública dos murais de 

Urbano Lugrís da Rúa Olmos da Coruña.. 

 

EXPOSICIÓN DE MOTIVOS 

O 5 de marzo de 2024, despois de diferentes solicitudes do BNG nesta cámara 

dando traslado da reiterada demanda de colectivos socioculturais da Coruña como In 

nave civitas ou a Asociación O Mural, o goberno da Xunta incoou a declaración BIC na 

categoría de monumento para protexer o conxunto muralístico asinado polo pintor 

Urbano Lugrís que, desde hai anos, corren severo risco de desaparición ao estaren 

localizados no interior dun baixo comercial dun edificio en estado ruinoso. 

En maio de 2024 a Consellería de Cultura, Lingua e Xuventude fixo público o 

anuncio da compra destes murais de Urbano Lugrís situados nos números 25 e 27da 

Rúa Olmos da Coruña tras exercer o dereito de tanteo. O dereito de adquisición 

preferente que regula a Lei de patrimonio cultural facilitou que a Xunta puidese adquirir 

o conxunto muralístico lugrisiano para o patrimonio público ao igualar a oferta de 

36.000 euros feita por un comprador particular. 

O obxectivo desta adquisición é protexer e restaurar o conxunto muralístico para 

poñelo a disposición da cidadanía. Con este obxectivo, o Goberno galego anunciou que 

ía avaliar a posibilidade de trasladalos ao Museo de Belas Artes da Coruña.  

As razóns técnicas da incoación do expediente BIC para este conxunto 

muralístico lugrisiano residen na súa calidade e contexto artístico, polo que sorprende 

que a Xunta poida tomar a decisión unilateral de trasladar os murais a outro espazo 

diferente, isto é, desarraigalos do espazo onde o pintor os creou e onde estiveron 

décadas construíndo a memoria cultural colectiva da cidade da Coruña.  

E aínda sorprende máis cando diferentes informes teñen recoñecido a 

importancia de conservalos “in situ” polo valor histórico e artístico do conxunto e mais 

porque están ligados no seu proceso creativo ao edificio e á zona. 

A piques de se cumprir un ano da incoación do expediente BIC para os murais 

de Lugrís da rúa Olmos da Coruña, e á vista da continua degradación do edificio en 

ruínas que os acolle que segue a afectar á conservación dos murais, urxe definir un 

proxecto de futuro que poña en valor os murais ao tempo que respecte a xénese e 

composición do seu proceso creativo. 

A proposta que social e tecnicamente semella ser a máis viábel é a de protexer e 

conservar os murais in situ para garantir a identidade da propia creación artística; 

economicamente tamén podería ser a máis favorábel facendo do lugar que ocupan na 

rúa Olmos da Coruña un Espazo Lugrís de acceso público e de dinamización cultural no 

centro da Coruña a partir da posta en valor da obra lugrisiana. 

 

Por todo o exposto formúlanse as seguintes preguntas para resposta escrita: 

- Como está a supervisar a Xunta de Galiza a evolución do estado de 

conservación e as medidas de protección das pinturas murais de Lugrís na rúa Olmos da 

Coruña desde a incoación do expediente BIC en marzo de 2024? 

- Que criterios seguiu a Xunta para anunciar que valoraba o traslado a outro 

lugar do conxunto muralístico de Urbano Lugrís situado no edificio da Rúa Olmos? 

- Ten descartada a restauración e permanencia dos murais no baixo e 

entresollado do edificio para crear un Espazo Lugrís de acceso público e de 

dinamización cultural da cidade a partir da obra do autor? 

- Dispón a Xunta dos informes técnicos solicitados preceptivos para a 

declaración BIC dos murais? A que institucións llos solicitaron? 

- Cal valoran eses informes como a mellor ubicación para os murais de Lugrís da 

rúa Olmos? Restauralos e conservalos in situ ou trasladalos a outro espazo sen conexión 

creativa como ten anunciado a Xunta? 

-  Como propietaria dos murais, está a Xunta a se comunicar coa propiedade do 

edificio para coñecer a evolución do estado da rehabilitación deste atendendo ao 

delicado estado de conservación dos murais? 

- Está a valorar a Xunta a opción de comprar o baixo que acolle esta obra 

muralística para o converter nun Espazo Lugrís de acceso público e de dinamización 

cultural no centro da Coruña a partir da posta en valor da obra lugrisiana? 

- Valora o goberno da Xunta impulsar unha mesa de diálogo con outras 

administracións, como o Concello da Coruña e a Deputación da Coruña, para mercar o 

baixo da rúa Olmos da Coruña que contén os murais e crear nel o Espazo Lugrís como 

sede dun proxecto de dinamización cultural para A Coruña desde a posta en valor da 

obra do autor? 

- Cando prevé o goberno poder declarar BIC definitivamente os murais de 

Lugrís da rúa Olmos da Coruña? 

- Cando vai resolver a Xunta a localización definitiva dos murais para planificar 

o proceso de restauración e conservación? 

Santiago de Compostela, 20 de xaneiro de 2025 

 

Asdo.: Mercedes Queixas Zas 

Daniel Castro García 

Deputada e deputado do G.P. do BNG 

 

 

 

Asinado dixitalmente por: 

 

Mercedes Queixas Zas na data 20/01/2025 10:27:19 

 

Daniel Castro García na data 20/01/2025 10:28:52 

Á Mesa do Parlamento 

Noa Presas Bergantiños e Olalla Rodil Fernández, deputadas do Grupo 

Parlamentar do Bloque Nacionalista Galego (BNG), ao abeiro do disposto no 

Regulamento da Cámara, presentan a seguinte Pregunta para resposta escrita, relativa 

ao incumprimento por parte do goberno galego da lexislación en materia de violencia 

machista e do atraso na publicación da resolución. 

 

EXPOSICIÓN DE MOTIVOS 

A Lei 11/2007, do 27 de xullo, galega para a prevención e o tratamento integral 

da violencia de xénero contempla distintas medidas entre as que salienta, no seu artigo 

39, un instrumento económico para axudar ás vítimas na súa recuperación. Trátase 

dunha prestación periódica para mulleres que sofren violencia de xénero que, ao longo 

dos anos, foi mellorada. Por exemplo, no ano 2016 reformouse a lei para que puidese 

ser solicitada a axuda durante todo o ano e mellorar a súa eficacia. Así mesmo, tamén se 

modificou recentemente para que quedase expresamente recollido que as vítimas de 

trata poderán acudir a esta axuda.  

Así, a Xunta de Galiza, a través do departamento competente en materia de 

igualdade, debe garantir a existencia dunha prestación económica de carácter periódico 

dirixida ás mulleres vítimas de violencia de xénero. Conforme sinala a lei, a devandita 

prestación terá en conta a situación socioeconómica das mulleres e irá dirixida a 

posibilitar a súa autonomía e independencia económica respecto do seu agresor ou da 

persoa que mantiver sobre ela unha relación de dominación e mais a tentar axudalas a 

romper coa situación de violencia.  

A Xunta de Galiza regula esta prestación a través dunhas bases reguladoras, que 

serán aprobadas mediante orde ou resolución pola persoa titular do departamento 

competente en materia de igualdade. Estas bases reguladoras garantirán en todo caso un 

prazo de solicitude aberto durante todo o ano e establecerán como potenciais 

beneficiarias as vítimas das formas de violencia de xénero sinaladas nas alíneas a), 

Violencia física, b), Violencia psicolóxica, e f), Trata de mulleres e nenas.  

Habitualmente a Xunta emite resolución no mes de decembro e publícase nos 

primeiros días do ano seguinte. Así, por exemplo, o martes 2 de xaneiro de 2024 

publicábase Resolución do 14 de decembro de 2023, da Secretaría Xeral da Igualdade, 

pola que se aprobaban as bases reguladoras para a concesión da prestación periódica 

para mulleres que sofren violencia de xénero, prevista no artigo 39. Na mesma liña, o 

ano anterior, o martes 3 de xaneiro de 2023 publicábase a RESOLUCIÓN do 15 de 

decembro de 2022; o martes 4 de xaneiro de 2022 publicábase a RESOLUCIÓN do 21 

de decembro de 2021, da Secretaría Xeral da Igualdade, etc.  

Porén, neste ano 2025, aínda que foi acordada a continuidade dos fondos no 

Consello da Xunta do 27 de decembro, non se publicou esta resolución até o día 20 de 

xaneiro e o prazo permaneceu pechado máis de dúas semanas, o que supón un 

incumprimento da lei e un atranco para todas aquelas vítimas que precisaran solicitar a 

axuda. Trátase dunha situación e dunha incompetencia inadmisibles, máis aínda tendo 

en conta que nestes momentos o noso país contaba no peche de 2024 con 5.801 casos 

activos en VIOGEN e tivo 5 vítimas mortais no ano 2024, o que evidencia a intensidade 

da violencia machista e a necesidade de atender ás vítimas. 

 

Por todo o exposto formúlanse as seguintes preguntas para resposta escrita: 

Como xustifica o goberno galego a súa demora na publicación das axudas 

periódicas para as vítimas de violencia machista?  

É consciente o goberno galego de que incumpriu a lexislación en materia de 

violencia machista?  

Que responsabilidades políticas vai asumir por esta cuestión?  

Que medidas vai tomar para que isto non volva acontecer?  

Avaliou o goberno galego cantas mulleres puideron ser prexudicadas?  

Que melloras vai impulsar o goberno galego no ámbito das axudas periódicas?  

Vai rectificar e impulsar a súa revalorización co IPC? 

 

Santiago de Compostela, 20 de xaneiro de 2025 

 

Asdo.: Noa Presas Bergantiños 

Olalla Rodil Fernández 

Deputadas do G.P. do BNG 

 

 

 

Asinado dixitalmente por: 

 

Noa Presas Bergantiños na data 20/01/2025 11:32:51 

Olalla Rodil Fernández na data 20/01/2025 11:35:54 

Á Mesa do Parlamento 

Ramón Fernández Alfonzo, Xosé Manuel Golpe Acuña e Paulo Ríos 

Santomé, deputados do Grupo Parlamentar do Bloque Nacionalista Galego (BNG), 

ao abeiro do disposto no Regulamento da Cámara, presentan a seguinte Pregunta para 

resposta escrita, sobre as actuacións que debe levar a cabo a Xunta de Galiza para 

mellorar a seguridade viaria na AC115 ao seu paso polo Concello de Neda. 

 

EXPOSICIÓN DE MOTIVOS 

A estrada AC115 ao seu paso polo Concello de Neda ten sido lugar de varios 

graves accidentes, algúns mesmo con resultado de morte, como o caso da muller 

atropelada no mes de xullo do pasado ano. 

As medidas de seguridade viaria destacan pola súa ausencia nunha estrada que 

viu aumentar a densidade do seu tráfico, xa elevada, por causa das obras da Avenida das 

Pías na saída de Ferrol. 

A estrada AC115 ao seu paso polo Concello de Neda carece de beirarrúas na súa 

marxe esquerda dirección Fene-Neda, e a da marxe dereita non é practicábel por causa 

do seu mal estado e do seu ancho reducido. 

Non existen pasos de peóns suficientes, e combina zonas nas que o límite é de 

70km/h con outras nas que o límite é de 50km/h, sen que se observe diferencia  

ningunha en canto á densidade de poboación ou de viandantes. 

A estrada é especialmente perigosa na saída da autoestrada AP9, precisamente 

onde tivo lugar o último atropelo mortal. Este feito provocou que un grupo de veciños e 

veciñas da zona se dirixisen ao Concello de Neda reclamando melloras na seguridade 

viaria e que o Concello, segundo ten informado ás persoas interesadas, trasladou á 

Xunta de Galiza como titular da estrada e polo tanto administración competente para 

adoptar as medidas solicitadas. 

As demandas dos veciños e veciñas son as seguintes: Resaltes no pavimento nos 

pasos de peóns, semáforos de apertura por control de velocidade, limitar a velocidade a 

30 km/h, mellora da iluminación e sinalización, sobre todo facendo un marcado das 

zonas de protección dos pasos de peóns e cruces con semáforos existentes, consonte 

coas leis de tráfico e seguridade viaria, e mellora da seguridade viaria no entronque do 

camiño do Regueiro coa propia AC-115. 

 

Por todo o exposto formúlanse as seguintes preguntas para resposta escrita: 

. Coñece a Xunta de Galiza as demandas dos veciños e veciñas de Neda relativas 

á mellora da seguridade viaria na estrada AC115? 

. Tivo algunha reunión a Xunta de Galiza con responsábeis do Concello de Neda 

para tratar de mellorar a seguridade viaria na estrada AC115? 

. Considera a Xunta de Galiza boa ou suficiente a seguridade viaria na estrada 

AC115 ? 

. Ten pensado facer algo a Xunta de Galiza para mellorar seguridade viaria na 

estrada AC115? 

 

Santiago de Compostela, 20 de xaneiro de 2025 

 

Asdo.: Ramón Fernández Alfonzo 

Xosé Manuel Golpe Acuña 

Paulo Ríos Santomé 

Deputados do G.P. do BNG 

 

 

 

Asinado dixitalmente por: 

 

Ramón Fernández Alfonzo na data 20/01/2025 12:03:24 

 

José Manuel Golpe Acuña na data 20/01/2025 12:05:13 

 

Paulo Ríos Santomé na data 20/01/2025 12:05:31 

Á MESA DO PARLAMENTO 

 

Julio Ernesto Abalde Alonso, María Elena Espinosa Mangana e Silvia 

Longueira Castro, deputado e deputadas pertencentes ao Grupo 

Parlamentario dos Socialistas de Galicia, ao abeiro do disposto no artigo 

152 do Regulamento da Cámara, presentan ante esa Mesa a seguinte 

pregunta para a súa resposta por escrito. 

 

O día 13 de xaneiro, coñecemos o déficit de enfermeiras/os en España, que se 

arrastra desde hai décadas que nos sitúa en 100.000 profesionais. Si temos en 

conta o número de profesionais por cada 1.000 habitantes, encontramos que a 

media en España en 6,5 profesionais por cada 1.000 habitantes, mentres que 

nos países da Unión Europea esta proporción situase en 8,5 enfermeiras/os 

por cada 1.000 habitantes.  

Ademais, as diferenzas entre CC.AA é considerable. Da mesma forma tamén 

existen diferenzas entre as provincias de Galicia. 

Si facemos unha revisión destes datos nas provincias galegas, vemos que só 

Lugo está por encima da media de España e o resto dos cocientes provinciais 

son realmente preocupantes. A Coruña ocupa o 37º lugar de todas as 

provincias e tampouco alcanza a media española con 5,68 enfermeiras por 

cada 1.000 habitantes, moi inferior as 6,5 profesionais de media no estado 

español e moi lonxe da media europea de 8,5. 

É certo que se incorporaron enfermeiras/os pero non o fan ao ritmo para paliar 

o déficit. Da mesma forma que Galicia segue con déficit entre as enfermeiras 

que saen da nosa Comunidade Autónoma con respecto ás que entran. Neste 

contexto sabemos que de Galicia saíron no ano 2023 510 enfermeiras, e con 

todo só entraron 156. De aí que o déficit autonómico claro.  

Pero non é a primeira vez que coñecemos o déficit, xa o Colexio Xeral de 

Enfermería denunciárao, do mesmo xeito que os sindicatos. No primeiro caso, 

cifraba o déficit para Galicia en 10.000 profesionais. 

A realidade é que todos estes números lévannos a unha dura realidade: Galicia 

sitúase como a penúltima Comunidade Autónoma en cocientes de enfermeiras. 

E Coruña, tal e como indicamos non está ben colocada no “ranking” das 

provincias en España. É un problema máis que engádese á falta de médicos en 

atención primaria ou de pediatras.  

Pero preocúpannos tamén as mensaxes que está a transmitir a Xunta de 

Galicia como pode ser o flexibilizar as normas para 2025 para poder incorporar 

ao Sergas a diplomados procedentes de países que non forman parte da Unión 

Europea e nada se di con respecto a salvagardar a profesión pero sobre todo a 

seguridade para o paciente. 

Por todo o exposto anteriormente, o deputado e as deputadas que asina 

formulan a seguinte pregunta para a súa resposta escrita: 

Ten algún plan a Xunta de Galicia para incrementar o número de 

enfermeiras/os na Coruña, para alcanzar, a curto prazo, polo menos a media 

española? 

 

 

Santiago de Compostela, a 20 de xaneiro do 2025 

 

 

Asinado dixitalmente por: 

 

Julio Abalde Alonso na data 20/01/2025 12:23:10 

 

Elena Espinosa Mangana na data 20/01/2025 12:23:20 

Silvia Longueira Castro na data 20/01/2025 12:23:27 

Á Mesa do Parlamento 

Rosana Pérez Fernández e Montserrat Prado Cores, deputadas do Grupo 

Parlamentar do Bloque Nacionalista Galego (BNG), ao abeiro do disposto no 

Regulamento da Cámara, presentan a seguinte Pregunta para resposta escrita, sobre a 

situación de falta de persoal médico no PAC do centro de saúde de Noia e as 

consecuencias para os e as pacientes do mesmo. 

 

EXPOSICIÓN DE MOTIVOS 

Malia os centos de anuncios e a propaganda do Partido Popular, o certo é que a 

sanidade pública de Galiza está en estado de emerxencia como consecuencia dos 

recortes, a redución de orzamentos, a infradotación de persoal, de materiais e de 

investimentos. 

Dentro deste deterioro xeralizado, a Atención Primaria está a ser unha das 

principais damnificadas polas nefastas políticas da Consellaría de Sanidade e os recortes 

nas dotacións do persoal médico sucédense por todo o país. 

Non se trata de “casos puntuais” como adoita desculparse a Consellaría diante 

de calquera denuncia. Son as consecuencias de decisións que trouxeron á Atención 

Primaria a un deterioro estrutural diante do que a Xunta de Galiza non actúa. 

E a esta situación xeralizada, súmase agora o  PAC do centro de saúde Noia  que 

xa no mes de decembro foi advertido de cambios nas quendas de persoal facultativo os 

domingos e festivos. 

Este PAC vén desenvolvendo a súa actividade os días laborábeis entre as 15,00 e 

as 08,00 hs. e as 24 horas os domingos e festivos, días nos que viña habendo un reforzo 

médico de 08,00 a 22,00 hs., que agora vénse de prescindir del. 

A poboación cuberta polo PAC de Noia é a pertencente aos concellos de Noia, 

Lousame, Outes e parte de Porto do Son, onde xa se suprimirá na pandemia o servizo de 

urxencias  que atendía a ese concello os sábados, domingos e festivos. 

Resulta evidente que, con este novo recorte de persoal no PAC de Noia, a 

calidade asistencial da poboación en toda a comarca vaise ver afectada cando xa a 

eliminación de cada vez máis servizos sanitarios públicos está a ter importantes 

consecuencias. 

Tal é así que tampouco a dotación de ambulancias para estes concellos vén 

sendo suficiente, contando cunha soa dispoñíbel con base en Noia para todos eles, agás 

nos puntos do concello de Porto do Son máis próximos a Ribeira, e medicalizándose nas 

urxencias graves co persoal do propio PAC de Noia o que ten como consecuencia a 

diminución do persoal sanitario no PAC se se mobiliza para as emerxencias 

 

Por todo o exposto formúlanse as seguintes preguntas para resposta escrita: 

. Vai repoñer de inmediato o reforzo do terceiro facultativo do PAC de Noia? De 

non ser así, por que motivo? 

 . Considera que se pode dar unha atención acaída e de calidade aos e ás 

pacientes  de toda a comarca co número de profesionais actuais? De non ser así, que 

actuacións vai desenvolver a curto prazo para corrixilo? 

 . Como cre que lles está a  repercutir aos e ás profesionais que están a levar a 

cabo o seu traballo no PAC de Noia a sobrecarga que agora soportan? 

C
SV

: R
EX

PG
-p

N
0B

nl
IK

i-8
Ve

rif
ic

ac
ió

n:
ht

tp
s:

//s
ed

e.
pa

rla
m

en
to

de
ga

lic
ia

.g
al

/tr
am

ite
s/

cs
v/

62662

C
SV

: B
O

PG
D

SP
G

-v
gi

8S
zu

1I
-1

Ve
rif

ic
ac

ió
n:

ht
tp

s:
//s

ed
e.

pa
rla

m
en

to
de

ga
lic

ia
.g

al
/tr

am
ite

s/
cs

v/

https://sede.parlamentodegalicia.gal/tramites/csv/REXPG-pN0BnlIKi-8
https://sede.parlamentodegalicia.gal/tramites/csv/BOPGDSPG-vgi8Szu1I-1


       

 

 

 

 

 

 

 

 

 
  

OFICINA PARLAMENTAR 

Parlamento de Galiza 

Rúa do Hórreo, 63. Tel. 0034 981 551 545 

gp-bng@parlamentodegalicia.gal 

15702 Santiago de Compostela 

Galiza 

 

3 

 

 . Considera que nestas circunstancias os e as pacientes están a recibir a calidade 

asistencial que lles corresponde? 

 . Que consecuencias cre que se están a derivar desta situación no propio PAC e 

nas urxencias hospitalarias do Hospital do Barbanza e do CHUS? 

 

Santiago de Compostela, 20 de xaneiro de 2025 

 

Asdo.: Rosana Pérez Fernández 

Montserrat Prado Cores 

Deputadas do G.P. do BNG 

 

 

 

Asinado dixitalmente por: 

 

Rosana Pérez Fernández na data 20/01/2025 13:34:19 

 

María Montserrat Prado Cores na data 20/01/2025 13:35:51 

Á Mesa do Parlamento 

Rosana Pérez Fernández, deputada do Grupo Parlamentar do Bloque 

Nacionalista Galego (BNG), ao abeiro do disposto no Regulamento da Cámara, 

presentan a seguinte Pregunta para resposta escrita, sobre a situación insostíbel de 

falta de persoal nos centros de saúde do concello de Ribeira. 

 

EXPOSICIÓN DE MOTIVOS 

No pasado mes de marzo comezaba unha nova lexislatura e en abril o sr. Rueda 

era investido como presidente da Xunta de Galiza, prometendo reforzar a sanidade 

pública. 

Xa naquela altura os veciños e veciñas do concello de Ribeira viñan facendo 

evidente o seu malestar pola caótica situación sanitaria que estaban a sufrir e que levan 

anos arrastrando. Despois de dez meses, aquela situación non fixo máis que empeorar e 

o reforzo prometido polo presidente do Goberno galego non só non chegou, senón que 

amosa cada vez maiores eivas e está a ter tamén maiores consecuencias na saúde da 

cidadanía de Ribeira. 

A falta de persoal médico é insostíbel e, moi lonxe de se mellorar, hoxe 

seguimos a ter un centro de saúde en Ribeira con máis de 18.500 pacientes maiores de 

15 anos con tan só dez médicos para a súa atención cando deberían ser quince. 

No caso do centro de saúde da parroquia de Aguiño, onde os veciños e veciñas 

veñen mobilizándose dende o mes de outubro, a Consellaría non foi aínda quen sequera 

de cubrir de xeito permanente ningunha das dúas prazas de persoal médico que ten o 

centro. 

A única acción que foi capaz de levar a cabo a Consellaría dende outubro, foi 

desprazar a Aguiño un facultativo/a para cubrir dous cupos de case 1.800 persoas dende 

o centro de saúde de Ribeira, deixando aínda máis en precario a situación na cidade, con 

cinco cupos sen cubrir que están a asumir o resto do persoal médico.  

Ademais, as expectativas que se presentan para este ano tampouco fan pensar 

nunha melloría, xa que se prevén tres xubilacións de cara ao final do verán que, de non 

remediarse, deixarían ao centro de saúde de Ribeira  nunhas circunstancias inasumíbeis 

para facer fronte á atención da súa poboación. 

É, pois, moita hora de atender a emerxencia que vive a sanidade pública no 

concello de Ribeira, a sobrecarga asistencial á que están sometidos os seus e as súas 

profesionais, con cupos moi por enriba do establecido e as consecuencias de listas de 

agarda cada vez maiores e de deterioro continuado da calidade asistencial das persoas 

doentes. 

 

Por todo o exposto formúlanse as seguintes preguntas para resposta escrita: 

. Vai repoñer de inmediato as ausencias dos e das profesionais médicos, 

nomeadamente as prolongadas, do centro de saúde de Ribeira? De non ser así, por que 

motivo? 

 . Vai cubrir de xeito permanente as dúas prazas de persoal médico do centro de 

saúde de Aguiño? 

 . Considera que se pode dar unha atención acaída e de calidade aos e ás 

pacientes co número medio de profesionais actuais? De non ser así, que actuacións vai 

desenvolver a curto prazo para corrixilo? 

 . Como considera que incide a situación límite dende hai anos dos centros de 

saúde do concello de Ribeira á hora de que os profesionais opten por escollelos como 

centro de traballo? 

 . Como cre que lles está a  repercutir aos e ás profesionais que están a levar a 

cabo alí o seu traballo  a inmensa sobrecarga que veñen soportando? 

 . Considera que nestas circunstancias os e as pacientes están a recibir a calidade 

asistencial que lles corresponde? 

 . Que consecuencias cre que se están a derivar desta situación no propio PAC e 

nas urxencias hospitalarias do Hospital do Barbanza? 

 

Santiago de Compostela, 20 de xaneiro de 2025 

 

Asdo.: Rosana Pérez Fernández 

Deputada do G.P. do BNG 

 

 

 

Asinado dixitalmente por: 

 

Rosana Pérez Fernández na data 20/01/2025 13:47:36 

Á Mesa do Parlamento 

Montserrat Prado Cores, Olalla Rodil Fernández, Iago Suárez 

Fernández, Ariadna Fernández González, Iria Carreira Pazos, Cristina 

Fernández Davila, Alexandra Fernández Gómez, Carmela González 

Iglesias, Paulo Ríos Santomé e Brais Ruanova Vilas-Boas, deputadas e 

deputados do Grupo Parlamentar do Bloque Nacionalista Galego (BNG), ao 

abeiro do disposto no Regulamento da Cámara, presentan a seguinte Pregunta 

para resposta escrita, sobre as medidas a tomar para “Reconstruír” a Área 

Sanitaria de Vigo. 

 

EXPOSICIÓN DE MOTIVOS 

O pasado 16 de xaneiro miles de persoas manifestáronse polas rúas de 

Vigo pola “Reconstrución da Área Sanitaria de Vigo”, reclamando 

responsabilidades polas condicións nas que se fixo a licitación e construción do 

Hospital Álvaro Cunqueiro, e esixindo medidas para dotar a área sanitaria dos 

recursos humanos e materiais necesarios para conseguir unha asistencia sanitaria 

100% pública e de calidade. 

Unha área  con moitas carencias polas decisións tomadas polo Partido 

Popular na Xunta,   na dirección de condicionar a atención sanitaria da área  de 

Vigo, para garantir a súa dependencia da sanidade privada. Nesa dirección foi a 

redución de camas, servizos e prestacións do hospital Álvaro Cunqueiro e a  

infrautilización doutras infraestruturas como o hospital Meixoeiro, para seguir 

mantendo un concerto millonario con Povisa. 

Esixen responsabilidades políticas por facer que o conxunto da cidadanía 

pague 470.469.422 euros de máis á sociedade concesionaria, facer un hospital 

máis pequeno, que non responde ás necesidades da Área Sanitaria, por manter, e 

incluso aumentar, o negocio da sanidade privada na  Área 

Denuncian que coa construción do Hospital Álvaro Cunqueiro non se 

lograron acadar completamente os obxectivos fixados polo Plan funcional inicial. 

Non se construíron as estruturas necesarias de Atención Hospitalaria, para poder 

atender con calidade ao 100% da cidadanía, de 2.000 camas hospitalarias 

previstas no conxunto da área sanitaria pasamos a un máximo de 1.366.  

Tampouco se reforzou a Atención Primaria coa creación de novos centros de 

saúde e ampliación de outros, nin se conseguiu a diminución do peso da sanidade 

privada na  área. 

As consecuencias son evidentes: unhas intolerables listas de agarda para 

consultas, probas complementarias, exploracións e intervencións cirúrxicas, 

servizos hospitalarios sen o cadro de persoal e espazos suficientes para dar 

resposta ás necesidades da cidadanía e unha carteira de servizos incompleta para 

manter o negocio da sanidade privada. A saturación no servizo de urxencias do 

hospital por un deseño insuficiente, con ademais unha Atención Primaria 

debilitada, con listas de agarda que superan en moitos casos os 10 ou 15 días, e 

moitas persoas sen profesional da medicina de familia ou da pediatría que poida 

atendelos. A sobrecarga de profesionais, insuficientes para dar resposta á 

cronicidade e á dependencia, con atraso no seguimento de patoloxías crónicas e 

dificultade para garantir unha atención de calidade a persoas dependentes. 

Denuncian tamén que unha parte da poboación da Área Sanitaria teña que 

ser atendida en POVISA, cun concerto económico sen transparencia, e sen 

alternativa pública neste momento, para poder reverter esta situación, mentres 

que con cartos públicos seguen a encher as carteiras dos accionistas dos fondos 

de investimento estranxeiros que son propietarios do Hospital Álvaro Cunqueiro 

e do hospital Ribera-POVISA. 

 

Por todo isto formúlanse as seguintes preguntas para resposta escrita: 

Vai a Xunta poñer en marcha todas as accións precisas para  rescatar  o 

hospital Álvaro Cunqueiro para o ámbito do Público? 

Non considera preciso realizar a ampliación do Hospital Álvaro 

Cunqueiro co que non se construíu e que figuraba no proxecto funcional inicial? 

Vai poñer a pleno rendemento as 422 camas do Hospital do Meixoeiro e 

as 117 do Hospital Nicolas Peña? 

A que agardan para crear un Servizo de cirurxía Máxilo-Facial completo e 

funcional e dunha Unidade de Queimados na sanidade pública? 

Por que non proceden á reordenación asistencial da área de Vigo, coa 

construción dun Centro de Alta Resolución (CAR) coas especialidades máis 

demandadas pola poboación, no centro de Vigo,  e outro no Morrazo ao igual que 

a ampliación do Centro de Saúde de Cangas, e construción do do Hío? 

Vai proceder á integración de toda a actividade asistencial de Galaria no 

Sergas? 

 

Santiago de Compostela, 20 de xaneiro de 2025 

 

 

 

Asinado dixitalmente por: 

 

María Montserrat Prado Cores na data 20/01/2025 18:24:41 

 

Iria Carreira Pazos na data 20/01/2025 18:25:01 

 

Olalla Rodil Fernández na data 20/01/2025 18:25:11 

 

Ariadna Fernández González na data 20/01/2025 18:25:22 

 

Iago Suárez Fernández na data 20/01/2025 18:25:30 

 

Brais Ruanova Vilas-Boas na data 20/01/2025 18:25:38 

 

Cristina Fernández Davila na data 20/01/2025 18:25:46 

 

Carmela González Iglesias na data 20/01/2025 18:25:52 

Paulo Ríos Santomé na data 20/01/2025 18:25:58 

 

Alexandra Fernández Gómez na data 20/01/2025 18:26:10 

Á Mesa do Parlamento 

Ramón Fernández Alfonzo, Xosé Manuel Golpe Acuña e Cristina 

Fernández Davila, deputados e deputada do Grupo Parlamentar do Bloque 

Nacionalista Galego (BNG), ao abeiro do disposto no Regulamento da Cámara, 

presentan a seguinte Pregunta para resposta escrita, sobre o estado do CEIP San 

Ramón do Concello de Moeche. 

 

EXPOSICIÓN DE MOTIVOS 

O CEIP San Ramón do Concello de Moeche leva máis de 10 anos nunha 

situación que daría vergoña a calquera goberno, mais non á Xunta do Partido Popular, 

que fai bandeira dos recortes no ensino público e especialmente nos concellos e nas 

parroquias rurais. 

Ao longo de todos estes anos o estado do centro de ensino ten sido obxecto de 

preocupación para o Concello e mesmo para o Grupo Parlamentar do BNG, que ano tras 

ano ven realizando emendas aos orzamentos da Xunta para que se inclúan as necesarias 

consignacións económicas para atender as urxentes necesidades do centro de ensino. 

A desatención da Xunta e os votos en contra das nosas emendas por parte do 

Partido Popular non fan máis que aumentar o estado de deterioro do CEIP San Ramón, 

sobre todo da cuberta. 

Outras necesidades do centro son mellorar o illamento, eliminar o burato do 

rocho polo que entraba auga (so se tapiou a entrada), o pintado exterior do edificio, ou a 

construción dunha cuberta no exterior na que as nenas e nenos puidesen agardar polas 

mañás os días de choiva, peticións que polo de agora non foron atendidas. 

Desde o BNG queremos salientar que a matrícula no colexio mantense desde hai  

varios anos, e sobre todo queremos chamar a atención sobre a importancia de contar con 

un ensino de calidade, con centros en perfectas condicións e que ofrezan todos os 

servizos para manter a poboación no rural. 

 

Por todo o exposto formúlanse as seguintes preguntas para resposta escrita: 

. Ten coñecemento a Xunta de Galiza do mal estado do CEIP San Ramón de 

Moeche? 

. Por que a Xunta de Galiza desatende as demandas do Concello? 

. Ten pensado a Xunta de Galiza realizar as obras necesarias no CEIP San 

Ramón de Moeche? 

 

Santiago de Compostela, 20 de xaneiro de 2025 

 

Asdo.: Ramón Fernández Alfonzo 

Xosé Manuel Golpe Acuña 

Cristina Fernández Davila 

Deputados e deputada do G.P. do BNG 

 

 

 

Asinado dixitalmente por: 

 

Ramón Fernández Alfonzo na data 20/01/2025 19:17:15 

C
SV

: R
EX

PG
-c

8S
Lk

dJ
nZ

-7
Ve

rif
ic

ac
ió

n:
ht

tp
s:

//s
ed

e.
pa

rla
m

en
to

de
ga

lic
ia

.g
al

/tr
am

ite
s/

cs
v/

62673

C
SV

: B
O

PG
D

SP
G

-v
gi

8S
zu

1I
-1

Ve
rif

ic
ac

ió
n:

ht
tp

s:
//s

ed
e.

pa
rla

m
en

to
de

ga
lic

ia
.g

al
/tr

am
ite

s/
cs

v/

https://sede.parlamentodegalicia.gal/tramites/csv/REXPG-c8SLkdJnZ-7
https://sede.parlamentodegalicia.gal/tramites/csv/BOPGDSPG-vgi8Szu1I-1


       

 

 

 

 

 

 

 

 

 
  

OFICINA PARLAMENTAR 

Parlamento de Galiza 

Rúa do Hórreo, 63. Tel. 0034 981 551 545 

gp-bng@parlamentodegalicia.gal 

15702 Santiago de Compostela 

Galiza 

 

3 

 

 

José Manuel Golpe Acuña na data 20/01/2025 19:18:20 

 

Cristina Fernández Davila na data 20/01/2025 19:18:33 

Á MESA DO PARLAMENTO 

 

Julio Ernesto Abalde Alonso, Silvia Longueira Castro e María Elena 

Espinosa Mangana, deputadas pertencentes ao Grupo Parlamentario dos 

Socialistas de Galicia, ao abeiro do disposto no artigo 152 do Regulamento 

da Cámara, presentan ante esa Mesa a seguinte pregunta para a súa 

resposta por escrito. 

 

Na situación actual, todas as actividades públicas ou privadas, deben ser 

desenvolvidas por equipos multidisciplinais que inclúen perfiles profesionais e 

competencias diversos, que coordinan perfís técnicos con outros perfís que 

incluían competencias sociais, tecnolóxicos, económicos ou de saúde. A 

transversalidade dos equipos de traballo son neste momento imprescindible. 

 

Os servizos públicos non poden quedar alleos a esta situación, así no Servizo 

de Saúde, o Sergas está incorporando perfís que non son especificamente 

relacionados con sanitarios/asistencias, así incorporan psicólogos, terapeutas 

ocupacionais, educadores sociais, especialistas en xestión documental, 

informáticos, incluso recentemente a incorporación da enxeñería biomédica 

para facer fronte ás necesidade tecnolóxicas cada vez maior no ámbito de 

diagnose e asistencia cada vez maior. 

 

A Educación non pode quedar fóra desta necesaria tendencia de 

modernización do noso servizo educativo coa incorporación aos centros 

distintos perfís profesionais.  

 

O perfil e características actuais do estudantado, e da sociedade, precisa que 

nos centros, ademais do persoal educativo, precisa profesionais especialistas 

en pedagoxía, en linguaxe, coidadores xa están incorporados aos centros, 

aínda que de forma insuficiente. Algunhas destas figuras eran necesarias pero 

a pandemia producida pola COVID-19 e o agravamento dos problemas de 

saúde mental e distintas situacións producidas polo uso das redes sociais e 

novas formas de relacións, fai imprescindible a incorporación de novos perfís 

ata agora non presentes. 

 

Un deses perfís a incorporar aos centros educativos é a Enfermería Escolar. A 

enfermeira escolar sería a responsable sanitaria do centro educativo, levando a 

cabo controis de saúde e actuacións de emerxencia, garantindo a saúde e 

seguridade dos escolares, e diminuír tanto os problemas de absentismo escolar 

derivados de patoloxías coma o colapso dos centros de saúde. Ademais, sería 

responsable de implementar programas de educación para a saúde no ámbito 

escolar mediante programas de primeiros auxilios, saúde dental, saúde mental, 

etc. adecuadas á idade do alumnado.  

 

Ademais, poden actuar fronte a emerxencias, controlar aos escolares con 

patoloxías previas (tales coma diabetes, TCA, crises comiciais..) e actuar fronte 

a accidentes propios do entorno escolar, para os que o profesorado non ten 

competencias nin formación necesarias; aínda que exista botiquín nos centros 

escolares, o profesorado non está autorizado a actuar sobre a saúde do neno, 

o que implica que a actuación atrasase.  

 

Este servizo non é novo en Galicia: 29 escolas de Galicia, pero todos son de 

xestión privada sendo unha situación de desigualdade respecto dos centros 

públicos.  

 

Por todo o exposto anteriormente, as deputadas que asinan formulan a 

seguinte pregunta para a súa resposta escrita: 

 

Cree necesaria a Xunta de Galicia a participación de especialista de 

Enfermería Escolar nos centros educativos públicos de Galicia? 

Asinado dixitalmente por: 

 

Julio Abalde Alonso na data 21/01/2025 11:43:53 

 

Silvia Longueira Castro na data 21/01/2025 11:44:04 

 

Elena Espinosa Mangana na data 21/01/2025 11:44:14 

Á Mesa do Parlamento 

Ramón Fernández Alfonzo e Noa Presas Bergantiños, deputado e deputada do 

Grupo Parlamentar do Bloque Nacionalista Galego (BNG), ao abeiro do disposto no 

Regulamento da Cámara, presentan a seguinte Pregunta para resposta escrita, sobre 

xubilación parcial. 

 

EXPOSICIÓN DE MOTIVOS 

Tal e como viña advertindo o BNG o actual goberno do Estado deu un novo paso 

adiante no camiño de endurecer as condicións de xubilación. 

Boa parte do acordo acadado entre o goberno, patronal, CC.OO e UGT no 

pasado mes de decembro ven de se concretar no Real Decreto 11/2024. Unha norma que 

consolida o endurecemento das condicións para acollerse á xubilación parcial e que pon 

data de caducidade ao dereito do persoal da industria manufactureira que aínda mantiña 

dun xeito excepcional o dereito de xubilarse parcialmente aos 61 anos, xa que a partir 

do 31 do decembro do 2029 perderán este dereito, pasando a engrosar a lista das persoas 

que só poderán xubilarse nesta modalidade parcial como moito 3 anos antes da súa 

idade legal de xubilación e sempre que teñan 33 anos de cotización mínima. 

O Real Decreto tamén establece un novo tope para a aplicación da redución de 

xornada que pode realizarse durante o primeiro ano de xubilación parcial, que a partir 

de agora será apenas entre un 20% e un 33%. 

A prolongación da vida laboral é un dos recortes máis agresivos contra a saúde e 

a calidade de vida da clase traballadora. Non debemos esquecer as tremendas 

diferencias existentes de esperanza de vida en función do nivel económico das persoas e 

das súas ocupacións. Esta prolongación significa na práctica que cada vez menos 

persoas de clase traballadora chegarán á xubilación nunhas condicións físicas e de saúde 

que lles permitan gozar desa nova etapa da súa vida. 

O Real Decreto 11/2024 aínda está pendente de se convalidar no Congreso dos 

Deputados e Deputadas, polo que un debate social ben informado sobre a idade de 

xubilación e o modelo de pensións que cada forza política promove é absolutamente 

necesario. 

 

Por todo isto formúlanse as seguintes preguntas para resposta escrita: 

1. Que opinión lle merece á Xunta de Galiza o Real Decreto 11/2024? 

2. Que opina a Xunta de Galiza dunha prolongación indiscriminada da vida 

laboral das persoas traballadoras? 

3. Como estima a Xunta de Galiza que está a afectar ao absentismo laboral o 

atraso da idade de xubilación na Galiza? Pode ter efectos diferenciados por nivel de 

renda ou xénero? 

4. Como estima a Xunta de Galiza que está a afectar ao desemprego xuvenil e 

aos salarios dos primeiros empregos o atraso da idade de xubilación na Galiza? Pode ter 

efectos diferenciados por nivel de renda ou xénero? 

 

Santiago de Compostela, 21 de xaneiro de 2025 

 

Asdo.: Ramón Fernández Alfonzo 

Noa Presas Bergantiños 

Deputado e deputada do G.P. do BNG 

Asinado dixitalmente por: 

 

Noa Presas Bergantiños na data 21/01/2025 12:33:49 

 

Ramón Fernández Alfonzo na data 21/01/2025 12:33:53 

Á Mesa do Parlamento 

Mercedes Queixas Zas e Alexandra Fernández Gómez, deputadas do Grupo 

Parlamentar do Bloque Nacionalista Galego (BNG), ao abeiro do disposto no 

Regulamento da Cámara, presentan a seguinte Pregunta para resposta escrita, sobre a 

necesidade de avanzar na tramitación do expediente de reposición da legalidade 

urbanística na parroquia de Lubre (Bergondo). 

 

EXPOSICIÓN DE MOTIVOS 

Hai máis de tres anos, o Concello de Bergondo paralizaba un movemento de 

terras e recheos realizado na parroquia de Lubre.  

As razóns debíanse a que eses traballos non se adecuaban á licenza municipal 

concedida en solo rústico e a que crearon un talude de aproximadamente 15m nunha 

parcela sita no lugar de Armuño, na parroquia de Lubre, colindante coa vivenda nº 66 

do mencionado lugar e o polígono industrial da localidade, gañando así tamén espazo 

pegado á parte industrial. 

Posteriormente, esta actuación tamén foi denunciada ante a APLU, organismo 

dependente da Xunta de Galiza, de quen é competencia por situarse en solo rústico. 

Estes traballos xeraron moita alarma entre a veciñanza do lugar, xa que pola 

orografia da zona, de se produciren fortes choivas, estas poden acabar afectándolle a 

todo o núcleo de poboación, como así lle sucedeu xa, en varias ocasións durante este 

tempo, á finca colindante, que se viu asolagada por unha inxente cantidade de auga e 

barro, ademais de afectar tamén a circulación pola principal vía de comunicación do 

lugar, a estrada provincial DP-0811. 

Transcorrido un ano aproximadamente, visto que a parcela seguía no mesmo 

estado e os recheos non foran retirados para volver a parcela ao seu estado natural, 

desde o grupo parlamentar do BNG preguntamos por esta problemática, a petición 

veciñal. 

A resposta escrita informou da apertura pola APLU dun expediente en abril do 

2022, confirmando que as obras non son legalizables ao seren incompatibles co 

ordenamento urbanístico, ordenando a reposición dos terreos ao seu estado inicial, baixo 

apercibimento de execución subsidiaria ou forzosa mediante a imposición de multas 

coercitivas. Asemade, tamén se daba conta de que a sociedade responsable interpuxera 

recurso de reposición en prazo. 

O grupo parlamentar do BNG interesouse por esta problemática a finais de 

2023, ao que o goberno da Xunta respondeu que o 7 de novembro do pasado ano se 

emitiu desestimación definitiva do recurso presentado e que o seguinte paso sería o 

inicio da execución forzosa. 

Actualmente, todo está no mesmo estado, nin se perciben movementos na 

parcela para devolvela ao estado inicial, o que segue a crear inseguridade e incerteza na 

veciñanza polo tempo transcorrido e polos desperfectos que esta situación xa lles causou 

no seu momento e pode volver repetirse. 

A maiores desta problemática sen resolver, recentemente, noutra parcela situada 

no lugar de Obra de Paño, na mesma parroquia bergondesa de Lubre, con referencia 

catastral 15008A059001000000XB, leváronse a cabo traballos de recheos, 

presuntamente de novo sen adecuarse á licencia solicitada, por parte de alguén que 

tamén fai parte da sociedade da parcela mencionada, o que crea na veciñanza unha 

sensación engadida de impunidade. 

En xullo de 2024 o grupo parlamentario do BNG volveu rexistrar varias 

iniciativas en forma de preguntas orais e escritas nesta cámara ás que o goberno non deu 

resposta. 

 

Por todo o exposto formúlanse as seguintes preguntas para resposta escrita: 

- En que estado se atopa a tramitación do expediente de reposición da legalidade 

urbanística por parte da APLU? 

- En que prazo se prevé que se devolva a parcela ao seu estado inicial? 

- É consciente a Xunta de Galiza dos trastornos que causa á veciñanza esta 

situación? 

- Ten constancia a APLU do novo recheo noutra parcela no lugar de Obra de 

Paño? 

- De ter constancia, ten iniciada a tramitación para reposición da legalidade 

urbanística nesta parcela? 

 

Santiago de Compostela, 21 de xaneiro de 2025 

 

Asdo.: Mercedes Queixas Zas 

Alexandra Fernández Gómez 

Deputadas do G.P. do BNG 

 

 

 

Asinado dixitalmente por: 

Mercedes Queixas Zas na data 21/01/2025 16:07:18 

 

Alexandra Fernández Gómez na data 21/01/2025 16:08:38 

Á Mesa do Parlamento 

Brais Ruanova Vilas-Boas, deputado do Grupo Parlamentar do Bloque 

Nacionalista Galego (BNG), ao abeiro do disposto no Regulamento da Cámara, 

presentan a seguinte Pregunta para resposta escrita, sobre o derrube da casa 

Patazumba en Tui no marco da urbanización da rúa Ourense e o visto bo do Goberno 

Galego. 

 

EXPOSICIÓN DE MOTIVOS 

A finca “Patazumba” no Concello de Tui é un conxunto patrimonial formado 

por unha vivenda, un hórreo, un valado e o terreo que ocupan e ao que están asociados 

estes bens patrimoniais. 

O caso sigular do hórreo, que se trata dun hórreo centenario, datado segundo a 

inscrición que presenta na pedra no ano 1861, e que conta con singular valor por 

presentar 7 pés e por tratarse dun dos mais sobranceiros do Concello de Tui, 

presentando a súa total integridade e formalización, aínda que algún dos seus elementos 

de madeira se atopen en mal estado non impediu a súa catalogación como BIC. Así 

tamén, a casa de máis dun século e de estilo indiano e a finca son elementos que dan 

cohesión e sentido patrimonial a este ben. 

A polémica estivo arredor desta finca dende que se prantexou o PXOM de Tui, 

aprobado definitivamente no ano 2011, quedando paralizadas certas actuacións como a 

urbanización completa da rúa Ourense, por afectación a dito hórreo. 

No ano 2009 a Dirección Xeral de Patrimonio do Goberno Galego emitía un 

informe sobre a necesidade de declarar o conxunto da Finca Patazumba como ben 

patrimonial ao nivel do propio Camiño de Santiago pola vila tudense. 

Tamén nesa liña o artigo 52 da lei 5/2016, do patrimonio cultural de Galiza, 

expresa que “os bens inmobles declarados de interese cultural son inseparables do seu 

contorno. Non poderá procederse ao seu desprazamento salvo que resulte 

imprescindible por causa de caso fortuíto, forza maior, utilidade pública ou interese 

social, despois do informe favorable da consellaría competente en materia de 

patrimonio cultural, nos termos previstos na lexislación reguladora do patrimonio 

histórico español e nesta lei”. 

Finalmente no ano 2022 a Dirección Xeral de Patrimonio emite informe 

favorable para o desprazamento de dito hórreo e dando vía libre á urbanización 

plantexada no PXOM para a rúa Ourense. 

Esta urbanización contempla o derrube da casa Patazumba, actualmente en mans 

da Sareb, e polo tanto da perda de patrimonio e de cohesión cun BIC como é o hórreo. 

Non se entende que o Goberno Galego permita ao Goberno Local de Tui a 

destrución do patrimonio para un modelo urbanístico caduco e do século pasado, xa que 

a actuación na rúa Ourense estaba contemplada dende finais dos anos 80, no lugar de 

velar pola conservación dos bens que proporcionan identidade propia ás vilas deste país. 

A destrución dunha casa propiedade da Sareb só vai servir para beneficiar ao 

banco malo do cal o Estado Español é o seu maior participante. Este feito agrávase nun 

contexto no que o Concello de Tui incumpre as recomendacións de espazos verdes que 

marca Europa e no que existe un Plan Rexurbe que se viu máis que ineficiente para dar 

solución á crise de vivenda que vive esta vila. 

 

Por todo o exposto formúlanse as seguintes preguntas para resposta escrita: 

- Como valora o Goberno Galego o derrube da casa Patazumba en Tui? 

-Considera o Goberno Galego que permitir mobilizar un hórreo BIC e non evitar 

que se destrúan os elementos aos que está ligado é protexer o patrimonio? 

- Porque dende a Dirección Xeral de Patrimonio non se blindou esta vivenda 

para evitar o seu derrube? 

- Como pensa o Goberno Galego protexer o patrimonio do Concello de Tui 

atendendo á súa singularidade, diversidade e identidade propia? 

 

Santiago de Compostela, 21 de xaneiro de 2025 

 

Asdo.: Brais Ruanova Vilas-Boas 

Deputado do G.P. do BNG 

 

 

 

Asinado dixitalmente por: 

 

Brais Ruanova Vilas-Boas na data 21/01/2025 16:26:43 

Á Mesa do Parlamento 

Noa Presas Bergantiños, deputada do Grupo Parlamentar do Bloque 

Nacionalista Galego (BNG), ao abeiro do disposto no Regulamento da Cámara, 

presentan a seguinte Pregunta para resposta escrita, relativa á demora na atención 

psicolóxica infanto xuvenil en Ourense ás actuacións que debe levar a cabo o goberno 

galego. 

 

EXPOSICIÓN DE MOTIVOS 

A atención á saúde mental e a súa prestación ao longo do territorio con criterios 

de equidade e equilibrio territorial e social debera ser unha prioridade para o goberno 

galego. Porén, como ten denunciado reiteradamente este Grupo Parlamentario, a 

realidade dista moito de ser así. 

A anunciada implantación da prestación de Psicoloxía Clínica no nivel 

asistencial de Atención Primaria, prometida en abril de 2024, é aínda só unha promesa, 

pese a que a propia Lei contra a violencia de xénero estipula no seu artigo 25, desde o 

ano 2007, a súa implantación non é unha realidade e pese a que Galiza lidera a cifra de 

suicidios no Estado, con 326 o último ano. 

Neste contexto, para alén dos recentes datos sobre a Área Sanitaria de Ourense, 

Verín e Valdeorras, que volven ter as peores listas de agarda hospitalaria de todo Galiza, 

singularmente no que atinxe ao Complexo Hospitalario Universitario de Ourense, 

coñecemos a información que facía pública o propio Colexio Oficial de Psicoloxía de 

Galiza alertaba a semana pasada dos tempos de espera e reclama unha oferta asistencial 

clara e baseada en criterios de equidade territorial. 

Dentro deses datos, chamaba especialmente a atención canto á poboación 

infantoxuvenil, sinalándose que as esperas para a primeira consulta de psicoloxía clínica 

sitúanse polo xeral entre 3 e 6 meses, cun horizonte temporal semellante para as 

seguintes consultas. No caso da área sanitaria de Ourense, igual que no caso da de Vigo, 

o tempo de espera para a primeira consulta atópase nese máximo de 6 meses, e de 3 para 

a seguinte consulta. Esta situación é alarmante e o propio Colexio sinala que “Nesta 

etapa é clave a redución de tempos de espera, debido ás necesidades relativas ao 

desenvolvemento e a calidade de vida dos rapaces e rapazas, así como a prevención de 

complicacións maiores no seu momento vital actual ou na vida adulta, xa que a infancia 

e a adolescencia son etapas críticas no desenvolvemento.” 

O feito de ter demoras de 6 meses para unha primeira consulta agrávase se 

recordamos que a área de Ourense ten amplas carencias nesta materia e que, por 

exemplo, aínda que foi impulsada unha Unidade de Prevención do Suicidio do 

Complexo Hospitalario Universitario de Ourense non ten unha unidade de 

hospitalización de saúde mental infanto xuvenil, que até o momento, malia as promesas, 

só existe en Vigo e Santiago. Esta situación súmase a outras carencias como as 

limitacións na atención pediátrica hospitalaria, reducida a mínimos e á lista de espera de 

psiquiatría do CHUO, de 63,7  días e con 1.253 pacientes agardando. 

Por estes motivos, é necesario que o goberno galego reforce a atención 

psicolóxica infanto xuvenil en Ourense incrementando os medios e o persoal, tal e como 

demandan doentes e colectivos profesionais 

 

Por todo o exposto formúlanse as seguintes preguntas para resposta escrita: 

Como valora o goberno galego a prestación da atención psicolóxica infanto 

xuvenil na área sanitaria de Ourense? 

Que actuacións vai levar a cabo para que o tempo medio de espera deixe de ser 

os 6 meses, á cabeza en Galiza xunto con Vigo? 

Cales foron as persoas atendidas neste ámbito nos anos 2020, 2021, 2022, 2023 

e 2024? 

Que valoración fai o goberno galego da Unidade de Prevención do Suicidio do 

Complexo Hospitalario Universitario de Ourense (CHUO)? 

Cantas persoas foron atendidas por esta Unidade de Prevención cada ano desde o 

seu impulso no 2021? 

Cantas persoas usaron ambos recursos? 

Cantas persoas son tratadas ao longo destes anos de forma continua? 

Que valoración fai o goberno galego do tempo medio de espera superior a 60 

días para unha consulta de psiquiatría e do aumento de persoas en lista de espera? 

Valora o goberno impulsar unha unidade de hospitalización de saúde mental 

infanto xuvenil no CHUO? 

 

Santiago de Compostela, 21 de xaneiro de 2025 

 

Asdo.: Noa Presas Bergantiños 

Deputada do G.P. do BNG 

Asinado dixitalmente por: 

 

Noa Presas Bergantiños na data 21/01/2025 17:25:27 

Á Mesa do Parlamento 

Noa Presas Bergantiños, deputada do Grupo Parlamentar do Bloque 

Nacionalista Galego (BNG), ao abeiro do disposto no Regulamento da Cámara, 

presentan a seguinte Pregunta para resposta escrita,  relativa á evolución da violencia 

machista en Galiza, á eficacia dos recursos existentes e ás actuacións a desenvolver por 

parte do goberno galego para os mellorar. 

 

EXPOSICIÓN DE MOTIVOS 

O ano 2024 finalizou coa cifra de cinto feminicidios consumados en Galiza, sen 

prexuízo de que investigacións poidan engadir algún caso máis a unha estatística que é 

moito máis do que unha estatística, que supón a consecuencia máis extrema dunha 

violencia sistémica e estrutural contra as mulleres cuxo remate constitúe un reto 

democrático para toda a sociedade e para todas as institucións. 

Outros datos coñecidos recentemente sinalar como o ano 2024 pechou cun 

récord histórico de mulleres no noso país incluídas no sistema Viogén de seguimento 

policial: 5.789, a cifra máis alta desde que se puxo en funcionamento este recurso. 

Así mesmo, o 16 de decembro de 2024 o Tribunal Superior de Xustiza de Galiza 

emitía unha nota informativa na que recolle, á espera de ter datos definitivos sobre o 

cuarto trimestre e poder facer un balance e reflexión anual, como no terceiro trimestre 

do ano 2024 os xulgados galegos recibiron 22 denuncias ao día por violencia de xénero, 

un 10 % máis que o ano anterior. 

Tal e como sinala o organismo xudicial, a gran maioría (1.514) foron 

presentadas pola vítima, unha cifra que segue sendo moi superior á das denuncias 

interpostas por terceiras persoas: os familiares formalizaron 41; mentres que 115 

chegaron por partes de lesións recibidos directamente; 28, por servizos de asistencia e 

terceiros; e 345, por intervención directa da policía. 

Ademais, sinalan que no período estudado aumentou un 5,5 % o número de 

mulleres vítimas e rexistráronse 12 menores tutelados vítimas de violencia de xénero, 

fronte aos 17 do mesmo período de 2023. Ademais, no período analizado solicitáronse 

474 ordes e medidas de protección da vítima, un 9 % menos que no mesmo período de 

2023, e foron adoptadas 320, o 67,5 %.   

Estas cifras axudan a ver a dimensión deste problema, un dos máis graves da 

sociedade e sobre o ue temos que estar vixiantes, máis aínda nun contexto de 

proliferación dos discursos negacionistas e de avance da precariedade e da privatización 

dos servizos públicos, que redunda negativamente no sistema de protección. 

Debe ser unha prioridade, polo tanto, desenvolver a Lei galega contra a 

violencia machista e mellorar os recursos activos e atender ámbitos especialmente 

sensibles como o xudicial, no que segue a ser necesaria unha revisión e impulso da 

formación, dos espazos físicos, etc. 

 

Por todo o exposto formúlanse as seguintes preguntas para resposta escrita: 

Que valoración fai o goberno galego dos datos de violencia machista do último 

ano completo e o avance do actual? 

Iniciou algunha reflexión sobre as prioridades o goberno galego despois dos 

feminicidios cometidos no 2024? en que sentido e con que medidas? 

Levou a cabo o goberno galego a actualización de protocolos de cooperación 

que sinalaba durante a tramitación orzamentaria? 

Que valoración fai o goberno galego do cumprimento da lei galega de 2007? 

Que valoración fai o goberno galego da percepción na sociedade da violencia 

machista? 

Que valoración fai o goberno galego do funcionamento dos instrumentos legais 

e xudiciais? 

Que valoración fai a Xunta do funcionamento dos recursos sociais e sanitarios? 

 

Santiago de Compostela, 21 de xaneiro de 2025 

 

Asdo.: Noa Presas Bergantiños 

Deputada do G.P. do BNG 

 

 

 

Asinado dixitalmente por: 

 

Noa Presas Bergantiños na data 21/01/2025 18:09:08 

Á MESA DO PARLAMENTO 

 

Elena Espinosa Mangana e Silvia Longueira Castro, deputadas 

pertencentes ao Grupo Parlamentario dos Socialistas de Galicia, ao abeiro 

do disposto no artigo 152 do Regulamento da Cámara, presentan ante a Mesa 

a seguinte pregunta para a súa resposta escrita. 

 

Galicia ten unha taxa moi baixa de matronas. Situámonos en 4 matronas por 

cada 10.000 mulleres, cando a media da Unión Europea é de 9 matronas por 

cada 10.000 mulleres ou fronte a comunidades autónomas como Navarra que 

están en 10 matronas por cada 10.000 mulleres.  

 

E este cociente é problemático por varios motivos entre os que podemos citar: 

As matronas son profesionais de referencia da saúde sexual e reprodutiva, así 

como da saúde materno infantil. 

 

Con todo a maior parte das matronas que temos no Sergas, están a facer os 

labores de asistencia o parto e ignóranse moitos dos aspectos da nosa saúde 

sexual e reprodutiva. E estes labores moitas veces quedan desatendidos. 

 

Pero tamén cando escasea o persoal de matronería, sucede que moitas veces 

os partos acaban en intervencións e as listas de espera para unha simple 

citoloxía increméntanse. 

 

E todo indica que a situación foi empeorando co paso dos anos, e a situación 

pódese volver moito peor tendo en conta as próximas xubilacións.  

 

As vantaxes de contar cunha matrona nos centros de saúde radica na 

posibilidade de ter un coidado da saúde sexual e reprodutiva desde a 

adolescencia ata a menopausa.  

Unha matrona de Atención Primaria supón unha ligazón directa co facultativo 

especialista en xinecoloxía. 

 

Pero poderiamos saltar da Atención Primaria á hospitalaria e palpar a 

importancia da atención personalizada e o conseguir tamén establecer unha 

relación de confianza entre a matrona e a persoa que vai dar a luz. E o apoio 

da matrona moitas veces vai máis aló e alcanza o ámbito emocional. 

 

Por todo o anterior, as deputadas que asinan formulan as seguintes preguntas: 

 

1.Cal é a opinión da Xunta de Galicia respecto do labor que desenvolven as 

matronas? 

 

2. Cre a Xunta de Galicia que se debe manter esta especialidade ou ser 

desenvolta pola especialidade de enfermaría familiar e comunitaria? 

 

3. Está disposta a Xunta de Galicia a incrementar o número de matronas ata 

alcanzar, polo menos, a media de España por cada 10.000 mulleres? 

 

Parlamento de Galicia, 21 de xaneiro de 2025 

 

 

 

 

Asinado dixitalmente por: 

 

Elena Espinosa Mangana na data 21/01/2025 18:27:34 

 

Silvia Longueira Castro na data 21/01/2025 18:27:46 

Á MESA DO PARLAMENTO 

 
 

Paloma Castro Rey e Carlos López Font, deputada e deputado pertencentes 

ao Grupo Parlamentario dos Socialistas de Galicia, ao abeiro do disposto no 

artigo 152 do Regulamento da Cámara, presentan ante a Mesa a seguinte 

pregunta para a súa resposta escrita. 

 

O embalse de Eiras, en Fornelos de Montes, abastece a sete concellos de 

auga: Vigo, Redondela, Nigrán, Cangas, Moaña, Porriño e ás veces, Baiona. 

 

A este embalse verten as augas que proveñen da depuradora sita en 

Portovilán. Unha depuradora que xa ten máis de 30 anos e cuxo sistema está 

obsoleto o que fai que moita da auga non sexa depurada correctamente 

causando un prexuízo medioambiental. 

 

Dende o Concello de Fornelos de Montes enviouse ao goberno da Xunta hai 

anos un proxecto municipal de construción dunha nova estación depuradora de 

augas residuais (EDAR),  no que se solicitaba o seu financiamento, ao resultar 

imposible sufragar esta obra a un Concello cun orzamento anual de 2 millóns 

de €. 

 

Sabemos que a prestación dos servizos de saneamento e abastecemento son 

unha responsabilidade de competencia municipal, pero a Xunta ten a obriga de 

prestar o apoio técnico e financeiro aos concellos que o necesiten co fin de 

mellorar a calidade das nosas augas e acadar unha mellor e máis sostible 

xestión. 

 

Augas de Galicia anunciou para 2025 un orzamento que ascende a 144 millóns 

de euros, dos que 73 millóns de euros dixo que irían destinados á mellora das 

infraestruturas do ciclo da auga. 

 

Os socialistas e as socialistas defendemos que o goberno da Xunta ten que 

apoiar os concellos en materia de xestión da auga e axudar a acadar o 

obxectivo de facer un uso eficiente dela para reducir a pegada hídrica e 

mellorar a calidade das masas de auga no conxunto da nosa comunidade e 

para iso é necesario que invista nas redes de saneamento, depuración e 

abastecemento dos diferentes concellos e nomeadamente no de Fornelos de 

Montes xa que estamos a falar dunha depuradora que verte a un encoro que 

abastece a máis de 500.000 persoas que habitan na área metropolitana de 

Vigo. 

 

Ante esta situación a deputada e o deputado que asinan solicitan en resposta 

escrita contestación á seguinte pregunta: 

 

Vai financiar o Goberno galego unha nova estación depuradora de augas 

residuais (EDAR) en Portovilán, co obxectivo de mellorar o servizo de 

saneamento no concello de Fornelos de Montes? 

 

 

Santiago de Compostela, 22 de enero de 2025 

 

 

 

Asinado dixitalmente por: 

 

Paloma Castro Rey na data 21/01/2025 18:32:42 

 

Carlos López Font na data 21/01/2025 18:32:51 

Á MESA DO PARLAMENTO 

 
Paloma Castro Rey e Carlos López Font, deputada e deputado pertencentes 

ao Grupo Parlamentario dos Socialistas de Galicia, ao abeiro do disposto no 

artigo 152 do Regulamento da Cámara, presentan ante a Mesa a seguinte 

pregunta para a súa resposta escrita. 

 

A conselleira titular da Consellería de Medio Ambiente da Xunta de Galicia 

nunha comparecencia parlamentaria na que daba conta dos orzamentos para o 

ano 2025, anunciou que dende Augas de Galicia, organismo adscrito á súa 

consellería, íanse investir 70 millóns de euros en proxectos de abastecemento 

e saneamento en diferentes concellos galegos. 

 

O concello de Cerdedo-Cotobade  conta con numerosos núcleos de poboación 

que aínda non teñen rede de sumidoiros, polo que a maioría das casas 

dependen do sistema de pozos negros ou fosas sépticas solucións 

medioambientalmente pouco eficientes. 

 

As parroquias afectadas pola falta do dito saneamento son numerosas, nalgúns 

casos carecen de rede na súa totalidade como son os casos de Valongo, 

Loureiro, Rebordelo, Castro, Corredoira, Figueroa, Parada, Caroi, Figueroa ou 

Folgoso, e noutras parroquias algúns lugares dispoñen de rede de saneamento 

pero falta noutros como son os casos de Trabazo en Carballedo; Abelaíndo, 

San Bernabé, Biduído, Cabanca e Carballás en Cerdedo; Fentáns en San 

Xurxo de Sacos; Xesteira en Almofrei ou Parada e Calvelo en Tenorio entre 

outros moitos lugares onde non existe. 

 

Tamén existen lugares con saneamento executado pero que aínda non está en 

funcionamento. 

 

A execución da rede de saneamento na súa totalidade supón un investimento 

moi grande de recursos públicos e precisa dunha planificación para que se 

realice en varias anualidades. Pero hai que recordar que nos últimos anos os 

avances foron moi escasos, incluso inexistentes na parte alta do concello. É 

por iso que, a axuda da Xunta de Galicia resulta indispensable para poder 

acometer un proxecto tan ambicioso. 

O Partido Socialista presentou emendas aos orzamentos da Xunta de Galicia 

para o 2025 onde solicitaba o financiamento para executar a rede de 

saneamento nos lugares de Cerdedo-Cotobade que non dispoñen del pero 

ningunha desas alegacións foi admitida. 

 

Por iso, a deputada e o deputado que asinan solicitan en resposta escrita contestación 

á seguinte pregunta: 

 

Establece a Xunta de Galicia  no Plan de mellora do ciclo da auga para os anos 

2025-2026, o financiamento da obra de execución da rede de saneamento nos 

lugares de Cerdedo-Cotobade que non dispoñen dela? 

 

Santiago de Compostela, 22 de enero de 2025 

 

 

 

 

Asinado dixitalmente por: 

 

Paloma Castro Rey na data 21/01/2025 18:46:09 

 

Carlos López Font na data 21/01/2025 18:46:19 

Á MESA DO PARLAMENTO 

 

 
Paloma Castro Rey e Carlos López Font, deputada e deputado pertencentes 

ao Grupo Parlamentario dos Socialistas de Galicia, ao abeiro do disposto no 

artigo 152 do Regulamento da Cámara, presentan ante a Mesa a seguinte 

pregunta para a súa resposta escrita. 

 

A Avenidas de Cambados (PO-549), Agustín Romero (PO-301) e Rosalía de 

Castro (PO-548) son unhas das principais vías de entrada o núcleo urbano do 

concello de Vilagarcía de Arousa e pertencen á rede de estradas autonómicas 

da Xunta de Galicia. 

 

A Xunta de Galicia leva anos sen facer ningún tipo de mantemento e mellora, o 

que fai que actualmente se atopen en malas condicións, poñendo en risco 

nalgúns dos seus puntos a seguridade peonil e incumprindo noutros a Lei de 

accesibilidade. 

 

Dende o Concello de Vilagarcía pediuse ao goberno autonómico en moitas 

ocasións que actuase sobre estas avenidas, sen que se fixese nada por parte 

deste. 

 

O Grupo Parlamentario Socialista entende que o goberno da Xunta ten a obriga 

de levar a cabo unha supervisión e mantemento das estradas da súa 

titularidade para garantir nelas a seguridade peonil e viaria e neste caso 

concreto cómpre de forma urxente unha actuación de reforma integral destas  

beirarrúas co fin de corrixir as eivas que presentan e adaptalas á normativa de 

seguridade peonil e á Lei de accesibilidade. 

 

Ante esta situación, a deputada e o deputado que asinan solicitan en resposta 

escrita contestación ás seguintes preguntas: 

 

1. Considera o Goberno galego que é necesario un proxecto de 

acondicionamento e reforma nas avenidas de Cambados (PO-549), Agustín 

Romero (PO-301) e Rosalía de Castro (PO-548) sitas no concello de Vilagarcía 

de Arousa? 

2. Ten previsto este goberno levar a cabo no ano 2025 algunha actuación 

nestas estradas de carácter autonómico? 

 

3. Entende  o Goberno galego que, na actualidade, as beirarrúas destas 

avenidas, o seu paso polo Concello de Vilagarcía, cumpren a  normativa de 

seguridade peonil e a Lei de accesibilidade? 

 

Santiago de Compostela, 22 de enero de 2025 

 

 

 

 

Asinado dixitalmente por: 

 

Paloma Castro Rey na data 21/01/2025 18:39:10 

 

Carlos López Font na data 21/01/2025 18:39:22 

Á MESA DO PARLAMENTO 

 
 

Paloma Castro Rey e Carlos López Font, deputada e deputado pertencentes 

ao Grupo Parlamentario dos Socialistas de Galicia, ao abeiro do disposto no 

artigo 152 do Regulamento da Cámara, presentan ante a Mesa a seguinte 

pregunta para a súa resposta escrita. 

 

O concello de Vilagarcía é clave para a mobilidade dentro da provincia de 

Pontevedra e presenta un gran número de usuarios do transporte público por 

ferrocarril e autobús. Para facilitar e adecuar aos tempos estes 

desprazamentos, o concello leva anos reclamando á Xunta de Galicia a 

construción dunha estación intermodal co obxectivo de conectar as terminais 

de ferrocarril e de autobuses. 

 

O Goberno galego presentou en 2021 un "borrador" do que podería ser esta 

estación intermodal, pero para que ese proxecto se puidese desenvolver era 

necesario acadar unha concesión de terreos por parte da Administración de 

Infraestruturas Ferroviarias  (Adif). 

 

O Concello de Vilagarcía iniciou as xestións para acadar esta concesión e trala 

negociación logrou que este ente estatal asinase  ese acordo en marzo de 

2022. 

 

Transcorridos case 3 anos desde isto o Goberno galego non fixo nada en 

relación co inicio deste proxecto, que segue agochado nun caixón. 

 

Por outra banda, o edificio da estación de autobuses de Vilagarcía sofre dende 

hai anos un deterioro evidente. Neste edificio, teñen a súa sede varias 

asociacións e empresas e atópase case en estado ruinoso. 

 

Trátase dun edificio de titularidade autonómica e a pesares dos requirimentos 

continuos por parte do Concello para que o Goberno galego realice obras de 

mantemento e mellore as condicións de seguridade, nunca obtén resposta pola 

Xunta. 

 

Dende o Grupo Parlamentario Socialista fartos do desleixo do Goberno galego 

con este concello propuxemos dúas emendas aos orzamentos da Xunta para o 

ano 2025 co fin de que se incluísen dúas partidas por un valor de 1,3 millóns 

para a estación intermodal e 100.000 euros máis para o arranxo da estación de 

autobuses. Sen que ningunha das dúas fose admitida polo Grupo 

Parlamentario Popular. 

 

Ante esta situación, a deputada e o deputado que asinan solicitan en resposta 

escrita contestación ás seguintes preguntas: 

 

1. Ten previsto o Goberno galego iniciar no ano 2025 no Concello de Vilagarcía 

de Arousa o proxecto para a execución dunha nova estación intermodal que 

conecte a estación de autobuses e de ferrocarril coa reurbanización do seu 

entorno e as obras de mantemento e adecuación do edificio da estación de 

autobuses e mellora das súas condicións de seguridade? 

 

2. Como xustifica o Goberno galego o abandono durante todos estes anos 

destes proxectos tan importantes para o goberno de Vilagarcía de Arousa? 

 

 

Santiago de Compostela, 22 de enero de 2025 

 

 

 

 

Asinado dixitalmente por: 

 

Paloma Castro Rey na data 22/01/2025 10:51:44 

 

Carlos López Font na data 22/01/2025 10:51:56 

Á Mesa do Parlamento 

Carmela González Iglesias, deputada do Grupo Parlamentar do Bloque 

Nacionalista Galego (BNG), ao abeiro do disposto no Regulamento da Cámara, 

presentan a seguinte Pregunta para resposta escrita, sobre as condicións asistenciais e 

laborais na Residencia Vila do Conde de Gondomar. 

 

EXPOSICIÓN DE MOTIVOS 

O Centro Residencial Vila do Conde, sito en Vilaza (Gondomar), é un centro 

xeriátrico de xestión privada que conta con 130 prazas asistenciais das que 32 son 

públicas concertadas coa Xunta. 

A finais do pasado mes de decembro soubemos, pola publicación na prensa da 

denuncia por parte da sección sindical da CIG, dos incumprimentos por parte da 

dirección do centro das ratios de persoal de atención aos maiores, o que estaba a 

provocar unha sobrecarga laboral nas persoas traballadoras que afectaba directamente á 

calidade do servizo. Uns datos xa preocupantes na nota de prensa e que tornaron en 

alarmantes logo da reunión que o BNG mantivemos  cunha representación do Comité de 

Empresa. 

As representantes sindicais trasladáronnos que esta residencia está a funcionar 

con menos persoas traballadoras das que establece a normativa para este tipo de centros, 

até o punto de que, para atender ás 130 persoas usuarias, só traballan 9 auxiliares e unha 

limpadora na quenda de mañá, na de tarde 7 auxiliares e ningunha limpadora, e 

unicamente 2 auxiliares e unha enfermeira na de noite. 

Esta evidente falla de persoal, que implica que cada traballadora realice moito 

máis traballo no mesmo espazo de tempo, implica un peor desempeño e acaba 

provocando nelas unha elevada sobrecarga física e mental. 

Os efectos da falla de efectivos son, por exemplo, que pola mañá as persoas 

usuarias teñan que agardar moito tempo para a ducha e vestido, cheguen máis tarde ao 

almorzo, tomen a medicación con desfases nos horarios e, por tanto, con desfase na 

administración de tratamentos antibióticos ou para a saúde mental, ou que ninguén os 

poida acompañar para ir ao servizo a tempo de que poidan facer as súas necesidades ou 

á hora de garantir unha hixiene persoal axeitada, entre outras cuestións. 

A escaseza de persoal tamén supón que as traballadoras, para poder facelo todo 

antes do final da súa quenda de traballo, teñan que acelerar a recollida do comedor 

despois da comida ou a recollida de residentes á hora de se deitar, ou reducir os labores 

de limpeza das dependencias ou no servizo de lavandería, entre outras tarefas. 

Esta sobrecarga laboral afecta a calidade do servizo. Cónstanos, ademais, por 

diversos testemuños que hai familias coñecedoras deste tipo de deficiencias, ben porque 

as propias persoas usuarias lles trasladan as súas queixas, ben porque as deficiencias son 

evidentes, e que nos últimos dous anos estanse a ver incrementadas. 

Desde o Comité de Empresa explican que xa se tramitaron dous expedientes 

administrativos, tras constatarse que o centro non cumpre os ratios de persoal 

establecidos pola Xunta, pero que non obtiveron reposta por parte da Consellaría de 

Política Social. 

Uns incumprimentos que foron constatados pola propia Inspección de Maiores, 

Discapacidade e Dependencia en 2023 e 2024, o que motivou a apertura deses dous 

expedientes administrativos que a Consellaría de Política Social aínda non resolveu. E 

consta tamén unha nova denuncia presentada nos últimos meses diante desa Inspección. 

É por iso que, unha vez esgotada a vía do diálogo coa empresa, que se nega a 

atender as demandas das traballadoras, e ante a pasividade da Consellería e da 

Inspección de Maiores, que nin resolve os expedientes nin recibe ao comité para atender 

as incidencias, decidiron facer públicos os incumprimentos dos ratios de persoal. 

O BNG consideramos que non se debe consentir que se manteñan unhas 

condicións laborais que supoñen unha exceso de carga de traballo para o persoal, que 

provoca numerosas baixas, riscos psicosociais, estrés e ansiedade, e que implica, 

ademais, un grave deterioro da calidade asistencial recibida polos residentes do centro 

residencial Vila do Conde. 

O Goberno galego, e nomeadamente a Consellería de Política Social e 

Igualdade, debe garantir unha atención de calidade ás 130 persoas residentes en Vila do 

Conde, así como velar para que as traballadoras deste centro teñan unhas condicións 

laborais dignas que non repercutan na súa saúde esíxindolle á empresa que cumpra as 

ratios de persoal marcadas pola normativa, así como as condicións marcadas no 

convenio colectivo. 

Ademais a Consellería de Política Social e Igualdade debe exercer o seu labor 

fiscalizador para velar polo correcto funcionamento dese centro xeriátrico, máxime 

cando está a recibir unha importante subvención da administración galega. É o que 

cómpre facer por respecto ás e aos maiores que aí residen e ás súas familias que están a 

pagar, non pouco, por un servizo que actualmente non reciben 

 

Por todo o exposto formúlanse as seguintes preguntas para resposta escrita: 

- Coñece o Goberno Galego a situación laboral das traballadoras do Centro 

Residencial Vila do Conde de Gondomar? 

- Considera o Goberno Galego que a asistencia recibida polas persoas usuarias 

desa residencia é a adecuada? 

- Coñece o Goberno Galego se o Centro Residencial Vila do Conde cumpre as 

conta co número de traballadoras que marca a normativa para este tipo de centros? 

- Considera o Goberno Galego que para atender ás 130 persoas usuarias son 

suficientes 9 auxiliares e unha limpadora na quenda de mañá, 7 auxiliares e ningunha 

limpadora na de tarde e unicamente 2 auxiliares e unha enfermeira na de noite? 

- Realmente pensa o Goberno Galego que 1 auxiliar, no mellor dos casos, pode 

atender adecuadamente a 15 persoas anciáns coas necesidades especiais que teñen 

(duchalas, vestilas, axudarlles coa súa hixiene persoal, darlles o almorzo, levalas ao 

baño, dispensarlles a medicación pautada á hora correcta, darlles o xantar, recoller o 

comedor,...)? 

- Cree o Goberno Galego que con esta ratio de persoal as persoas usuarias do 

centro teñen garantida unha asistencia de calidade, é dicir a asistencia que reciben as 

persoas maiores que viven no centro teñen a asistencia e a atención que merecen? 

-  Que resultados concluíron as inspeccións realizadas no Centro Residencial 

Vila do Conde de Gondomar? 

- Iniciouse algún expediente como consecuencia desas inspeccións? 

- Pensa o Goberno Galego responder a solicitude de reunión que lle fixo o 

Comité de empresa do centro? Cando vai reunirse a conselleira de Política Social e 

Igualdade con elas? 

- Que medidas vai levar a cabo o Goberno Galego para reverter a situación que 

se está a producir no Centro Residencial Vila do Conde de Gondomar? 

- Pensa o Goberno Galego esixirlle ao centro que incremente o persoal e que 

cumpra o convenio colectivo? 

- Vai a actuar o Goberno Galego para que mellore a calidade asistencial do 

Centro Residencial Vila do Conde e que as persoas usuarias que viven nel teñan 

garantida as atencións que os nosos maiores merecen? 

 

Santiago de Compostela, 22 de xaneiro de 2025 

 

Asdo.: Carmela González Iglesias 

Deputada do G.P. do BNG 

 

 

 

Asinado dixitalmente por: 

 

Carmela González Iglesias na data 22/01/2025 11:59:23 

Á Mesa do Parlamento 

Mercedes Queixas, deputada do Grupo Parlamentar do Bloque Nacionalista 

Galego (BNG), ao abeiro do disposto no Regulamento da Cámara, presentan a seguinte 

Pregunta para resposta escrita, sobre a necesidade de a Xunta activar un plan de 

adquisición das competencias en lingua galega para o alumnado estranxeiro. 

 

EXPOSICIÓN DE MOTIVOS 

O consello de goberno da Xunta do 2 de setembro aprobou o Plan MEGA de 

mellora educativa de Galiza, unha estratexia anunciada co obxectivo de incrementar o 

nivel das competencias clave do alumnado, personalizar o apoio educativo e a atención 

ás necesidades específicas e avanzar nun modelo de ensino inclusivo. 

Segundo o Conselleiro de Educación, o Plan inclúe medidas para “avanzar 

nunha aprendizaxe máis personalizada, reforzar as competencias clave e a atención a 

todo tipo de diversidade”.  

Entre as diferentes liñas de actuación, destácase unha específica centrada na 

atención ao alumnado estranxeiro, cada vez máis presente nas aulas galegas en todas as 

etapas, a partir das “intervencións educativas necesarias para o desenvolvemento 

persoal, cultural e social destes estudantes desde unha participación activa na vida 

escolar”. 

A través desta liña proporcionarase apoio ao alumnado estranxeiro para asegurar 

a expresión e a comprensión lingüística efectiva e fortalecer as súas habilidades de 

lectura e escritura, imprescindíbeis para garantir o dereito á educación desde a equidade 

e a inclusión. 

Na información trasladada aos medios de comunicación non se concreta 

ningunha estratexia ou actuación para axudar o alumnado estranxeiro a se integrar 

social, educativa, cultural e lingüisticamente en galego, polo que xa temos solicitado, ao 

abeiro do artigo 9 do Regulamento do Parlamento, copia do mencionado Plan MEGA 

para coñecelo en detalle. 

Con todo, a habitual falta de resposta e transparencia do goberno da Xunta ás 

peticións de documentación requiridas desde o grupo parlamentario do BNG, sustenta 

moitas preguntas sobre o desenvolvemento da metodoloxía necesaria para favorecer a 

adquisición da lingua galega por parte do alumnado estranxeiro, así como de como se 

vai proceder á súa implantación neste inminente comezo de curso escolar. 

 

Por todo o exposto formúlase a seguinte pregunta para resposta escrita: 

Que medidas vai implementar o goberno da Xunta para que o crecente alumnado 

estranxeiro teña garantida a adquisición das competencias en lingua galega? 

 

Santiago de Compostela, 22 de xaneiro de 2025 

 

Asdo.: Mercedes Queixas Zas 

Deputada do G.P. do BNG 

 

 

 

Asinado dixitalmente por: 

Mercedes Queixas Zas na data 22/01/2025 12:15:13 

Á Mesa do Parlamento 

Iago Tabarés Pérez-Piñeiro, deputado do Grupo Parlamentar do Bloque 

Nacionalista Galego (BNG), ao abeiro do disposto no Regulamento da Cámara, 

presentan a seguinte Pregunta para resposta escrita, sobre a evolución e xestión das 

denuncias de violencia sobre a muller no partido xudicial de Ourense. 

 

EXPOSICIÓN DE MOTIVOS 

Os datos relativos ao número de denuncias presentadas en Ourense no primeiro 

semestre de 2024 en materia de violencia sobre a muller evidencian un notable 

incremento en relación coas presentadas en idéntico período do exercicio anterior. 

Fronte ás 404 rexistradas no primeiro semestre de 2023, no 2024 presentáronse 483, isto 

é, case un 20%. Mais lonxe de tratarse dunha realidade puntual ou conxuntural a análise 

das denuncias formuladas na última década permite apreciar que é precisamente nos tres 

últimos anos nos que se rexistraron, con diferencia, o maior número de denuncias. Así, 

fronte as 249 denuncias presentadas nos primeiros semestres dos anos 2014 ou 2015, no 

22 presentáronse 623, no 23 foron 404, e no actual 2024, 483, que practicamente 

duplican as de hai unha década. 

Como é coherente coa distribución da poboación na demarcación de Ourense, a 

maior parte os feitos denunciados producíronse en localidades e concellos 

correspondentes ao partido xudicial de Ourense, polo que implican un incremento da 

carga de traballo do Xulgado con competencias en materia de violencia sobre a muller 

deste partido, concretamente o Xulgado de Instrución núm.3. 

Xulgado, ao que ten translación este incremento de actividade delitiva, polo que 

nos tres primeiros trimestre deste ano xa ingresou practicamente o mesmo número de 

asuntos penais que en todo o ano pasado, superando xa a sección civil o número de 

asuntos rexistrados en todo o do 2023. 

Como é sabido o Xulgado de Instrución núm.3 de Ourense compatibiliza as 

competencias, civís e penais, propias do Xulgado de Violencia Sobre a Muller coas dun 

órgano de instrución, con algunhas dispensas no reparto de asuntos, mais coa 

participación ordinaria nas quendas de garda; para o que ten aprobado o mesmo cadro 

de persoal que calquera outro xulgado de instrución. Aínda que é recoñecida a situación 

de “garda permanente” propia dos Xulgados de Violencia sobre a muller e o singular da 

atención que require a tramitación das actuacións e dilixencias propias desta área, o 

cadro de persoal do xulgado é o mesmo que o de calquera outro de igual clase do 

partido xudicial. 

A maior abastanza a Lei Orgánica 1/25, de 2 de xaneiro, recentemente aprobada 

contempla que serán as Seccións de Violencia sobre a Muller dos Tribunais de 

Instancias as que terán encomendada a instrución dos procesos para exixir 

responsabilidade penal por delitos contra a liberdade sexual, mutilación xenital 

feminina, trata, matrimonio forzado..., isto é, verán incrementada a súa carga de traballo 

coas novas competencias que se lle confiren. 

 

Por todo o exposto formúlanse as seguintes preguntas para resposta escrita: 

Considera a Xunta de Galiza  acaído o cadro de persoal do Xulgado de 

Instrución núm.3 de Ourense? 

Cal foi a evolución nos últimos 5 anos dos reforzos destinados ao Xulgado de 

Instrución núm. 3 de Ourense? 

Ten previsto a Xunta de Galiza dotar con persoal de reforzo a este Xulgado? 

Formulouse algunha solicitude neste sentido? 

Cantas prolongacións de xornada están autorizadas neste Xulgado, e cal foi a 

evolución das mesmas? 

Por que razón se reduciron as prolongacións de xornada de que dispuña o 

Xulgado? 

Solicitouse nos últimos meses a concesión de novas prolongacións de xornada 

para o xulgado de instrución núm. 3 de Ourense?  

Ten previsto a Xunta de Galiza dotar ao Xulgado de Instrución núm.3 de 

Ourense de novas prolongacións de xornada? 

En que medida o incremento das competencias atribuídas ás unidades xudiciais 

encargadas dos asuntos relacionados coa violencia sobre a muller implicará o 

incremento do persoal destinado ás mesmas? 

 

Santiago de Compostela, 22 de xaneiro de 2025 

 

Asdo.: Iago Tabarés Pérez-Piñeiro 

Deputado do G.P. do BNG 

 

 

 

Asinado dixitalmente por: 

Iago Tabarés Pérez-Piñeiro na data 22/01/2025 12:35:06 

Á Mesa do Parlamento 

Xosé Manuel Golpe Acuña, Olalla Rodil Fernández, Brais Ruanova Vilas-

Boas, Montserrat Valcárcel Armesto e Mercedes Queixas Zas, deputadas e 

deputados do Grupo Parlamentar do Bloque Nacionalista Galego (BNG), ao abeiro 

do disposto no Regulamento da Cámara, presentan a seguinte Pregunta para resposta 

escrita, sobre o parque eólico Setrebares, nos concellos de Guitiriz (Provincia de Lugo), 

e Monfero, Abegondo, Aranga, Curtis e Oza-Cesuras (Provincia de A Coruña). 

 

EXPOSICIÓN DE MOTIVOS 

Con data 4 de xaneiro de 2025 foi publicado no BOE nº4 Sec. V-B. Páx. 564, do 

Área Funcional de Industria e Enerxía da Delegación do Goberno na Galicia, polo que 

se somete, ao trámite de Información Pública (IP), a solicitude de autorización 

administrativa previa (AAP) e o estudo de impacto ambiental (EsIA), da instalación 

eólica «SATREBARES» de 125 MW de potencia instalada, e súa infraestrutura de 

evacuación, nos termos municipais de Guitiriz (Provincia de Lugo), e Monfero, 

Abegondo, Aranga, Curtis e Oza-Cesuras (Provincia de A Coruña), promovido pola 

mercantil «MARACAIBO SOLAR,S.L.U.», con domicilio social en R/José Luis 

Bugallal Marchesi, 10, 1.º D-A - 15008 A Coruña e CIF: B09791609. (CÓDIGO DE 

REFERENCIA DO EXPEDIENTE: PEol-910). 

O parque eólico Setrebares pretende instalar 29 turbinas eólicas nos concellos de 

Guitiriz e Monfero, a carón dos parques eólicos existentes de Serra da Loba e a súa 

ampliación, nomeada Pena da Revolta. 

Moitas das posicións de xeración deste novo parque eólico distan poucos centos 

de metros a aeroxeradores existentes. 

En calquera caso, o proxecto básico, en particular, o estudo de impacto 

ambiental, non acometen tampouco unha avaliación acaida de impactos acumulativos e 

sinérxicos,  obvian o parque eólico Serra da Loba. 

Practicamente a metade dos aeroxeradores están localizados a menos de cinco 

veces a altura total do aeroxerador con respecto dos núcleos de poboación, incumprindo 

polo tanto a Lei 8/2009, do 22 de decembro, pola que se regula o aproveitamento eólico 

en Galicia e se crean o canon eólico e o Fondo de Compensación Ambiental. 

O proxecto do PE que nos ocupa sitúa gran parte das infraestruturas en zonas 

con indicadores de exclusión de enerxía eólica. 

Na zona onde se pretende a instalación están presente especies de aves  

vulnerábel segundo o CGEA, a gatafornela (Circus cyaneus ), en estado vulnerábel 

segundo o CGEA, o millafre real (Milvus milvus). 

En canto a quirópteros están presentes o morcego das covas (Miniopterus 

scheibersii ), o morcego grande de ferradura (Rhinolophus ferrumequinum) e o morcego 

pequeno de ferradura (Rhinolophus hipposideros) t odos eles en estado vulnerábel 

segundo o CGEA, e os dous primeiros tamén no CEEA coa mesma categoría. 

Esta instalación afectaría gravemente aos mananciais que abastecen os núcleos 

próximos ao parque eólico e que non foron considerados no estudo de impacto 

ambiental. A implantación do proxecto tería grave impacto sobre os recursos hídricos 

existentes mediante a modificación do microclima, cambios no uso do solo, e 

modificación na calidade e cantidade das augas tanto superficiais como subterráneas. 

No eido da afección patrimonial observamos que nas proximidades do parque 

eólico atópanse varios elementos patrimoniais. Este parque eólico tería un efecto 

negativo na conservación dos elementos ao eliminar o potencial turístico (e polo tanto 

os fondos dedicados para conservalos) polo deterioro da paisaxe circundante. 

Tampouco ten en conta, nin a documentación do parque eólico, nin o estudo de 

avaliación ambiental, as actividades existentes no territorio, obviando por completo a 

afección que este terá sobre terras produtivas agrogandeiras e forestais. Creando unha 

prevalencia antinatural da instalación industrial sobre as que achegan bens de consumo 

primario a toda a poboación. 

Os aeroxeradores CP02 y AR01, a torre de medición TM01, parte dos viais de 

acceso ao parque, e parte do trazado das liñas de media tensión localízanse dentro do 

monte de utilidade pública nomeado MUP “CORDAL DA LOBA” Este MUP pertence 

á Comunidade Autónoma, localizado no distrito Ferrol, Concello de Monfero na 

provincia da Coruña e de tipo patrimonial. 

Cousa rechamante é que a mercantil que impulsa este proxecto, conta cun 

capital social de 3.000 €, e pertenza a un entramado de sociedades de igual 

capitalización, feito que resulta incompatible coa xestión dun parque eólico que supera 

os 120 millóns de euros na súa fase construtiva. 

Pero non menos rechamante é que na proposta de localización dos aeroxeradores 

que van no termo municipal de Monfero. 

 

Por todo isto formúlase as seguintes preguntas para resposta escrita: 

1. Cal é o estado da tramitación do parque eólico Setrebares? 

2. Existen novos condicionantes, sobre todo en materia de patrimonio, para a 

execución deste parque eólico? 

3. Vai ter en conta a consellería a afección á PAC deste parque eólico? 

4. Ten coñecemento das alegacións realizadas por particulares e colectivos a este 

proxecto? 

5. Vai a Xunta ter en conta a afección ao conxunto da reserva da biosfera Terras 

do Mandeo? 

6. Avalía a Xunta os efectos que vai ter a liña de evacuación nos concellos por 

onde ten a súa traza? 

7. Que tipo de acordo se utilizará para a cesión de terreos públicos do MUP 

Cordal da Loba? 

8. Que valoración fai do proxecto no seu conxunto? 

 

Santiago de Compostela, 22 de xaneiro de 2025 

 

Asdo.: Xosé Manuel Golpe Acuña 

Brais Ruanova Vilas-Boas 

Montserrat Valcárcel Armesto 

Mercedes Queixas Zas 

Olalla Rodil Fernández 

Deputadas e deputados do G.P. do BNG 

 

 

 

Asinado dixitalmente por: 

 

José Manuel Golpe Acuña na data 22/01/2025 13:16:10 

 

Brais Ruanova Vilas-Boas na data 22/01/2025 13:16:13 

Mercedes Queixas Zas na data 22/01/2025 13:16:23 

 

Montserrat Valcárcel Armesto na data 22/01/2025 13:16:34 

 

Olalla Rodil Fernández na data 22/01/2025 13:16:49 

Á Mesa do Parlamento 

Ariadna Fernández González, Sonia Vidal Lamas e Secundino Fernández 

Fernández, deputadas e deputado do Grupo Parlamentar do Bloque Nacionalista Galego 

(BNG), ao abeiro do disposto no Regulamento da Cámara, presentan a seguinte Pregunta para 

resposta escrita, sobre o Observatorio do Sector Lácteo. 

 

EXPOSICIÓN DE MOTIVOS 

 O sector lácteo galego é un dos piares fundamentais do sector primario do noso país, 

erguéndonos coma o primeiro produtor de leite cru do estado español, acadando case un 40% da 

súa produción. Mais, a pesares de ser un sector punteiro loita con moitas eivas, que se fan 

evidentes á hora de contabilizar as explotacións de carácter leiteiro galegas, que descenderon de 

xeito moi esaxerado nas dúas últimas décadas, chegando agora a unhas escasas 5500, cun ritmo 

de peche que non trae bos agoiros para os produtores/as, en especial para as ganderías 

familiares, que desaparecen por centos cada ano sen que esta sangría se conteña. 

 Parte da problemática que o sector sofre é responsabilidade dunha política pouco 

ambiciosa creada para el, que continúa a ter as mesmas carencias ao longo dos anos e ás que 

non se lle pon remedio por parte do goberno da Xunta de Galiza e, en particular da Consellería 

de Medio Rural, que observa de xeito pasivo o  devir dos acontecementos, onde as explotacións, 

cada día máis mecanizadas, modernizadas e con mellores producións en canto á calidade e á 

cantidade se ven abandonadas en canto ás políticas pensadas e ideadas para elas se refire.  

 Un dos problemas que leva consigo a produción láctea galega é, sen lugar a dúbidas, o 

prezo ao que o produto se vende en orixe, onde o propio gandeiro/a, ten unha capacidade de 

negociación moi escasa ou nula, de maneira que sofre oscilacións, firmas de contratos á baixa e 

diferencial de prezos con outras áreas do estado, sen practicamente marxe de manobra. 

Recentemente, coma os produtores manifestaban, o prezo do leite non cubría custos, sen que iso 

fose remediado nin tratado coa importancia que se merece o sector por parte do goberno galego 

e sen que se aportaran solucións fiables a longo prazo e que garantiran a súa supervivencia na 

actualidade.  

  Unha das ferramentas chave neste tipo de crises lácteas é, ou debera ser o Observatorio 

do Sector Lácteo, cuxa información e datos, son ser unha arma coa que traballar de xeito 

constante dende a Consellería de Medio Rural, para atallar crises, posibles malas prácticas e 

escoitar a todos os elos da cadea, ofrecendo solucións a través de plans de traballo nos que a 

propia Consellería sexa partícipe e tome medidas de ser preciso. Mais, atopámonos coa 

realidade de que a derradeira vez que se reuniu o Observatorio foi no ano 2023, a pesares da 

grande crise de prezos que se acaba de dar e da que aínda non se recuperaron os e as produtoras 

do país.  

 Esta mesma semana a Consellería de Medio Rural confirmaba que se recuperaría a 

actividade e funcións do Observatorio do Sector Lácteo, mais tamén proporcionaba a 

información de que as reunións do pleno do Observatorio pasarán de ser trimestrais a anuais, 

feito que nos parece un erro grave tratándose dun sector con variacións moi acusadas en canto a 

contratos entre a industria e as produtoras, prezos en orixe, custos de produción, devires de 

mercado, etc, e que chegarán a poñerse en común, en moitos casos, cando xa se teñan dado e 

sen que as partes interesadas teñan a opción de debatelas e traballar ao respecto.  

  

Por todo isto formúlanse as seguintes preguntas para resposta escrita: 

1. Cre a Consellería de Medio Rural que é suficiente unha reunión anual do 

Observatorio do Sector Lácteo para tratar a información que ten que aportar e para a 

participación de cadea de produción leiteira para expoñer as problemáticas e elaborar plans de 

traballo? 

2. Acordouse esta redución drástica das reunións do Pleno do Observatorio con todos os 

seus conformantes? 

3. Como se traballará de xeito actualizado se as reunións do Pleno do Observatorio son 

anuais e temos contratos dunha duración de 4 meses na recollida a produtores galegos? 

C
SV

: R
EX

PG
-h

jq
y5

D
yY

j-0
Ve

rif
ic

ac
ió

n:
ht

tp
s:

//s
ed

e.
pa

rla
m

en
to

de
ga

lic
ia

.g
al

/tr
am

ite
s/

cs
v/

62723

C
SV

: B
O

PG
D

SP
G

-v
gi

8S
zu

1I
-1

Ve
rif

ic
ac

ió
n:

ht
tp

s:
//s

ed
e.

pa
rla

m
en

to
de

ga
lic

ia
.g

al
/tr

am
ite

s/
cs

v/

https://sede.parlamentodegalicia.gal/tramites/csv/REXPG-hjqy5DyYj-0
https://sede.parlamentodegalicia.gal/tramites/csv/BOPGDSPG-vgi8Szu1I-1


       

 

 

 

 

 

 

 

 

 
  

OFICINA PARLAMENTAR 

Parlamento de Galiza 

Rúa do Hórreo, 63. Tel. 0034 981 551 545 

gp-bng@parlamentodegalicia.gal 

15702 Santiago de Compostela 

Galiza 

 

 

3 

 

Considera a Consellería de Medio Rural que se atallarán os problemas reducindo as reunións 

anuais? 

 

Santiago de Compostela, 22 de xaneiro de 2025 

 

Asdo.: Ariadna Fernández González 

Secundino Fernández Fernández 

Sonia Vidal Lamas 

Deputadas e deputado do G.P. do BNG 

 

 

 

Asinado dixitalmente por: 

 

Secundino Fernández Fernández na data 22/01/2025 13:59:15 

 

Sonia Vidal Lamas na data 22/01/2025 13:59:18 

 

Ariadna Fernández González na data 22/01/2025 13:59:30 

Á Mesa do Parlamento 

Noa Presas Bergantiños, deputada do Grupo Parlamentar do Bloque 

Nacionalista Galego (BNG),  ao abeiro do disposto no Regulamento da Cámara, 

presentan a seguinte Pregunta para resposta escrita, relativa ás consecuencias para 

Galiza da perda das entregas a conta por mor da derrogación no Congreso do Real 

Decreto que formulaba o mecanismo para a súa devolución ante a falta de orzamentos 

do Estado. 

 

EXPOSICIÓN DE MOTIVOS 

O pasado 22 de xaneiro de 2025 o Congreso das e dos deputados celebraba un 

pleno extraordinario no que entre os asuntos a tratar estaba o Real Decreto-lei 9/2024, 

do 23 de decembro, polo que se adoptan medidas urxentes en materia económica, 

tributaria, de transporte, e de Seguridade Social, e se prorrogan determinadas medidas 

para facer fronte a situacións de vulnerabilidade social que foi derrogado con 177 

votos en contra, 171 a favor e unha abstención. 

Entre outras medidas importantes, aínda que insuficientes, para Galiza e para as 

maiorías sociais, atopábase o contido no CAPÍTULO II de Financiamento territorial no 

que se recollían a liquidación definitiva da participación en tributos do Estado 

correspondente ao ano 2023 para as entidades locais e tamén a actualización das 

entregas a conta e das referencias relativas á participación das entidades locais nos 

tributos do Estado correspondente ao ano 2025 e a determinadas compensacións a favor 

das entidades locais. Polo tanto, a derrogación destas previsións supón agora un 

problema de primeira orde para os municipios galegos, xa de por si infrafinanciados e 

afogados tamén pola política orzamentaria e económica da Xunta de Galiza así como 

pola sobrecarga de competencias impropias. 

Así mesmo, o citado decreto tamén contemplaba a súa sección 2.ª respecto do 

financiamento das Comunidades Autónomas a previsión para as entregas a conta de 

2025 en situación de prórroga orzamentaria perdendo así coa súa derrogación, por 

exemplo, máis de 85 millóns de euros que se contemplaban na suplementación do 

Fondo de Suficiencia Global. 

A non aprobación destas medidas, sumado ao infrafinanciamento que sofre 

Galiza e que o propio Consello de Contas cifra en máis de 1.500 millóns de euros ao 

ano, sumado á neglixente estratexia da Xunta de Galiza de non negociar co Estado nin 

un mellor financiamento nin tampouco unha quita da débeda, poñen Galiza nunha 

situación crítica. Máis aínda nun contexto no que os orzamentos para 2025 supoñen en 

realidade unha conxelación orzamentaria ao non cubrir sequera o incremento do IPC. 

Esta cuestión vai afectar aos galegos e galegas e ao funcionamento dos 

instrumentos de Galiza e dos seus servizos públicos, polo que é urxente que o goberno 

galego avalíe esta situación e reconsidere cambiar o seu papel de submisión á axenda 

estatal por unha papel de defensa dos intereses de Galiza. 

 

Por estes motivos formúlanse as seguintes preguntas para resposta escrita: 

Que vai facer a Xunta de Galiza para favorecer o desbloqueo das entregas a 

conta defendendo os intereses do noso país por riba dos seus intereses partidarios? 

Ten avaliado o goberno galego as repercusións para Galiza no caso de non 

recibir as entregas a conta pendentes? 

E o impacto da equivalente situación nos concellos galegos? 

Que propostas fai neste ámbito o goberno galego? 

Que recortes vai aplicar o goberno galego de non conseguir este financiamento? 

 

Santiago de Compostela, 23 de xaneiro de 2025 

 

Asdo.: Noa Presas Bergantiños 

Deputada do G.P. do BNG 

 

 

 

Asinado dixitalmente por: 

 

Noa Presas Bergantiños na data 23/01/2025 09:48:41 

Á MESA DO PARLAMENTO 

 

Carmen Rodríguez Dacosta e Elena Espinosa Mangana, deputadas 

pertencentes ao Grupo Parlamentario dos Socialistas de Galicia, ao abeiro 

do disposto no artigo 152 do Regulamento da Cámara, presentan ante a Mesa 

a seguinte pregunta para a súa resposta escrita. 

 

O día 13 de xaneiro, coñecemos o déficit de persoal de enfermaría en España, 

que se arrastra desde hai décadas e nos sitúa en 100.000 profesionais.  

 

As diferenzas entre CC.AA son considerables, da mesma forma que existen 

diferenzas entre as provincias de Galicia. 

  

Pero a cifra que citamos, é só para equiparar o cociente coa Unión Europea 

que se sitúa en 8,5 enfermeiras/os por cada 1.000 habitantes, estando a media 

de España en 6,5 profesionais por eses 1.000 citados habitantes.  

 

Pero se agora o que facemos é confrontar esta media coa das provincias 

galegas, vemos que só Lugo está por encima da media de España e o resto 

dos cocientes provinciais son realmente preocupantes.  

 

Ourense ocupa o antepenúltimo lugar de España con 4,74 enfermeiras por 

1.000 habitantes.  

 

É certo que se incorporaron enfermeiras e enfermeiros pero non o fan o ritmo 

para paliar o déficit. Da mesma forma que Galicia segue con déficit entre as 

enfermeiras que saen da nosa Comunidade Autónoma con respecto ás que 

entran. Neste contexto sabemos que de Galicia saíron no ano 2023 510 

enfermeiras, e con todo só entraron 156, co que queda claro  o déficit 

autonómico.  

 

Pero non é a primeira vez que coñecemos este déficit.  

Xa o Colexio Xeral de Enfermería e os sindicatos denunciaran con 

anterioridade este feito. No primeiro caso, é dicir, o Colexio, cifraba o déficit 

para Galicia en 10.000 profesionais.  

 

A realidade é que todos estes números lévannos a unha dura realidade: Galicia 

sitúase como a penúltima Comunidade Autónoma en cocientes de enfermeiras 

e Ourense é a penúltima de Galicia, pero como xa indicamos ocupando un 

máis que pésimo lugar en España.  

 

É un problema máis que se engade á falta de médicos en Atención Primaria ou 

de pediatras.  

 

Pero preocúpannos tamén as mensaxes que está a transmitir a Xunta de 

Galicia como pode ser o flexibilizar as normas para 2025 para poder incorporar 

ao Sergas a diplomados procedentes de países que non forman parte da Unión 

Europea e nada se di con respecto a salvagardar a profesión pero sobre todo á 

seguridade para o paciente.  

 

Por todo iso, as deputadas que asinan solicitan en resposta escrita 

contestación á seguinte pregunta:  

 

Ten algún plan a Xunta de Galicia para incrementar o número de enfermeiras e 

enfermeiros en Ourense, para alcanzar, a curto prazo, polo menos a media 

española?  

 

Parlamento de Galicia, 23 de xaneiro de 2025 

 

 

 

Asinado dixitalmente por: 

 

Carmen Rodríguez Dacosta na data 23/01/2025 10:21:45 

Elena Espinosa Mangana na data 23/01/2025 10:21:56 

Á Mesa do Parlamento 

Iago Tabarés Pérez-Piñeiro, deputado do Grupo Parlamentar do Bloque 

Nacionalista Galego (BNG), ao abeiro do disposto no Regulamento da Cámara, 

presentan a seguinte Pregunta para resposta escrita, sobre a xestión e concesión das 

tarxetas moedeiro no ano 2025 no concello de Ourense. 

 

EXPOSICIÓN DE MOTIVOS 

No Consello Territorial de Servizos Sociais celebrado o 15 de decembro de 2021 

acordouse por unanimidade retomar a aplicación do sistema de tarxetas moedeiro para 

que familias en situación de extrema vulnerabilidade con nenos, nenas ou adolescentes a 

cargo podan adquirir alimentos e produtos de primeira necesidade. As persoas 

beneficiarias poderán acceder de xeito directo a alimentos frescos, alimentación infantil 

e produtos básicos de hixiene, nun programa que esencialmente é financiado con cargo 

a fondos europeos. 

Coa posta en marcha do programa, corresponde ás CCAA a identificación, 

valoración e derivación  das persoas potencialmente beneficiarias, se ben con carácter 

transitorio e ate o 31 de decembro de 2024 conferiuse á Cruz Vermella o asegurametno 

da cobertura e provisión das tarxetas ás beneficiarias, o contro do seu correcto uso e que 

tiveran aceso as contías concedidas, así como a emisión de informes sobre o seguimento 

do programa, entre outras cousas. 

A partires do 1 de xaneiro de 2025 corresponden ás CCAA -Xunta de Galiza- a 

xestión do programa. 

A realidade é que segundo as informacións achegadas polo Concello de 

Ourense, a mediados de decembro, a máis de 70 familias de Ourense foilles denegada a 

solicitude de tarxetas moedeiro, sendo en máis dun 70% dos casos debido a falla de 

orzamento no programa. Xa que logo non é a inexistencia de necesidade ou de situación 

de vulnerabilidade a que determina ou determinou a denegación da tarxeta básica, senón 

a inexistencia de crédito de abondo para atender ás familias ourensás en situación de 

extrema vulnerabilidade. 

 

Por todo o exposto formúlanse as seguintes preguntas para resposta escrita: 

Cantas solicitudes de tarxetas moedeiro de familias do concello de Ourense está 

a tramitar actualmente a Xunta de Galiza? 

Cantos informes sociais emitíronse neste ano 2025 en relación coas solicitudes 

de tarxetas moedeiro tramitadas en Ourense? 

Cal é o número de solicitudes denegadas no ano 2024 por insuficiencia de 

crédito no programa? 

Que medidas ten previsto adoptar a Xunta de Galiza para que familias de 

Ourense en situación de extrema vulnerabilidade vexan denegada a súa solicitude de 

tarxeta moedeiro que permita adquirir produtos e alimentos básicos? 

 

Santiago de Compostela, 23 de xaneiro de 2025 

 

Asdo.: Iago Tabarés Pérez-Piñeiro 

Deputado do G.P. do BNG 

Asinado dixitalmente por: 

 

Iago Tabarés Pérez-Piñeiro na data 23/01/2025 10:51:03 

Á Mesa do Parlamento 

Iago Suárez Fernández, deputado do Grupo Parlamentar do Bloque 

Nacionalista Galego (BNG), ao abeiro do disposto no Regulamento da Cámara, 

presentan a seguinte Pregunta para resposta escrita, sobre a situación do mosteiro de 

San Salvador de Asma en Chantada. 

 

EXPOSICIÓN DE MOTIVOS 

A concello de Chantada conta na súa parroquia de San Salvador de Asma cunha 

das maiores xoias do románico de toda a bisbarra de Chantada. Trátase do Mosteiro de 

San Salvador de Asma que data do século X e que foi fundado por Ero Ordoñez e a súa 

muller Adosinda. Desde entón, esta edificación ten sido testemuña de séculos e séculos 

de historia e de acontecementos moi singulares do noso pasado como a Reforma 

monástica, os saqueos das tropas napoleónicas ou a denominada Desamortización de 

Mendizábal entre moitos outros. 

Trátase sen ningunha dúbida dun dos mosteiros máis dignos de protección por 

parte de todas e cada unha das administracións competentes, non so por se tratar dun 

Ben de Interese Cultural (BIC), senón por respecto ao noso pasado e á nosa rica historia 

representada en edificacións como esta. 

Pois ben, a situación actual do Mosteiro de San Salvador de Asma é 

verdadeiramente penosa. O estado xeral do edificio é directamente lamentábel e o que é 

máis grave aínda, moitas das pezas con que orixinariamente contaba foron roubadas 

sendo o seu paradoiro actual descoñecido. Estes son algúns dos agravios que sufriu o 

mosteiro: As escaleiras orixinais do mosteiro foron substituídas por outras de obra nova, 

o claustro orixinal do edificio foi removido por completo e non fica ningunha pedra no 

chan, varias das portas orixinarias foron tapiadas con cemento eliminando no proceso 

dúas portadas románicas compostas de columnas, bases, cimacios, tímpano e toda a 

estrutura que as compoñían, capiteis románicos decorados de incalculábel valor que 

foron roubados ou un tímpano cun motivo único en toda a Península Ibérica que tamén 

foi espoliado. Estes son só algúns dos agravios que se constataron nos últimos tempos. 

Desde a Irmandade Cultural País do Faro veñen denunciando estes feitos unha 

vez os puideron coñecer dado que non se puido acceder ao mosteiro até hai pouco 

tempo. É certamente doloroso e desgarrador ver o espolio que se ten cometido con esta 

auténtica xoia de Chantada, da Ribeira Sacra e de toda Galiza. É por tanto inevitábel 

preguntarse onde estivo a Xunta de Galiza e a Dirección Xeral de Patrimonio todos 

estes anos máis aínda cando se trata dunha edificación catalogada como Ben de Interese 

Cultural. É deber dos gobernos coidar o noso patrimonio e mantelo en boas condicións e 

o caso de San Salvador de Asma é un dos exemplos máis clamorosos da neglixencia do 

goberno galego neste ámbito. 

 

Por todo o exposto formúlanse as seguintes preguntas para resposta escrita: 

- Que ten pensado facer o goberno galego ante a situación de espolio constatada 

no Mosteiro de San Salvador de Asma en Chantada? 

- Por que non fixo nada a Xunta de Galiza ante o notábel deterioro do Mosteiro e 

as denuncias presentadas nos últimos anos? 

- Pensa a Xunta lanzar unha investigación para encontrar as pezas de 

incalculábel valor que foron roubadas do Mosteiro? 

- Por que non protexeu a Xunta de Galiza esta edificación aínda estando 

catalogada como BIC? 

- Por que non se velou por parte do goberno galego para que o Mosteiro puidese 

ser visitado todos estes anos? 

- Teñen a Xunta e a Dirección Xeral de Patrimonio pensado pedir desculpas ao 

pobo de Chantada ante a manifesta neglixencia cometida co Mosteiro de San Salvador 

de Asma? 

 

Santiago de Compostela, 23 de xaneiro de 2025 

 

Asdo.: Iago Suárez Fernández 

Deputado do G.P. do BNG 

 

 

 

Asinado dixitalmente por: 

 

Iago Suárez Fernández na data 23/01/2025 13:16:53 

Á Mesa do Parlamento 

Ramón Fernández Alfonzo, deputado do Grupo Parlamentar do Bloque 

Nacionalista Galego (BNG),  ao abeiro do disposto no Regulamento da Cámara, 

presentan a seguinte Pregunta para resposta escrita, sobre as medidas que debe tomar 

a Xunta de Galiza en relación coas enfermidades profesionais na industria da pedra e do 

mármore. 

 

EXPOSICIÓN DE MOTIVOS 

As enfermidades profesionais no sector da industria da pedra e do mármore son 

recorrentes ao longo da historia, un problema non superado e que aínda a día de hoxe 

son un grave problema no noso país. que parece enquistado dados os resultados 

epidemiolóxicos máis recentes e que puidera parecer tamén insuperábel. 

En opinión do BNG estes feitos evidencian unha deficiente prevención de riscos 

laborais nas empresas do sector, e unha deficiente actuación por parte das 

administracións titulares das competencias de control e vixilancia do cumprimento das 

normas de prevención de riscos laborais, nomeadamente por parte da Xunta de Galiza. 

Os informes anuais do “Instituto Nacional de Silicosis” deixan en evidencia 

unha situación na Galiza que necesariamente hai que cualificar de criminal. Ano tras 

ano a encabezar o casos de silicose diagnosticados mentres a Xunta da Galiza actúa 

como se o goberno galego non tivese máis responsabilidades no asunto que realizar 

algunha campaña informativa sobre os riscos. 

O informe do ano 2023 deixa os seguintes datos para Galiza: 

Dos corenta e un traballadores e traballadoras en activo con diagnose de 

neumoconiose simple, 25 proceden do sector da lousa e teñen unha historia laboral de 

risco media de 24,7 anos, 18 proceden do sector do granito con unha exposición laboral 

ao risco de 27,6 anos, 14 proceden do sector das marmorerías con 23,6 anos de 

exposición. 

Das 19 persoas en activo diagnosticadas con neumoconiose complicada, 8 

proceden do sector da lousa e teñen unha historia laboral de risco media de 28,9 anos, 

outras 5 persoas ao sector das marmorerías, con unha exposición de 23 anos, e 2 persoas 

ao sector do granito con 19 e 36 anos de exposición. 

Das 10 persoas pensionistas diagnosticadas con neumoconiose simple 8 

proveñen do sector da lousa e teñen unha historia laboral de risco media de 28,4 años. 

As outras 2 proveñen do sector das marmorerías e contan con un historial de 20 e 226 

anos respectivamente. 

Das 4 persoas pensionistas diagnosticadas con neumoconiose complicada 3 

traballaron no sector da lousa e presentan unha historia laboral de risco media de 42 

anos. A outra persoa traballou no sector das marmorerías durante un período de 20 anos. 

De entre as conclusións deste informe, desde o BNG vémonos na obriga de 

salientar pola súa importancia as seguintes: 

• A porcentaxe de novos casos correspondentes a persoal en activo continúa 

superando, un ano máis, o 60%. 

• Nun elevado número de casos, o 24,1%, a diagnose inicial resulta 

neumoconiose complicada, o que podería evitarse con unha axeitada vixilancia da saúde 

dos traballadores e traballadoras do sector. 

• Obsérvase un aumento de casos no sector das marmorerías, a maioría persoas 

en activo 

 

Por estes motivos formúlanse as seguintes preguntas para resposta escrita: 

. Coñece a Xunta de Galiza os datos dos últimos informes elaborados polo 

“Instituto Nacional da Silicose”? 

. Como valora a Xunta de Galiza na súa condición de autoridade laboral o feito 

de que en todos os últimos informes publicados se conclúa reiteradamente que a 

prevención de riscos laborais no sector é deficiente? 

. Como explica a Xunta de Galiza que ningún organismo galego participara na 

elaboración do último Protocolo de vixilancia específica para a silicose? Como valora 

este último protocolo? Que actuacións realizou para garantir a súa aplicación? 

. Como valora o feito de que sendo Galiza o territorio do estado español, e 

nomeadamente a provincia de Ourense, onde máis casos de silicose se diagnostican 

todos os anos non exista no sistema público de saúde galego unha unidade especializada 

e haxa que remitir doentes e consultas ao centro de Asturias? 

 

Santiago de Compostela, 23 de xaneiro de 2025 

 

Asdo.: Ramón Fernández Alfonzo 

Deputado do G.P. do BNG 

 

 

 

Asinado dixitalmente por: 

 

Ramón Fernández Alfonzo na data 23/01/2025 16:44:56 

Á MESA DO PARLAMENTO 

 

 

Carmen Rodríguez Dacosta, Julio Abalde Alonso e Silvia Longueira 

Castro, deputadas e deputado pertencentes ao Grupo Parlamentario dos 

Socialistas de Galicia, ao abeiro do disposto no artigo 152 do Regulamento 

da Cámara, presentan ante a Mesa a seguinte pregunta para a súa resposta 

escrita. 

 

O equipo directivo, profesorado e ANPA do CPI Plurilingüe Antonio Faílde vén 

de solicitar á Consellería de Educación, Universidade e Formación Profesional 

mediante escrito rexistrado para o efecto, así como verbalmente a través da 

Xefatura Territorial, de acordo  co art. 79 da LOMLOE e a normativa 

autonómica que citan na solicitude,  o cumprimento nas aulas de 6º de 

Educación Infantil,  2º de Educación Primaria, 6º de Educación Primaria da 

Resolución do 10 de xaneiro de 2024, da Dirección Xeral de Centros e 

Recursos Humanos, pola que se dá publicidade do texto do Acordo entre a 

Consellaría e as organizacións sindicais  CCOO, ANPE e UGT-SP Ensino, 

sobre medidas que melloran o funcionamento do sistema educativo  e as 

condicións laborais do persoal funcionario e laboral docente da Comunidade 

Autónoma de Galicia  que imparte as ensinanzas reguladas na Lei orgánica  

2/2006, do 3 de maio, de educación, onde se especifica que aquelas aulas que 

ao inicio da aplicación progresiva desta redución de ratios  teñan entre 20 e 25 

alumnos, non verán incrementado o  seu número de alumnos reais  en toda a 

duración do período de aplicación respecto do número real que tivesen no 

curso anterior. 

 

Ademais,  solicitan profesorado suficiente para poder realizar un desdobre na 

aula de 3º de Educación Primaria, e aumentar o profesorado especialista de PT 

para poder facer fronte a todas as  necesidades que ten o centro e poder 

garantir: 

1.- Apoio educativo ao alumnado  con necesidades especiais,  nas diferentes 

materias, especialmente en Bioloxía, Xeografía e Historia  e  Tecnoloxía, do 

grupo 1º da ESO, nas que actualmente non existe.  

 

2.- A inclusión efectiva deste alumnado no grupo ordinario, garantindo o seu 

progreso académico e social sen prexudicar ao resto do grupo. 

 

Entende o Grupo Parlamentario Socialista que vista a realidade do centro é 

imprescindible que a Xunta de Galicia recolla as demandas dos pais e nais, así 

como, do propio equipo directivo e do profesorado,  se cumpra a normativa 

vixente e se atendan as peticións formuladas.  

 

Ante esta situación, as deputadas e o deputado que asinan solicitan en 

resposta escrita contestación ás seguintes preguntas: 

 

1.  Por que a  Xunta de Galicia  non atende as motivadas   peticións  do equipo 

directivo, profesorado e ANPA do CPI Plurilingüe Antonio Faílde do concello de 

Coles?  

 

2. Vai,  entón, o Goberno galego  incumprir  a Resolución do 10 de xaneiro de 

2024, da Dirección Xeral de Centros e Recursos Humanos, pola que se dá 

publicidade do texto do Acordo entre a Consellería e as organizacións sindicais  

CCOO, ANPE e UGT-SP Ensino, sobre medidas que melloran o funcionamento 

do sistema educativo  e as condicións laborais do persoal funcionario e laboral 

docente da comunidade autónoma de Galicia?  

 

3. Vai o Director Xeral visitar o CPI para comprobar a situación descrita polos 

afectados  e realizar unha valoración real e presencial do problema? 

4. Vai o Goberno galego  buscar solución á grave problemática existente en 

relación cos cursos  6 º de Educación Infantil, 2º  de Educación primaria , 6º de 

Educación Primaria, respecto da ratio de alumnos? 

 

5. Vai o Goberno galego buscar solución á grave problemática existente no 

curso de 3º de Educación Primaria para poder realizar un desdobre?  

 

6. Vai o Goberno galego  buscar unha solución e  incrementar o profesorado 

especialista de PT? 

 

Parlamento de Galicia, 23 de xaneiro de 2025 

 

 

 

 

Asinado dixitalmente por: 

 

Carmen Rodríguez Dacosta na data 23/01/2025 17:14:41 

 

Julio Abalde Alonso na data 23/01/2025 17:14:52 

 

Silvia Longueira Castro na data 23/01/2025 17:15:05 

Á Mesa do Parlamento 

Mercedes Queixas Zas, deputada do Grupo Parlamentar do Bloque 

Nacionalista Galego (BNG), ao abeiro do disposto no Regulamento da Cámara, 

presentan a seguinte Pregunta para resposta escrita, sobre a avaliación do 

desenvolvemento da Lei de museos e centros museísticos de Galiza. 

 

EXPOSICIÓN DE MOTIVOS 

Galiza conta cun patrimonio cultural moi rico e diverso. Isto convértese nunha 

fortaleza á hora de sustentar un sistema museístico relevante para contribuír ao 

desenvolvemento cultural e económico de Galiza. 

Esta riqueza patrimonial vese reflectida no feito de que nos últimos vinte anos 

aumentase o número de museos en Galiza, o que tamén permite aumentar a oferta 

cultural. 

É significativo destacar que no ano 2021 o Partido Popular aprobou en solitario 

a Lei de museos e centros museísticos. Ao amparo deste marco legal, o goberno 

comprometía a posta en valor destes espazos, desde todas as dimensións, como 

xeradores de coñecemento, creatividade e innovación.  

Transcorridos tres anos da aprobación desta lei, o Consello da Cultura Galega, 

órgano estatutario de alto asesoramento do goberno, acaba de facer público un informe 

en que analiza a situación da rede museística de Galiza. 

A partir da diagnose inicial de sermos un país cun inmenso patrimonio cultural, 

neste informe recóllense varias debilidades que cómpre atender e entre as que destaca as 

seguintes: 

- aínda existe unha visión estereotipada dos museos, como lugares pouco 

atractivos, aburridos e destinados a intelectuais. 

- insuficiencia de recursos, o que incide en que se produzan situacións precarias 

e de inestabilidade laboral. 

- excesiva atención á creación de continentes sen dimensionar ou especializar os 

seus contidos. 

- falta de compromiso por parte da Administración nos procesos de rendemento 

de contas. 

- o interese da poboación galega polos museos é algo inferior ao da media 

estatal e máis dun cuarto dos galegos (arredor do 26%) segue manifestando un baixo ou 

nulo interese por estas institucións. 

- a sociedade galega interactúa pouco cos museos galegos, mentres que amosan 

interese polos doutras zonas cando viaxan; unha desconexión que supón un desafío 

importante. 

- falta de publicidade efectiva para moitas exposicións e centros. 

- a modernización tecnolóxica dos museos permitiu maior visibilidade, pese a 

que se percibe como insuficiente. 

- o nivel de coordinación entre os museos galegos percíbese como insuficiente. 

A propia Lei de museos e centros museísticos de Galiza recoñecía que a 

ausencia da mesma estaba a impedir o desenvolvemento do sector, mais das conclusións 

deste informe dedúcese que polo de agora os problemas recoñecidos persisten. 

Por todo o exposto formúlase a seguinte pregunta para resposta escrita: 

Que balance fai o goberno galego do desenvolvemento da Lei de museos e 

centros museísticos aprobada en 2021? 

 

Santiago de Compostela, 23 de xaneiro de 2025 

 

Asdo.: Mercedes Queixas Zas 

Deputada do G.P. do BNG 

 

 

 

Asinado dixitalmente por: 

 

Mercedes Queixas Zas na data 23/01/2025 17:41:24 

Á Mesa do Parlamento 

Iria Carreira Pazos, deputada do Grupo Parlamentar do Bloque 

Nacionalista Galego (BNG), ao abeiro do disposto no Regulamento da Cámara, 

presentan a seguinte Pregunta para resposta escrita, sobre o proxecto da mina de 

Touro e O Pino. 

 

EXPOSICIÓN DE MOTIVOS 

A política industrial que está a desenvolver o Partido Popular desde a Xunta de 

Galiza ten como grandes beneficiarias grandes empresas, moitas delas de carácter 

transnacional, por riba do medio ambiente, os intereses e incluso os sectores produtivos 

galegos.  

Neste senso, o proxecto de explotación da mina de Touro e O Pino por parte de 

Cobre San Rafael recibiu a declaración de Proxecto Industrial Estratéxico por parte do 

Consello da Xunta de Galiza este pasado xuño. Salientaba para iso o executivo unha 

manchea de bondades e vantaxes, a comezar polo investimento inicial de case 200M€ e 

a creación de 394 postos de emprego directo, mais sen mencionar en ningún momento a 

contaminación da bacía do Ulla e a ría da Arousa, nin dos impactos que terá sobre o 

emprego xa existente a día de hoxe nesta contorna. Contaminación que se vén 

producindo de xeito reiterado a pesar do cese da extracción de cobre en 1986 e que 

sempre se acaba saldando con sancións leves, ou coa absoluta inacción fronte á non 

restauración que se fixo deste lugar unha vez cesada esta explotación mineira.   

Após a súa publicación no DOG dentro do procedemento de exposición pública, 

podemos constatar algunhas das características deste novo proxecto de Cobre San 

Rafael. Trataríase dunha explotación mineira a ceo aberto que afectaría aos concellos de 

Touro e O Pino, ademais de aos de Arzúa e Vila de Cruces pola liña de alta tensión que 

se necesita dende o encoro de Portodemouros. Suporía a expropiación de máis de 2000 

bens, incluíndo camiños, estradas e desvío de ríos. A superficie afectada chega ás 812,2 

hectáreas, 123 hectáreas máis que no proxecto de 2017, das cales a súa inmensa maioría 

son terreos de aproveitamento forestal ou agrícola.  

Ademais das afectacións que tería in situ e tamén na bacía do Ulla, cómpre 

sinalar que este volve ser un proxecto que, unha vez máis, supón o aproveitamento dos 

recursos naturais galegos por parte dunha gran empresa sen que o beneficio obtido 

redunde na poboación que sofre o impacto desa extracción.  

Mais o significativo deste proxecto é que non introduce cambios substanciais a 

respecto do presentado pola mesma empresa en 2017 e que obtivo unha DIA negativa 

no ano 2020. Un proxecto que nese momento suscitou un importante rexeitamento 

social, con abondosas mobilizacións demandando a súa paralización. A Xunta de Galiza 

desbotou a posibilidade de inadmitir o proxecto ao abeiro do recollido no artigo 39 da 

Lei 21/2013, de 9 de decembro, de avaliación ambiental, polo que a sociedade volve a 

saír de novo ás rúas e mobilizarse, tamén presentando alegacións a este proxecto. 

 

Por todo o exposto formúlanse as seguintes preguntas para resposta escrita: 

– É consciente o goberno galego dos danos que pode supor a nivel 

medioambiental a mina de Touro e O Pino? Que opinión ten da ameaza que supón para 

os sectores produtivos, especialmente o sector agrogandeiro da comarca de Arzúa e o 

marisqueo na ría da Arousa? 

– Que medidas ten implantado este goberno para evitar que se sigan producindo 

vertidos da antiga explotación mineira de Touro? 

– Considera o goberno galego que este proxecto vai lograr fixar poboación nas 

comarcas onde se vai desenvolver? 

– Considera que este é un proxecto positivo para Galiza? 

 

Santiago de Compostela, 23 de xaneiro de 2025 

 

Asdo.: Iria Carreira Pazos 

Deputada do G.P. do BNG 

 

 

 

Asinado dixitalmente por: 

 

Iria Carreira Pazos na data 23/01/2025 18:26:27 

